
Монгол Улсын Их Хурлын 2022 оны намрын ээлжит чуулганы 

Нийгмийн бодлогын байнгын хорооны 2023 оны 01 дүгээр 

сарын 17-ны өдөр /Мягмар гараг/-ийн хуралдааны 

товч тэмдэглэл


Нийгмийн бодлогын байнгын хорооны дарга П.Анужин ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 16 гишүүнээс 9 гишүүн хүрэлцэн ирж, 56.2 хувийн ирцтэйгээр хуралдаан 10 цаг 06 минутад Төрийн ордны “Жанжин Д.Сүхбаатар” танхимд эхлэв. 

Томилолттой: Б.Жаргалмаа;

Чөлөөтэй: Ц.Мөнх-Оргил;

Эмнэлгийн чөлөөтэй: Б.Баярсайхан, Д.Сарангэрэл.

Хэлэлцэх асуудалтай холбогдуулан Улсын Их Хурлын гишүүн Ц.Сандаг-Очир хэлэлцэх асуудлын дараалалд хүүхдийн мөнгөний асуудлаар мэдээлэл сонсох гэсэн горимын санал гаргав.

П.Анужин: Улсын Их Хурлын гишүүн Ц.Сандаг-Очирын гаргасан горимын саналыг дэмжье гэсэн санал хураалт явуулъя.

Зөвшөөрсөн: 
10

Татгалзсан:    
  0

Бүгд:


10
100 хувийн саналаар горимын санал дэмжигдсэн тул хэлэлцэх асуудлын дараалалд Хүүхдийн мөнгөний асуудлаарх мэдээлэл сонсохоор тогтов.
Улсын Их Хурлын гишүүн М.Оюунчимэг үг хэлэв.

Нэг.Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төсөл /Засгийн газар 2023.01.09-ний өдөр өргөн мэдүүлсэн, анхны хэлэлцүүлэг/ 

Хэлэлцэж буй асуудалтай холбогдуулан Хөдөлмөр, нийгмийн хамгааллын яамны Хөдөлмөр эрхлэлтийн бодлогын хэрэгжилтийг зохицуулах газрын дарга С.Дамбий, мөн газрын Хөдөлмөр эрхлэлт, ажлын байрыг дэмжих хэлтсийн дарга Б.Алтантулга, Хууль, эрх зүйн хэлтсийн дарга Д.Ренчиндорж, Хөдөлмөр, халамж үйлчилгээний ерөнхий газрын Ажиллах хүчний шилжилт хөдөлгөөний газрын дарга З.Буянбадрах нар оролцов.

Хуралдаанд  Улсын  Их  Хурлын  Тамгын  газрын  Хууль,  эрх  зүйн  газрын Байнгын хорооны асуудал хариуцсан хэлтсийн Нийгмийн бодлогын байнгын хороо хариуцсан ахлах зөвлөх Б.Цогзолбаяр  байлцав. 

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэв.

Төслийн 1 дүгээр зүйлтэй холбогдуулан Улсын Их Хурлын гишүүн М.Оюунчимэг, Ц.Сандаг-Очир нарын тавьсан асуултад Хөдөлмөр, нийгмийн хамгааллын яамны Хөдөлмөр эрхлэлтийн бодлогын хэрэгжилтийг зохицуулах газрын дарга С.Дамбий хариулж, тайлбар хийв.

Улсын Их Хурлын гишүүн С.Одонтуяа 10 цаг 24 минутаас хуралдааныг даргалав.

Төслийн 2 дугаар зүйлтэй холбогдуулан Улсын Их Хурлын гишүүдээс асуулт, санал гараагүй болно.

С.Одонтуяа: Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах горимын саналыг дэмжье гэсэн санал хураалт явуулъя.  

Зөвшөөрсөн:
  7


Татгалзсан: 

  3


Бүгд:


10

70.0 хувийн саналаар дэмжигдлээ.

Улсын Их Хурлын гишүүн Б.Бейсен, С.Одонтуяа нарын “дэмжсэн” санал техникийн саатлын улмаас “эсрэг” гарсан тул дэмжсэнээр тооцож, 90 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Батлут Улсын Их Хурлын чуулганы нэгдсэн хуралдаанд танилцуулахаар тогтов.  

Уг асуудлыг 10 цаг 31 минутад хэлэлцэж дуусав.

Хоёр.Нийгмийн даатгал болон Эрүүл мэндийн даатгалын сангийн өр төлбөрийг барагдуулах үйл ажиллагааны талаар “Капитал банк” ХХК дахь эрх хүлээн авагчийн мэдээллийг сонсох

Хэлэлцэж буй асуудалтай холбогдуулан Улсын Их Хурлын гишүүн, Эрүүл мэндийн сайд С.Чинзориг, Эрүүл мэндийн яамны Төрийн нарийн бичгийн даргын албан үүргийг түр орлон гүйцэтгэгч С.Төгсдэлгэр, мөн яамны Санхүү, даатгалын хэлтсийн дарга Л.Мөнхцэцэг, мэргэжилтэн А.Мөнхжаргал, Хөдөлмөр, нийгмийн хамгааллын яамны Нийгмийн даатгалын бодлогын хэрэгжилтийг зохицуулах газрын дарга Б.Батжаргал, Нийгмийн даатгалын Үндэсний зөвлөлийн Даатгуулагчийг төлөөлсөн гишүүн Х.Буянжаргал, Ажил олгогчийг төлөөлсөн гишүүн Р.Сансармаа, Нийгмийн даатгалын ерөнхий газрын даргын албан үүргийг түр орлон гүйцэтгэгч А.Ариунболд, Эрүүл мэндийн даатгалын ерөнхий газрын дарга Л.Бямбасүрэн, мөн газрын Санхүү, бүртгэлийн хэлтсийн дарга Ч.Гантөмөр, “Капитал банк” ХХК дахь эрх хүлээн авагч Т.Дэлгэрхүү, Зээл, өр төлбөр хариуцсан мэргэжилтэн С.Оюунбилэг нар оролцов.
Хуралдаанд  Улсын  Их  Хурлын  Тамгын  газрын  Хууль,  эрх  зүйн  газрын Зөвлөхүүдийн албаны зөвлөх Б.Мажигсүрэн, Байнгын хорооны асуудал хариуцсан хэлтсийн Нийгмийн бодлогын байнгын хороо хариуцсан ахлах зөвлөх Б.Цогзолбаяр, Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн нар байлцав. 

Нийгмийн даатгал болон Эрүүл мэндийн даатгалын сангийн өр төлбөрийг барагдуулах үйл ажиллагааны талаар “Капитал банк” ХХК дахь эрх хүлээн авагч Т.Дэлгэрхүү мэдээлэл хийв.

Байнгын хорооны дарга П.Анужин 10 цаг 42 минутаас хуралдааныг даргалав.

Мэдээлэлтэй холбогдуулан Улсын Их Хурлын гишүүн Б.Бейсен, Ц.Сандаг-Очир, Ж.Чинбүрэн, Д.Батлут, М.Оюунчимэг нарын тавьсан асуултад “Капитал банк” ХХК дахь эрх хүлээн авагч Т.Дэлгэрхүү, Эрүүл мэндийн сайд С.Чинзориг, Эрүүл мэндийн даатгалын ерөнхий газрын дарга Л.Бямбасүрэн, Нийгмийн даатгалын Үндэсний зөвлөлийн Ажил олгогчийг төлөөлсөн гишүүн Р.Сансармаа нар хариулж, тайлбар хийв.
Улсын Их Хурлын гишүүн Ц.Идэрбат үг хэлэв.

Улсын Их Хурлын гишүүд Нийгмийн даатгал болон Эрүүл мэндийн даатгалын сангийн өр төлбөрийг барагдуулах үйл ажиллагааны талаар “Капитал банк” ХХК дахь эрх хүлээн авагч Т.Дэлгэрхүүгийн мэдээллийг сонсов. 

Уг асуудлыг 11 цаг 46 минутад хэлэлцэж дуусав.

Гурав. Хүүхдийн мөнгөний асуудлаар мэдээлэл сонсох
Хэлэлцэж буй асуудалтай холбогдуулан Хөдөлмөр, нийгмийн хамгааллын дэд сайд С.Зулпхар, Үндэсний статистикийн хорооны дарга Б.Батдаваа, Сангийн яамны Төсвийн бодлого, төлөвлөлтийн газрын дарга М.Санжаадорж, Хөдөлмөр, нийгмийн хамгааллын яамны Бодлогын төлөвлөлтийг зохицуулах газрын дарга А.Хишигбаяр, мөн газрын хэлтсийн дарга Д.Даваа-Эрдэнэ, ахлах мэргэжилтэн А.Алтангэрэл, Цахим хөгжил, харилцаа холбооны яамны Бодлогын хэрэгжилтийг зохицуулах газрын дарга Б.Билэгдэмбэрэл, Татварын ерөнхий газрын Мэдээллийн технологийн төвийн дарга Б.Алтанхуяг, Нийгмийн даатгалын ерөнхий газрын Мэдээллийн технологийн төвийн дарга Д.Энхбат, Улсын бүртгэлийн ерөнхий газрын Программын хэлтсийн дарга Б.Анхбаяр, Авто тээврийн үндэсний төвийн Мэдээллийн технологийн хэлтсийн дарга Ц.Эрдэнэчулуун, мэргэжилтэн Д.Өсөхбаяр нар оролцов.
Хуралдаанд  Улсын  Их  Хурлын  Тамгын  газрын  Хууль,  эрх  зүйн  газрын Байнгын хорооны асуудал хариуцсан хэлтсийн Нийгмийн бодлогын байнгын хороо хариуцсан ахлах зөвлөх Б.Цогзолбаяр байлцав. 

Улсын Их Хурлын гишүүн М.Оюунчимэг хүүхдийн мөнгөний талаар мэдээлэл сонсох асуудлыг хойшлуулах горимын санал гаргав.

П.Анужин: Улсын Их Хурлын гишүүн М.Оюунчимэгийн гаргасан горимын саналыг дэмжье гэсэн санал хураалт явуулъя.

Зөвшөөрсөн:
  2


Татгалзсан: 

10


Бүгд:


12

16.7 хувийн саналаар горимын санал дэмжигдсэнгүй.

Хэлэлцэж буй асуудлаар Улсын Их Хурлын гишүүн Д.Батлут, Ц.Туваан, Ц.Сандаг-Очир, Ц.Идэрбат, М.Оюунчимэг, Б.Бейсен, Т.Аубакир нарын тавьсан асуултад Хөдөлмөр, нийгмийн хамгааллын дэд сайд С.Зулпхар, Үндэсний статистикийн хорооны дарга Б.Батдаваа, Сангийн яамны Төсвийн бодлого, төлөвлөлтийн газрын дарга М.Санжаадорж, Цахим хөгжил, харилцаа холбооны яамны Бодлогын хэрэгжилтийг зохицуулах газрын дарга Б.Билэгдэмбэрэл нар хариулж, тайлбар хийв.
Улсын Их Хурлын гишүүд хүүхдийн мөнгөний асуудлаарх мэдээллийг сонсов.

Байнгын хорооны хуралдаанаар 3 асуудал хэлэлцэв.

Хуралдаан 3 цаг 00 минут үргэлжилж, 16 гишүүнээс 12 гишүүн хүрэлцэн ирж, 75.0 хувийн ирцтэйгээр 13 цаг 06 минутад өндөрлөв.

Тэмдэглэлтэй танилцсан:

НИЙГМИЙН БОДЛОГЫН БАЙНГЫН 

ХОРООНЫ ДАРГА





П.АНУЖИН


 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ




П.ОЮУНГЭРЭЛ

МОНГОЛ УЛСЫН ИХ ХУРЛЫН 2022 ОНЫ НАМРЫН ЭЭЛЖИТ ЧУУЛГАНЫ

НИЙГМИЙН БОДЛОГЫН БАЙНГЫН ХОРООНЫ 2023 ОНЫ  01 ДҮГЭЭР

САРЫН 17-НЫ ӨДӨР /МЯГМАР ГАРАГ/-ИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ
П.Анужин: Байнгын хорооны гишүүдийн олонх хүрэлцэн ирж Байнгын хорооны ирц 56.2 хувьтай бүрдсэн тул Нийгмийн бодлогын байнгын хорооны 2023 оны 1 дүгээр сарын 17-ны өдрийн хуралдаан нээснийг мэдэгдье. 
Монгол УИХ-ын чуулганы хуралдааны дэгийн тухай хуулийн дагуу хуралдаанд хүрэлцэн ирсэн болон ирээгүй гишүүдийг танилцуулъя. 
Бейсен гишүүн ирсэн байна. Батлут гишүүн ирсэн байна. Оюунчимэг гишүүн ирсэн байна. Сандаг-Очир гишүүн ирсэн байна. Туваан гишүүн, Чинбүрэн гишүүн Чинзориг гишүүн, Идэрбат нарын гишүүд хуралдаа хүрэлцэн ирсэн байна.
Байнгын хорооны хуралдаанаар хэлэлцэх асуудлыг та бүхэндээ танилцуулъя. 
Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төсөл. ЗГ-аас 2023 оны 1 дүгээр сарын 09-ний өдөр өргөн мэдүүлсэн, анхны хэлэлцүүлэг 
Нийгмийн даатгал болон ЭМД-ын сангийн өр төлбөрийг барагдуулах үйл ажиллагааны талаар Капитал банк дахь эрх хүлээн авагчийн мэдээлэл.

Эдгээр 2 асуудлыг хэлэлцэнэ. 
Хэлэлцэх асуудалтай холбоотойгоор саналтай гишүүд байна уу. Нэрсээ өгөөрэй. Оюунчимэг гишүүнээр тасаллаа.  Сандаг-Очир гишүүн санал хэлье. 
Ц.Сандаг-Очир: Гишүүддээ өглөөний мэнд хүргэе. Нийгмийн бодлогын байнгын хорооны эрхлэх асуудлын хүрээнд хамаарах энэ 23 оны төсөв батлагдаж хэрэгжиж эхэлж байгаатай холбогдуулаад энэ хүүхдийн мөнгөний асуудал нийгэмд нэлээн асуудал болж байна. УИХ 23 оны төсвийг батлахдаа хүүхдийн мөнгийг нийт хүүхдийн 91 хувьд нь олгох энэ төсвийг 91 хувьд нь олгох төсвийг баталсан шүү. Гэтэл яг олгох дээрээ, хэрэгжилт дээрээ энэ холбогдох яамд хэрхэн ямар зохицуулалтаар, ямар аргачлалаар, яаж хийж байгаа нь тодорхой бус байдлаас болж иргэдийн дунд бөөн бухимдал болгож байна.  
Тухайн үед төсөв баталж байхад Сангийн яамны сайдын тайлбараар нийслэл Улаанбаатар хотод өнөөдөр өрхийн дундаж орлого 1000900 Улаанбаатар хотод, хөдөө орон нутаг 1000400 энэ хоёрын дунджаар 1000750 ингээд үүнийг 2 дахин үржүүлж 3500000 төгрөгийн орлоготой хүртэл айл өрхийн хүүхдүүдэд олгоно гэсэн ийм юм ярьж байсан. Гэтэл одоо сураг сонсох нь ээ байшинтай, машинтай, газрын үл хөдлөх хөрөнгөтэй, гэрчилгээтэй бол энэ хүүхдийн мөнгийг олгохгүй энэ тэр гэсэн ийм юмнууд яригдаад иргэд, эцэг, эхчүүд орон нутгийн Хөдөлмөр халамж үйлчилгээний хэлтэс дээр очоод нөгөө Хөдөлмөр халамж үйлчилгээний хэлтсийн мэргэжилтнүүдийг барьж идэх байна. 
Тийм учраас Байнгын хорооны дарга энэ дээр анхаарал хандуулж энэ холбогдох яамны улсуудыг тэр Үндэсний статикийн хороо, тэр Цахим хөгжлийн яамныхныг Нийгмийн хамгаалал хөдөлмөрийн амархныг байлцуулж байгаад энэ мэдээллийг яаралтай бас энэ 7 хоногт багтаж чуулган завсарлахаас өмнө сонсож ингэж нэг ажиллаач ээ гэж 1-д хэлье. 
2 дахь асуудал нь, цалингийн асуудал. Бас мөн манай Байнгын хороотой хамаарах асуудал. Төрийн албан хаагчдын цалин 1 сарын цалин эхний аванс цалин буусан. Улсын төсвийг батлахад нийт төрийн захиргааны албан хаагчдын цалинг улсын хэмжээнд 20 хувиар нэмэгдүүлнэ гэж төсөв баталсан. Харин 80 хүртэл хувиар нэмэгдүүлэх бололцоо боломжийг нь орон нутгийн иргэдийн хуралд нь эрхийг нь өгсөн. Ингээд аймаг орон нутгууд, дүүргүүд өөр өөрсдийн чадамждаа тулгуурлаад янз бүрийн байдлаар иргэдийн хурал нь төсвөө баталсан юм шиг байгаа юм. Тэгтэл орон нутгийн төрийн захиргааны албан хаагчид, яам, агентлагуудын төрийн албан хаагчидтай барьцаж эхэлж байна. Яам, агентлагуудын төрийн албан хаагчдын төрийн захиргааны албан хаагчдын цалинг 21 онд нэмсэн байна. Ялгавартай байдлаар нэмсэн байна. Төрийн захиргааны албан хаагчдын цалингийн ангиллыг бас ЗГ-аас тогтоосон. Энэ нэмэгдлүүд чинь яг эзэд дээрээ очихоор зарим төрийн захиргааны албан хаагчдын цалин огт нэмэгдээгүй байна. Аргачлалаараа бодохоор огт нэмэгдээгүй. Зарим нэг нь нэг дунджаар 20, 22 хувиар нэмэгдсэн ийм аргачлал харагдаж байх шиг байна лээ. Тэгэхээр үүнийг бас ТАЗ-ийг Сангийн яамыг байлцуулж байгаад Нийгмийн хамгаалал хөдөлмөрийн яамыг байлцуулж байгаад манай Байнгын хороо энэ 2 асуудлаар ойрын өдрүүдэд холбогдох яам холбогдох одоо агентлагийн хүмүүсийг байлцуулж байж мэдээлэл сонсож, мэдээлэл өгөөч ээ. 
Иргэд тойргийн гишүүд төрийн албан хаагчаар эцэг эхчүүд хүүхдийн мөнгөтэй холбоотойгоор энэ цалин мөнгөтэй холбоотойгоор төрийн албан хаагчид өдөр шөнөгүй тойргийнхоо гишүүд рүү мессеж бичиж байна. Ямар учиртай юм бэ. Яагаад ийм ялгавартай тогтоож байгаа юм бэ. Яагаад хүүхдүүдийг ингэж алагчилж байгаа юм бэ. Төрийн албан хаагчдыг яагаад ял алагчилж байгаа, ялгаж байгаа юм бэ гэдэг ийм асуудлуудыг өдөр шөнөгүй тавьж байна. Энэ дээр Байнгын хорооны дарга анхаарал хандуулж ойрын өдрүүдэд энэ холбогдох яамны агентлагуудын хүмүүсийг байлцуулж мэдээлэл өгүүлээч. Ийм 2 асуудлыг хэлэлцэх асуудалд санал болгож байна. 
П.Анужин: Сандаг-Очир гишүүний хэлсэн саналтай холбогдуулж хэлэхэд энэ 7 хоногт чуулганы хуралдах хугацаа дуусаж байгаа. Тэгэхээр өнөөдөр бид нар Сандаг-Очир гишүүн горимын санал гаргаад хэлэлцэх асуудлын 3 дугаарт, тийм ээ. Бид нар энэ яам ҮСХ-г дуудаж бид нар мэдээллийг бодитойгоор өнөөдөртэй сонсож болно. Гэхдээ та нэг мэдээллийг мэдэж байгаа байх. Яг 10 цагаас яам, ҮСХ 2 хамтраад мэдээлэл тавьж байгаа. Сэтгүүлчдэд нийгэмд ил тод нээлттэй мэдээлэл. Энэ бодсон аргачлалыг хэрхэн гаргасан талаараа болон холбогдох зүйлүүдийн талаар мэдээлэл хийж байгаа. Тэгэхээр та яах саналтай байна. 
Сандаг-Очир гишүүний микрофоныг өгье. 
Ц.Сандаг-Очир: Би Байнгын хороон дээрээ сонсчихъё гэж бодож байна. Тэр яах вэ, иргэд, олон нийтэд нээлттэй мэдээллээ хийж л байг. Бид нар бас гишүүд ингээд чуулган завсарлачихна. Тойрогтоо ажиллана, иргэд бид нараас асууна. Бид нар бас иргэдэд учир начрыг нь тайлбарлах ийм аргачлалаар ингэж бодсон юм байна лээ. Цалин мөнгө нь ийм болсон юм байна лээ гэдгийг ингэж тайлбарлах, мэдээлэлтэй байх хэрэгтэй байна. Тийм учраас би холбогдох яамныхнаас дэлгэрэнгүй мэдээлэл яамныхан мэдээллээ л хийгээд л тэд нараас энэ нэг асуулт асуухгүй шүү дээ, иргэд. Тэгэхээр бид нар илүү дэлгэрэнгүй асууя. Тодруулъя гэсэн юмнуудаа асуугаад явчих нь илүү гэж бодож байна. Тийм учраас хэлэлцэх асуудлыг нь 3 дугаарт бас оруулж өгөөч ээ л гэж хэлэх гэсэн юм.  
П.Анужин: Сандаг-Очир гишүүний гаргасан горимын саналаар гишүүд ээ, санал хураалт явуулъя. Өнөөдрийн хэлэлцэх асуудлын 3 дугаарт яам, Статистикийн үндэсний хорооны мэдээллийг Байнгын хороон дээр сонсъё гэсэн томьёоллоор санал хураалт явуулъя, гишүүд ээ.

Гишүүд 100 хувийн саналтайгаар өнөөдрийн хэлэлцэх асуудлын 3 дугаарт, Хүүхдийн мөнгө болон ХНХ-ын яамтай холбоотой цалин тэтгэмжийн асуудлаар мэдээлэл сонсох асуудал дэмжигдлээ.
Мөнхөөгийн Оюунчимэг гишүүн санал хэлнэ. Хэлэлцэх асуудалтай холбоотойгоор өнөөдрийн.

М.Оюунчимэг: Саяын Сандаг-Очир гишүүний хэлсэн үгтэй 100 хувь санал нэг байгаа. Ер нь энэ салбарын Байнгын хороо урьдчилаад ЗГ, харьяаллын яамд ямар арга хэмжээ авах гэж байгаа юм. Одоо жишээлбэл төрийн албан хаагчдын болон энэ цалингийн систем шинэчлэлийг хийж байгаа гээд тэгээд гишүүд нь ямар ч мэдээлэлгүй өчигдөр бас бүлэг дээр асуудлыг харж байх тийм байгаа байхгүй юу. Гэтэл уг нь ХНХЯ бид ийм ийм бодлогоор цалингийн шинэчлэлийг ингэж хийж байгаа гээд урьдчилаад бид нар хэлэлцэх асуудлынхаа жагсаалтад оруулаад ийм асуудал үүсэхээс нь өмнө арга хэмжээ авчих бололцоонууд байгаа шүү. Тэгэхээр ийм юман дээр бас мэдрэмжтэй хандах хэрэгтэй. Тэгээд сая нэгэнт Сандаг-Очир гишүүний гаргасан санал дэмжигдсэн учраас би бас өнөөдрийн хэлэлцэх асуудлын жагсаалтад энэ хүүхдийн мөнгөтэй холбоотой асуудал дээр жишээ нь Нийгмийн бодлогын байнгын хороо, Инновац, Эдийн засгийн байнгын хороо гээд олон байнгын хороотой, харьяалалтай ч гэсэн гол нь нөгөө хүүхдийн мөнгөний асуудал учраас бид нар энэ дээр анхаарч ажиллах ёстой. Тэгэхээр хэлэлцэх асуудалд оруулсанд бас талархаж байна. 
2 дахь нь Нийгмийн даатгалын багц хуулийн ажлын хэсгийн ахлагчийг Байнгын хорооноосоо ингээд сонгох дээр санал хураалт явуулж өгөөч ээ гэж Байнгын хорооны даргаас хүсэхээр байна. Өмнө нь бас би энэ жишээ нь бүлгийн яг нийгмийн асуудал хариуцсан дэд дарга. Дээрээс нь бас бүлгийн даргын ажлыг ингээд түр орлож байгаа. Үүнээс гадна өмнө нь нөгөө нэг том ажлын хэсэг орж ирэхэд 2 сар гаруй Сангийн яам, ХНХЯ-тай цаасан дээр сууж, ямар ч байсан энэ тооцоо баримтаа эргэж нягтлахгүй болохгүй байна гээд ЗГ буцааж татаж авч байсан. Том ажлын хэсгээ ахлаад. Тэгэхээр бас үүнийгээ үргэлжлүүлээд ажлын хэсгийн ахлагчийг энэ Байнгын хорооноосоо томилоод явчих бололцоо байгаа гэж харж байгаа. Өөр Байнгын хорооноос бас хүмүүс орох нь нээлттэй. Гэхдээ бас манай Байнгын хороонд, Эдийн засгийн байнгын хороонд байдаг, ХЗБХ-нд байдаг бусад Цахим байнгын хороонд байдаг хүмүүс байж байгаа. Тэгэхээр энэ хүмүүс маань уг нь бүрдээд ингээд олонх нь болоод явчих бололцоо байгаа. Тэгээд өчигдөр би бас Их Хурлын даргатай зөвлөлдсөн. Тогтохсүрэн даргатай өмнө нь зөвлөж байсан. Тэгээд Их Хурал дээр Их Хурлын дарга ингээд алх цохисон шүү дээ. Байнгын хороогоор энэ асуудлыг шийдээрэй гээд. Тэгэхээр би энэ дээр бас санал хураалгаж өгөөч ээ гэж Анужин даргаас хүсэж хүсэх байна. Баярлалаа.

П.Анужин: Оюунчимэг гишүүний тавьсан саналын хувьд болбол өнөөдөр энэ горимоороо та өөрөө Байнгын хорооны дарга байсан хүн мэдэж байгаа. Байнгын хорооны энэ дүрэм журмаараа хэлэлцэх асуудалтай холбоотой энэ асуудалд асуудал нэмэх, хасах ийм дараалалтай байгаа. Өнөөдөр бид нар ажлын хэсгийн ахлагч сонгох энэ асуудал Байнгын хороон дээр орж ирээгүй ээ гэдгийг та өөрөө мэдэж байгаа.
2 дахь таны хэлж байгаа санал Байнгын хорооноосоо ажлын хэсгийг ахлаач ээ гэдэг та саналыг тавьж байна. Ажлын хэсгийн ахлагч Байнгын хорооноосоо тавигдаад даргын зөвлөл дээр шийдэгдсэн байгаа гэдгийг би танд хэлье ээ. 
Хэлэлцэх асуудлынхаа 1 дүгээрт оръё.

Монгол Улсын ЗГ-аас шинэ сэргэлтийн бодлогын хүрээнд УИХ-аас 2023 оны 1 дүгээр сарын 10-ны өдөр өргөн мэдүүлсэн Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийе.

2023 оны 1 сарын 11-ний өдрийн хуулийн төсөл нэн яаралтай хэлэлцүүлэх тухай Монгол УИХ-ын даргын захирамжаар тус хуулийн төслийг дараалал харгалзахгүйгээр УИХ-ын чуулганаар нэн яаралтай хэлэлцүүлэх чиглэлийг Байнгын хороонд ирүүлсэн хүрээнд Байнгын хорооны өнөөдрийн хуралдаанд хуулийн төслийн анхны хэлэлцүүлгийг хийж байгаа болно. 
Хуулийн төсөлтэй холбогдуулан ирсэн ажлын хэсгийг танилцуулъя.
Дамбий ХНХЯ-ны Хөдөлмөр эрхлэлтийн бодлогын хэрэгжилтийг зохицуулах газрын дарга, Ренчиндорж ХНХ-ын яамны Хууль, эрх зүйн хэлтсийн дарга, Алтантулга ХНХЯ-ны Хөдөлмөр эрхлэлтийн БХЗГ-ын Хөдөлмөр эрхлэлт, ажлын байрыг дэмжих хэлтсийн дарга, Буянбадрах Хөдөлмөр халамжийн үйлчилгээний ерөнхий газрын Ажиллах хүчний шилжилт хөдөлгөөний газрын дарга гэсэн бүрэлдэхүүнтэй хүрэлцэн ирсэн байна. 
Монгол УИХ-ын чуулганы хуралдааны дэгийн тухай хуулийн 39.10-т заасны дагуу хуулийн төслийг зүйл бүрээр хэлэлцэнэ. 
Хуулийн төслийн 1 дүгээр зүйлийг уншиж танилцуулъя. 
1 дүгээр зүйл. Ажиллах хүчний шилжилт хөдөлгөөний тухай хуульд доор дурдсан агуулгатай дараах хэсгийг нэмсүгэй. 1.6 дугаар зүйлийн 6.4 дүгээр хэсэг. 6.4 Хөдөлмөрийн асуудал эрхэлсэн төрийн захиргааны төв байгууллага тусгай зөвшөөрөл олгох, сунгах, түдгэлзүүлэх, сэргээх, хүчингүй болгохтой холбоотой эрхээ Зөвшөөрлийн тухай хуульд заасны дагуу шилжүүлж болно.

2.32 дугаар зүйлийн 32.5, 32.6 дахь хэсэг, 32.5 аж ахуйн тооцоот үйлдвэрийн газраас бусад төрийн өмчит хуулийн этгээдийн гадаадын ажилтны ажлын байрны төлбөрийг ЗГ-ын шийдвэрээр хөнгөлж чөлөөлж болно.

32.6 Монгол Улсын урт, дунд хугацааны хөгжлийн бодлого төлөвлөлтийн баримт бичигт туссан тохиолдолд ашигт малтмал, газрын тосны салбараас бусад салбарт үйл ажиллагаа явуулж байгаа ААНБ-ын гадаад ажилтны ажлын байрны төлбөрийг хөнгөлж болно. 
Хуулийн 1 дүгээр зүйлтэй холбогдуулан асуулт асуух гишүүд байвал нэрсээ өгнө үү. Мөнхөөгийн Оюунчимэг гишүүн, Сандаг Очир гишүүн. Сандаг-Очир гишүүнээр асуулт асуух гишүүдийн нэрсийг тасалж байна. 
Мөнхөөгийн Оюунчимэг гишүүн асуулт асууя. 
М.Оюунчимэг: 1 дүгээрт, Анужин дарга аа. Би Нийгмийн бодлогын байнгын хорооны дарга хийж байсан. Хэрвээ гишүүн хэлэлцэх асуудлын өмнө тухайн өдөр хэлэлцэх асуудлын жагсаалтад юм оруулъя гэвэл санал хураалгадаг ёстой шүү. Үнэхээр Их Хурлын даргын захирамж гарчихсан бол асуудалгүй. Тэгвэл та яг ингээд захирамж гарчихсан. Дотор нь ийм хүмүүс орсон. Энэ даргалж байгаа гэж захирамжийг нь үзүүлээд танилцуулах хэрэгтэй байна. Тийм учраас хэлэлцэх асуудлын жагсаалтад оруулж санал хураах ёстой шүү. Ингэж хууль зөрчиж бас болохгүй. Өөрийг чинь бид дэмжиж, ингэе. Анужин даргыг болгоё саналыг нь хураалгая гээд би жишээ нь өөрөө Нийгмийн бодлогын байнгын хороон дээр нэр дэвшүүлэхэд нь үгүй ээ, би Анужин даргыг болгоё ингээд дэмжиж болсон. Та хэлэлцэх асуудлын жагсаалтад нийгмийн багц хууль дээр ийм захирамж гарсан. Ийм ийм хүмүүс орчихсон. Манай Байнгын хорооноос ийм хүмүүс орсон гээд танилцуулчих. Өчигдөрхөн орой ажлын 18 цагаас өмнө ямар ч захирамж гараагүй байсан. Шөнө л Их Хурлын дарга захирамж гаргаж хууль зөрчөөгүй юм бол. Тэгэхээр та хэлэлцэх асуудлын жагсаалтад яг оруулах ёстой. Нэгэнт л гишүүн нь гаргасан тэгээд энэ ажлын хэсгийг дотроосоо байгуулах байгуулахгүйгээр ямар ч байсан хэлэлцэх асуудлын жагсаалтад үүнийг оруулъя гээд түрүүн Сандагаа гишүүний хэлдэг шиг. Өнөөдөр ингэе гэхэд та оруулах их хуультай. Ийм юм өмнө нь ч болж байсан. Бид нар Хөдөлмөрийн тухай хууль дээр тэгье ээ. Хэлэлцэх асуудлыг энд оруулаад ажлаасаа ингэчихье гээд. Тэгэхээр юм хуулиараа байх ёстой. Ийм буруу зөрүү амбицлах юмнууд байж болохгүй шүү гэдгийг 1-д хэлчихье. Тэгэхээр та энэ дээр эргээд асуудлыг харна уу гэж танаас хүсэх байна.
2-т нь, энэ Ажиллах хүчний шилжилт хөдөлгөөний тухай хуулийн заалттай санал нэг байгаа. Гэхдээ энэ дээр төр нөгөө ажлын хэсэг л хариулах байх даа. Одоо энэ Япон, Солонгос улсад гадаадад ажиллах хүчний асуудлыг эрхэлсэн нэг байгууллага байгаа шүү дээ. ХНХЯ-аас томилогдсон байгууллагууд байдаг. Тэгэхээр энэ байгууллагуудын эрх үүрэг яг энэ хууль гарсны дараа хэвээрээ үлдэх үү? Эсвэл тэд нарын гүйцэтгэж байгаа үүрэг хариуцлагыг нь бусад ТББ руу шилжүүлэх эрх нээгдэж байгаа юу? Энэ дээр яг тодорхой хариултыг өгвөл зүгээр байна. Баярлалаа.  
П.Анужин: 4 номерын микрофонд хариулт өгье.  
Сайн байцгаана уу. ХНХЯ-ны Хөдөлмөр эрхлэлтийн бодлогын хэрэгжилтийг зохицуулах газрын дарга Дамбий байна. Оюунчимэг гишүүний асуултад хариулт өгье. 
Энэ хуулийн 1 дүгээр зүйл дээр заасан заалтыг хэрэгжүүлснээр манай БНСУ, Япон улсад байгаа 1 цэгийн төвүүд дээр ямар нэгэн төвүүдийн үйл ажиллагаа дээр ямар нэгэн өөрчлөлт орохгүй. Энэ хуулийн нэмэлт, өөрчлөлтөөр тусгаж байгаа асуудал зөвхөн тусгай зөвшөөрөл олгодог энэ эрхээ одоо бол ХНХЯ өөрөө олгож байгаа. Энэ эрхээ ТББ мэргэжлийн байгууллага, холбоодоор гүйцэтгүүлэх ийм боломжийг нь нээлттэй орхиж байгаа. Нээлттэй болгож байгаа ийм л заалт байгаа. Тэгэхээр энэ дээр ямар нэгэн өөрчлөлт орохгүй. Зүгээр Японд, Японы нэг цэгийн төв жишээ нь Япон Улсад ажиллах хүч гаргадаг энэ ААН байгууллагуудын гэрээ нь Япон улсдаа байгаа. Япон улсын холбогдох байгууллагатай байгуулсан гэрээ нь үнэн байна уу гэдэг дээр дүгнэлтийг гаргаж яаманд ирүүлдэг. Энэ дүгнэлтээ яаманд биш энэ мэргэжлийн байгууллагаар хэрвээ гүйцэтгэвэл энэ байгууллагад ирүүлнэ ээ л гэсэн үг. Өөр ямар нэгэн өөрчлөлт гарахгүй. Баярлалаа. 
С.Одонтуяа: Одоо Сандаг-Очир гишүүн асуулт асууна.  
Ц.Сандаг-Очир: Би энэ өөрчлөлтийг гайхаад байх юм. Энэ чинь ажиллах хүчний шилжилт хөдөлгөөний тухай хуульд нэмэлт, өөрчлөлт оруулсан чинь энэ өнгөрсөн 22 оны хаврын чуулганаар батлагдаад биз дээ. Тэгчхээд ахиад хэдхэн сарын дараа ахиад нэмэлт, өөрчлөлт ингээд байна. Нэг хуульд чинь ингээд хаврын чуулганаар, намрын чуулганаар гээд ингээд жилдээ 2 удаа нэмэлт, өөрчлөлт оруулаад байдаг нь ямар учиртай юм? Би ингээд харах нь зүгээр Зөвшөөрлийн тухай хууль бол сая намрын чуулганаар батлагдсан. Тэгээд Зөвшөөрлийн тухай хууль батлагдсантай холбогдуулж ахиж өөрчлөлт оруулж байгаа юм уу гэсэн чинь үгүй юм байна. Саяын таны тайлбарын хэлж байгаагаар. Яам зөвшөөрлөө тусгай зөвшөөрөл эрх бүхий ТББ-д энэ зөвшөөрөл олгох, сунгах, түдгэлзүүлэх, сэргээх, хүчингүй болгохтой холбоотой энэ харилцаа эрхээ нэг шилжүүлж болох ийм хуулийн заалт юм байна. Тийм үү.
Тэгээд үүнийгээ түрүүн тэр ноднингийн одоо ноднин гэж ярина даа. Хаврын чуулганаар хэлэлцэж байхад нь оруулчхаж болохгүй байсан юм уу. Тэгээд яагаад ингээд хаврын чуулганаар нэг хуульд нэмэлт, өөрчлөлт оруулаад л намрын чуулганаар ахиж нэг өөрчлөлт. Одоо тэгээд ахиад бас хаврын чуулган эхлэхээр ахиад бас өөрчлөлт оруулж ирэх үү, үгүй юу. Та энэ дээр нэг та бүхэн тайлбар өгөөч.  
С.Одонтуяа: Хэн хариулах вэ, 4 дүгээр микрофон.

С.Дамбий: Сандаг-Очир гишүүний асуултад хариулъя. Тэгэхээр Зөвшөөрлийн тухай хууль энэ оны 1 дүгээр сарын 1-ний өдрөөс мөрдөгдөж эхэлж байгаа. Өнгөрсөн онд батлагдсан хууль. Ажиллах хүчний шилжилт хөдөлгөөний тухай хууль 21 оны 12 сард батлагдсан 22 оны 7 сарын 1-ний өдрөөс хэрэгжиж эхэлж байгаа ийм хууль. Зөвшөөрлийн тухай хуулийн 3.1 дүгээр зүйлийн 1 дэх хэсэгт эрх бүхий этгээд хуулиар зөвшөөрснөөс бусад тохиолдолд зөвшөөрөл олгох бүрэн эрхээ бусад этгээдэд шилжүүлэхийг хориглоно гэж заасан. Мөн энэ хуулийн нэг гол агуулга нь хэрвээ жишээлээд хэлэхэд манай яам тусгай зөвшөөрөл олгодог энэ эрхээ ТББ бусад байгууллагаар гүйцэтгүүлэх тохиолдолд холбогдох хуульдаа энэ тухайгаа заасан байна гэж ийм агуулга шинэ Зөвшөөрлийн тухай хуулиар орсон. Ийм учраас бид нар энэ агуулгыг УИХ-ын 21 оны 106 дугаар тогтоол, ЗГ-ын 22 оны 340 дүгээр тогтоол дээр энэ төрийн зарим ажил үйлчилгээг хувийн хэвшлээр гүйцэтгүүлнэ гэдэг энэ зорилтуудын хэрэгжилтийг хангах хүрээнд хуульдаа нээлттэй байдлаар оруулж өгч байгаа. 
Тэгээд энэ Зөвшөөрлийн тухай хуулийг дагаад бас ЗГ-ын журам гарах ёстой. Энэ журам дээр бүр нарийвчилсан зүйлүүд тусгагдаад явах ёстой байгаа. Баярлалаа. 
С.Одонтуяа: Сандаг-Очир гишүүн тодруулъя. 
Ц.Сандаг-Очир: Асуудал эрхэлсэн төрийн захиргааны байгууллага, яам ямар ямар эрхээ төрийн бус байгууллагуудад шилжүүлж ажилладаг юм урьд нь. Одоо ямар эрхээ шилжүүлж болохоор байгаа юм. Ямар төрийн бус байгууллагуудтай ийм байвал сайн л байна л даа. Заавал бүхнийг төр хийх гээд байх албагүй. Бас төрийн бус байгууллагуудын хийж болох чадах ажлуудыг төрийн бус байгууллагуудаар нь хийлгэж байвал сайн байна. Тэгээд хэчнээн төрлийн зөвшөөрөл олгох, сунгах, түдгэлзүүлэх, хүчингүй болгох ийм үйл ажиллагаануудыг хийлгэж байгаа юм. Энэ хууль батлагдсанаар нэмж хэдэн үйлчилгээг хийдэг болох юм. Үүний талаар нэг мэдээлэл өгөөч.

С.Одонтуяа: Хариулъя. Ажлын хэсэг хэн билээ. Нэрээ хэлээд.

ХНХЯ-ны Хөдөлмөр эрхлэлтийн бодлогын хэрэгжилтийн газрын дарга Дамбий байна. Сандаг-Очир гишүүний тодруулгад хариулъя. Энэ хуулийн энэ заалтын тухайд тусгай гадаадад ажиллах хүч гаргах, дадлагажигч илгээх, үүнтэй холбоотой тусгай зөвшөөрлийг олгох үйл ажиллагааг л бид нар тусгай зөвшөөрөл олгох, тусгай зөвшөөрлийн хугацааг сунгах, тусгай зөвшөөрлийг сэргээх, цуцлахтай холбоотой асуудлуудыг энэ хуулийн зохицуулалтаар зохицуулна. Ер нь энэ төрийн байгууллага төрийн зарим ажил үйлчилгээг ТББ, хувийн хэвшлээр гүйцэтгүүлэх энэ ажлын хүрээнд бас манай яам шат дараатай олон ажлуудыг хийж байгаа. Тухайлах юм бол ажилд зуучлах Хөдөлмөрийн биржийн хөдөлмөр эрхлэлтийг дэмжихтэй холбоотой энэ ажлууд дээр хөдөлмөрийн хувийн биржүүдийг оролцуулах энэ ажлыг хэрэгжүүлээд явж байна. Бас энэ ЗГ-ын … /минут дуусав/

С.Одонтуяа: Хуулийн төслийн 1 дүгээр зүйлтэй холбогдуулан гишүүд асуулт асуулаа. 
Зарчмын зөрүүтэй санал гараагүй байна. 
2. Хуулийн төслийн 2 дугаар зүйлийг танилцуулъя. 
Ажиллах хүчний шилжилт хөдөлгөөний тухай хуулийн 32 дугаар зүйлийн 32.5, 32.6, 32.7 дахь хэсгийн дугаарыг 32.7, 32.8, 32.9 гэж өөрчилсүгэй.

Асуулт асуух гишүүд байна уу? Энэ дугаар л өөрчилж байгаа юм байна. 
Энэ зүгээр дугаар өөрчилж байгаа юм байна, тийм. Дугаар өөрчилж байгаа юм байна. 

Хуулийн төслийг зүйл бүрээр нь хэлэлцэж анхны хэлэлцүүлгийг хийж дууслаа. 
Анхны хэлэлцүүлгийн үеэр зарчмын зөрүүтэй саналын томьёолол гараагүй тул чуулганы хуралдааны дэгийн тухай хуулийн 39.22-т заасны дагуу хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах горимын саналыг гаргаж байна. 
Тус горимын саналыг дэмжье гэдгээр санал хураалт явуулъя. Анхны хэлэлцүүлгийг эцэслэн анхны хэлэлцүүлгээр нь баталъя гэдгээр. Санал хураалт.

Намайг бас дэмжсэнээр авчхаарай. Бейсен гишүүн дэмжлээ.   
70 хувийн саналаар дэмжигдлээ. 

Бейсен гишүүн, Одонтуяа гишүүнийг дэмжсэнээр бүртгэнэ үү. 

Байнгын хорооны санал, дүгнэлтийг УИХ-ын чуулганы нэгдсэн хуралдаанд илтгэх гишүүнээр УИХ-ын гишүүн Батлут гишүүн танилцуулах уу. Батлут гишүүн танилцуулъя.  
2 дахь хэлэлцэх асуудалд оръё. Ажлын хэсгийнхэнд баярлалаа.  
Нийгмийн даатгал болон ЭМД-ын сангийн өр төлбөрийг барагдуулах үйл ажиллагааны талаар Капитал банк ХХК дахь эрх хүлээн авагчийн мэдээллийг сонсох юм байна. 
Мэдээллийг Капитал Банк ХХК дахь эрх хүлээн авагч Т.Дэлгэрхүү танилцуулна.
Ажлын хэсгийг урьж байна. Капитал Банкны эрх ажлын хэсгийг танилцуулъя. 
С.Чинзориг Эрүүл мэндийн сайд, С.Төгсдэлгэр ЭМЯ-ны ТНБД-ын албан үүргийг түр орлон гүйцэтгэгч, Л.Мөнхцэцэг ЭМЯ-ны Санхүү даатгалын хэлтсийн дарга, А.Мөнхжаргал ЭМЯ-ны Санхүү даатгалын хэлтсийн мэргэжилтэн, ХНХЯ-аас Г.Өнөрбаяр ХНХЯ-ны ТНБД, Б.Батжаргал ХНХЯ-ны Нийгмийн даатгалын БХЗГ-ын дарга, Нийгмийн даатгалын үндэсний зөвлөл Х.Буянжаргал Нийгмийн даатгалын үндэсний зөвлөлийн даатгуулагчийг төлөөлсөн гишүүн, Р.Сансармаа Нийгмийн даатгалын үндэсний зөвлөлийн ажил олгогчийг төлөөлсөн гишүүн НДЕГ-аас А.Ариунболд НДЕГ-ын даргын албан үүргийг түр орлон гүйцэтгэгч, Ц.Ганцэцэг НДЕГ-ын Бодлогын хэрэгжилт судалгааны газрын дарга, Б.Даваахүү НДЕГ-ын дарга, ЭМД-ын үндэсний зөвлөл Ц.Ганхүү ЭМД-ын Үндэсний зөвлөлийн ажил олгогчийг төлөөлсөн гишүүн, ЭМД-ын ерөнхий газар Л.Бямбасүрэн ЭМД-ын ерөнхий газрын дарга, Ч.Гантөмөр ЭМД-ын  Ерөнхий газрын Санхүү бүртгэлийн хэлтсийн дарга, Капитал банк дахь эрх хүлээн авагч Т.Дэлгэрхүү  банкны эрх хүлээн авагч, С.Оюунбилэг зээл өр төлбөр хариуцсан мэргэжилтэн.

Одоо мэдээллийг сонсъё. Мэдээллийг Капитал банк дахь эрх хүлээн авагч Т.Дэлгэрхүү танилцуулъя. 3 дугаар микрофон. 
Т.Дэлгэрхүү: Та бүхэнд энэ өдрийн мэндийг хүргэе. 2019 оны 4 сарын 8-нд Монголбанкны Ерөнхийлөгчийн тушаалаар Капитал банкийг татан буулгах шийдвэр гаргаж банкны эрх хүлээн авагчийг томилсон. Үүнээс хойш ингээд 4 дэх жилдээ татан буулгах ажиллагаа үргэлжилж байна. Энэ хугацаанд нийтдээ 339.3 тэрбум төгрөгийн өр барагдууллаа. Үүнд: давхардсан тоогоор 353134 харилцагчийн өр барагдуулсан. Харилцагчийн тооны хувьд үндсэндээ бараг 99 хувь нь өр төлбөр барагдуулчихсан байна. Мөнгөн дүнгийн хувьд том дүнтэй харилцах хадгаламж эзэмшигчид байгаа юм. Ингээд энэ 339000000000 төгрөгийн задаргааг танилцуулахад иргэдийн харилцах хадгаламжид 90.3 тэрбум төгрөг, хуулийн этгээд, аж ахуй нэгжийн харилцах хадгаламжид 10.3 тэрбум төгрөг, төрийн 25 байгууллагын 100,6 тэрбум төгрөг, үүнээс 23 нь бүрэн барагдсан, одоо 2 том эрүүл мэнд, нийгмийн даатгалын сангийн өр төлбөр барагдуулах ажиллагаа явагдаж байна. 
Хөгжлийн банкны 54.4 тэрбум төгрөг барагдсан. Тэгэхдээ энэ Капитал банкны эрх хүлээн авагчийн үйл ажиллагаагаар барагдаагүй. Эрүүгийн хэрэг хянан шийдвэрлэх ажиллагааны явцад тус банкны удирдлагаар ажиллаж байсан Ариунболд гэдэг хүн Хөгжлийн банкны хохирлыг тодорхой үл хөдлөх хөрөнгүүд дээр гэрээ хийж барагдуулсан байна. 
Даатгагдаагүй харилцах хадгаламж эзэмшигчдийн мөнгийг түргэн шуурхай болгох зорилгоор 50 тэрбум төгрөг зээлж авсны 39.2 тэрбум төгрөгийг нь барагдуулсан байна.  Хадгаламжийн даатгалын Корпорац буюу энэ банк дахь мөнгөн хадгаламжийн даатгалын хуулиар 20 сая хүртэлх төгрөгийн харилцах хадгаламж эзэмшигчдийн 44.5 тэрбум төгрөгийг барагдуулаад ингээд нийтдээ 339.3 тэрбум төгрөг барагдуулсан байна.
Энэ дундаас ЭМД-ын сангийн 56.5 тэрбум төгрөгийг барагдуулсан. Үүнээс мөнгөн хөрөнгөөр 9.8 тэрбум төгрөг, хөрөнгөөр 46.7 тэрбум төгрөг, нийгмийн даатгалын сангийн 34.9 тэрбум төгрөгийг барагдуулсан. Үүнээс мөнгөн хөрөнгөөр 9.8, хөрөнгөөр 25.1 тэрбум төгрөг. Ингээд нийтэд нь харах юм 2019 оны 4 сарын 8-нд энэ банкнаас хохирчихсон, 353190 харилцагч байсан 672.1 тэрбум төгрөгийн өр төлбөртэй байсан. Өнөөдөр 61 харилцагчийн 375.5 тэрбум төгрөгийн өр төлбөрийн үлдэгдэлтэй барагдуулах ажиллагаа явагдаж байна. Энэ 375.5 тэрбум төгрөгийг задлаад харуулах юм өр төлбөр барагдуулах ажиллагаа Банкны тухай хуульд заасан дарааллын дагуу барагдуулдаг 73.1.5 буюу даатгагдаагүй харилцах хадгаламжид 215.9 тэрбум төгрөгийн өр төлбөрийн үлдэгдэлтэй байна. Эндээс ЭМД-ын ерөнхий газар 79.6 тэрбум, НДЕГ-ын 69.3 тэрбум төгрөг, иргэдэд хамаарах долларын хадгаламж төгрөгийн хадгаламжийн үлдэгдэл байгаа юм. Ингээд 73.1.7 дээр 71.1 тэрбум төгрөг, 73.21.8 дээр 71.6 тэрбум төгрөг, 73.1.9 дээр 0.4 тэрбум төгрөгийн ийм задаргаатай түрүүн хэлсэн. 
Түрүүн хэлсэн тэр даатгагдаагүй харилцаа хадгаламжийн иргэдийн олгосон мөнгөний 16.5 тэрбум төгрөгийн үлдэгдэлтэй. Ингээд нийтдээ 375 байна. 
Зээл 2019 оны 4 сарын 8-нд 6912 зээлдэгчийн 241 тэрбум төгрөгийн зээлийн үлдэгдэлтэй байсан. Энэ 241 тэрбум төгрөгийн үндсэндээ бараг 93 хувь нь чанаргүй муу зээл байсан. 7 хувь нь хэвийн зээл байсан. Ипотекийн зээл байсан. 
Өнөөдрийн байдлаар 604 зээлдэгчийн 139.4 тэрбум төгрөгийн үлдэгдэлтэй байна. Эндээс 130 тэрбум нь чанаргүй зээл. 9 тэрбум нь хэвийн зээл байна. Ингээд энэ хугацаанд нийтдээ 111 тэрбум төгрөгийн өр төлбөр барагдуулаад үүнээсээ 6308 зээлдэгчийн зээлийг төлүүлээд олсон орлогоор хохирол барагдуулсан.

Одоо энэ 604 зээлдэгчийн 139.4 тэрбум төгрөг маань ямар байдалтай байна гэхээр энэ слайд нь биш байна, нэг хэтрээд явчхаж. Нэг буцаагаад үүний дараагийнх  
С.Одонтуяа: Дараагийнхаа слайдыг тавь гэсэн үү.

Т.Дэлгэрхүү: 4 номерын слайд. Үүний дараагийнх. Сая үүнийг ярьсан. Энэ байна. Одоо өнөөдрийн байдлаар 604 зээлдэгчийн 139.4 тэрбум төгрөгийн үлдэгдэлтэй байна. Эндээс хэвийн зээл нь 9.5 тэрбум төгрөг. Сүүлийн 2 жилийн хугацаанд энэ хэвийн зээлийг одоо ЗГ, Монголбанкны шийдвэрээр төлөвлөлтийг нь хойшлуулчихсан байсан. 23 оны 1 сарын 1-нээс төлөгдөж эхэлнэ. Ипотекийн зээл байгаа. Хувиар тохирсон буюу ингээд гэрээ байгуулаад 4.1 тэрбум төгрөгийн зээл, 31 зээлдэгчийн зээл байна.

Шүүх дээр шийдвэрлүүлэхээр ажиллаж байгаа 26.3 тэрбум төгрөгийн зээл байна. Шүүхийн шийдвэр эцэслэн гарсан ер нь шийдвэр гүйцэтгэх ажиллагаатай нийтдээ 60-аад тэрбум төгрөгийн зээл байгаа. Энэ ажиллагаа бол Шүүхийн шийдвэр гүйцэтгэх газар ажиллагаа гээд явагдаж байна. 

Эрэн сурвалжлах захирамжтай цагдаагийн байгууллагаар эрэн сурвалжлах ажиллагаа хийгдэж байгаа 2 тэрбум төгрөгийн зээл байна. Энэ дээр хамгийн гол асуудал энэ гэмт хэрэгтэй холбоотой буюу энэ өмнөх удирдлагуудтай холбоотой 38.4 тэрбум төгрөгийн зээлийг банкны эрх хүлээн авагчаас хуулийн байгууллагад шалгуулахаар гомдол гаргаад өгсөн. Энэ шалгагдаж байгаа. Энэ дээр хэлэхэд өнөөдөр 10 цагаас эрүүгийн хэргийнх нь хурлын урьдчилсан хэлэлцүүлэг зарлагдчихсан байгаа. Энэ дээр гол асуудал бол эрүүгийн хэрэгт шалгагдаж байгаа Ариунболд нар нь болохоор хэргээ хялбаршуулсан журмаар шийдвэрлүүлье ээ гэсэн хүсэлт гаргачихсан. Шинжээчийн дүгнэлт нь 226 тэрбум төгрөгийн зөрчилтэй байна гэж гаргасан боловч шиг ажиллагааны явцад хохирлын зөрүү нь 104 гээд гарчихсан. Эрх хүлээн авагчийн хувьд энэ дээр хохирогч иргэний нэхэмжлэгчээр оролцоод явж байгаа. Үүнийг зөвшөөрөхгүй, гомдлоо гаргаад ажиллагаанд оролцоод явж байгаа. 
Зээл, активын хувьд ийм байна. 
Хөрөнгийн хувьд 19 оны 4 сарын 8-наар үл хөдлөх хөрөнгө 83, өмчлөх бус хөрөнгө 155, хөдлөх хөрөнгө 12038, АТМ 94, биет бус хөрөнгө 153, бараа материал 738214 гээд. Ингээд бүртгэлийн дүнгээр 222.8 тэрбум байсан. Энэ дээр үнэлгээ хийлгээд үнэлгээний дүн 146.7 болсон. Үнэлгээний хувьд 2019 оны 6 дугаар сард үнэлгээний компаниуд дунд тендер зарлаад үнэлгээ хийлгэсэн. Ингээд явж байгаад 20 онд ЭЦГ, АТГ-аас төрийн хохирол өндөр байгаа учраас үнэлгээг дахиж хийнэ ээ гээд ингээд 2 удаагийн үнэлгээг хийлгэсэн байгаа. Одоо бид нар үйл ажиллагаандаа барьж байгаа нь энэ Эрүүгийн цагдаа, АТГ-ын ажлын хэсгийн сонгосон Дамно гээд үнэлгээний компанийн хөрөнгийг юу үнэлгээний дүнг дуудлага худалдааны үнэ болон өр төлбөр шилжүүлэхэд ашиглаж байгаа. Энэ дүнг бол эрүүл мэнд, нийгмийн даатгалынхан өндөр байна гэж хэлдэг. Банкны эрх хүлээн авагчийн хувьд бол хуулийн байгууллагаас төрийн хохирлыг барагдуулах зорилгоор тогтоогоод өгчихсөн энэ дүнг хөдөлгөх юм уу, бууруулах боломжгүй байдаг. 
Ингээд 23 он гарчихсан, санхүүгийн байдал эдийн засгийн байдал өөрчлөгдсөн учраас 3 дахь удаагийн дундуур нь бас зарим хөрөнгүүд дээр үнэлгээ хийсэн. Ингээд үндсэндээ 4 дэх удаагийн үнэлгээг хийлгэх ажиллагаа бас явагдаж байна. Энэ цаг мөчид.

2019, 20 онд бол дуудлага худалдаа явуулж чадаагүй. Энэ дээр яагаад явуулж чадаагүй гэхээр Монголбанкны Ерөнхийлөгчийн тушаалаар явагдаж байгаа захиргааны татан буулгах ажиллагаа нь эрүүгийн хэрэг хянан шийдвэрлэх ажиллагаагаар зогсоогдчихсон. Прокурорын тогтоолоор банкнуудын хөрөнгийг тэр чигт нь битүүмжилчихсэн. Банк болон энэ Ариунболд гэдэг хүний нэр дээрх хөрөнгө. Тэгээд прокурорын битүүмжтэй хөрөнгийг дуудлага худалдаанд оруулах зарж болдоггүй. Тэгээд эрх хүлээн авагчийн хувьд шат шатны прокуроруудад хүсэлтээ гаргаад шийдвэрлүүлэх байдлаар явсан.

Нөгөө талаас төлбөр авагч нарын хувьд ч гэсэн энэ хөрөнгүүдээ зараад хохирлоо барагдуулмаар байна гээд. Ингээд маш олон удаагийн төрийн байгууллагуудын уулзалт түвшинд ороод бид нар ингээд мэдээж ковидын үе таарсан. Тэгээд 21 оноос дуудлага худалдаагаа үргэлжлүүлсэн. Энэ дээр ямар зарчмаар явдаг вэ гэхээр хөрөнгийн битүүмж хэвээрээ байгаа. Дуудлага худалдаа явуулаад ялагч тодроод, гэрээ байгуулаад, гэрээний үнэ төлөгдсөн тохиолдолд битүүмжтэй хөрөнгийг чөлөөлөх байдлаар ажиллагаа явагдаж байна. Ингээд нийтдээ дуудлага худалдаагаар 16 орчим тэрбум төгрөгийн хөрөнгийг худалдан борлуулсан. Энэ бүх мөнгө эрүүл мэнд, нийгмийн даатгалын хохирлыг барагдуулахад зарцуулагдаж байгаа.  
Үүнтэй зэрэгцээд 2020 оны УИХ-ын 32 тоот тогтоол гарсан. Энэ тогтоол дээр УЕП, АТГ, ШШГБ, банкны эрх хүлээн авагч нарт ажлын хэсэг байгуулаад энэ төрийн хохирлыг хурдан барагдуулах, 2 дугаарт, бас ингээд улсын хэрэгцээнд авч ашиглаж болох хөрөнгүүдийг авъя гэсэн Их Хурлын тогтоол гарсан. Энэ тогтоолын дараа ЗГ-ын 2 удаагийн хурал болсон. Төрийн өмчийн бодлого зохицуулалтын газрын бус хурал болсон. Энэ 2 байгууллагын үндэсний зөвлөлүүдийн шийдвэр гарсан. Хүсэлт нь ирсэн. Гэрээ байгуулаад тодорхой тооны хөрөнгүүдийг шилжүүлсэн. Энд зөвхөн энэ 2 төрийн байгууллага бас хохироогүй. Бас олон 100000 харилцагч нар хохирсон. Ингээд нийт дүнгээр 183 ширхэг хөрөнгийг 102.8 тэрбум төгрөг буюу тэр түрүүний хуулийн байгууллагын хийсэн үнэлгээний дүнгээр шилжүүлсэн. Энэ 11 автомашиныг ихэнхийг нь төрийн өмчит байгууллагууд руу шилжүүлсэн.  
Дараагийн слайд бол яах вэ, саяын ярьсан төрийн байгууллагуудын гаргасан шийдвэрүүд тогтоолуудын дугаар, огноотой байгаа юм. 
Капитал банкны тайланд бүртгэлтэй 109 ширхэг үл хөдлөх хөрөнгө байна. Гэхдээ энэ ингээд тоо нь өндөр харагдаж байгаа болов чиг энэ зээлдэгч нар зээл авахдаа худаг дээрээ нэг гэрчилгээ гаргуулчихдаг. Агуулах дээрээ нэг гэрчилгээ гаргуулчихдаг. Байшингаа 2, 3 гэрчилгээ оруулчихдаг ч гэдэг юм уу. Ингээд гэрчилгээнийх нь тоо өндөр байгаа болохоор ширхэг нь өндөр байгаа. Үүнээс 35 ширхэг буюу 61 тэрбум төгрөгийн хөрөнгө маань зөрчилтэй байгаа, зөрчилтэй байгаа буюу хуулийн байгууллагаар шалгуулж байгаа. Эндээс онцлох 3 томыг нь хэлэхэд Капитал банкны төв байр байна. Монголбанкид тайлангаа өгөхдөө банкны үндсэн хөрөнгө гээд өндөр дүнтэй бүртгээд ирүүлээд байдаг. Тэр нь болохоор банкны өөрийн үзүүлэлт, харилцаагаа хэвийн байдлаар харагдуулах зорилгоор ирүүлээд. Яг бодит байдал дээрээ хөрөнгийнхөө гэрчилгээг зээл аваад зээлийнхээ барьцаанд байлгаж байгаад дараа нь үл хөдлөхөөр шилжүүлчихсэн. Ингээд бүх зардал нь банкнаас гараад яваад байдаг боловч шиг хөрөнгө нь банк дээрээ гэрчилгээгээрээ байдаггүй. Ийм байгаа. 
2 дахь нь, энэ АТГ-ын урд талд нэг 5 давхар цагаан байшин байдаг, 4, 5 эзэнтэй. Эрүү иргэн, захиргаа гээд ингээд бөөн асуудалтай. Банканд 1 зээл хаагаад ямар ч байдлаар ирсэн нэг бэлэглэлийн гэрээгээр банк руу шилжүүлчихсэн, гэрчилгээ нь банкан дээр боловч бодитоор бас ингээд банкан дээрээ байдаггүй. Бас ингээд маргаантай явж байгаа.

3 дахь нь, энэ нарны зам, нарны гүүрийн хажууд байдаг нэг өндөр карказ байгаа. Карказ нь капиталын нэр дээр, хөрөнгийн газар нь Болормаа гэж хүний нэр дээр. Энэ Капитал банкны хамаарал бүхий этгээдийн дүү. Бид нар газраа шилжүүлж авъя гэдэг ажлыг 4 жил хийж байна. Тэр үнээр шилжүүлж авахаас гадна дахиад Улаанбаатар хотын төлөвлөгөөтэй холбоотойгоор тэр Туул нэг коллектор гээд энд Улаанбаатарын зүүнээс баруун яваад. Ингээд бид нар одоо нийслэл, тэгээд тэр хот байгуулалтын сайд гээд бүгд дээр нь л явсан л даа. Тэгээд гол нь энэ чинь ганц энэ газар биш нэлээд олон газруудыг хамарч байгаа учраас ингээд нэг мөр эцэслэн шийдэгдээгүй. Ингээд газар нь шийдэгдээгүй гэх мэтчилэн. 
Ингээд Богд ууланд нэг 2 газар байдаг боловч яг аль 2015 онд Байгаль орчны сайдын тушаалаар хүчингүй болчихсон, банк дээрээ байгаа гээд бүртгэлтэй боловч бодитоор хөрөнгө нь байдаг уу гэх мэтчилэн ийм зөрчилтэй 61 тэрбум төгрөгийн хөрөнгө байгаа юм. Тэгэхээр хөрөнгө үндсэндээ хамаг гайгүй хөрөнгүүдийг эрүүл мэнд, нийгмийн даатгал авсан. Одоо байгаа хөрөнгүүд үндсэндээ олигтой юм байхгүй байгаа юм.
Шүүхийн шийдвэр гүйцэтгэх ажиллагаа, энэ дээр Их Хурлын тогтоол гарсан. УЕП, АТГ гээд. Ингээд ажлын хэсэг байгуулах гэхээр яах вэ, УЕП-ын АТГ 2 Их Хурлын харьяа байгууллага болоод байдаг. Бид нар ийм яг дотоод ажилд чинь оролцохгүй гэсэн асуудал хэлсэн. Эрүүл мэнд, нийгмийн даатгалын хувьд энэ бид нар хөрөнгийг дуудлага худалдаагаар зохион байгуулдаг. Энэ дуудлага худалдааны комисст төлөөлөн оролцуулаад явж байгаа. ШШГБ-тай хамтран ажиллах санамж бичиг байгуулаад сунгаад ингээд ерөнхийдөө төрийн хохирлыг барагдуулах ажил явж байгаа учраас нэгэнт шүүхийн шийдвэрийн ч агентлаг, нөгөө 2 нь ч агентлаг учраас ингээд илүү анхаарч яаралтай явуулж өгөөч ээ гэдэг байдлаар ингээд хамтарч ажиллаад явж байгаа. 
Шийдвэр гүйцэтгэх ажиллагаа дээр нэг 60-аад тэрбум төгрөгийн ажиллагаа л явагдаж байгаа. Энэ дунд шүүхийн маргаанууд их явж байгаа. Энэ дунд бас юу болсон бэ гэхээр Капитал банкны бусад охин компаниуд, Капитал банкны хөрөнгүүдийг буцаагаад манай хөрөнгө юм гээд капитал руу шилжүүлчихсэн мөртөө тэр гэрээнүүдээ хүчингүй гэдэг байдлаар хандсан. Энэ дээр бүгд дээр нь шүүхдэлцсэн. Бүгд дээр нь ялсан. Одоогийн байдлаар ингээд капиталын тэр охин компани энэ Бишрэлт пропертиз гээд эд нар чинь ирээд миний хөрөнгө тухайн үед банк руу ийм ингэж ингэж дүр эсгэх ийм гэрээ байгуулж шилжүүлсэн гээд ингээд шүүхдэлцээд явдаг. Ямар ч байсан ихэнх дээр нь 3 шатны шүүхээр ялчихсан явж байгаа. 
Түрүүн эрүүгийн хэргийг хэлсэн. 2019 оны 5 сараас хойш шалгаж байна. Капитал банкны өмнөх удирдлагуудтай холбоотой. Энэ дээр 2 асуудал байгаа. 
1 дүгээрт, хэргээ хялбаршуулсан журмаар шийдвэрлүүлье гэсэн хүсэлт Ариунболд захирлаас өгсөн. Түүнийг нь бид зөвшөөрөхгүй ээ гэдэг асуудлаа л ярина. Шүүхийн ажиллагаанд.

2-т, шинжээчийн дүгнэлт 226 тэрбумаар гарсан байхад хохирлын дүнг 104 тэрбум гэж бууруулж оруулж ирснийг бид зөвшөөрөхгүй байгаа. Өнөөдөр эрүүл мэнд, нийгмийн даатгалын үлдэгдэл 148.9 тэрбум байгаа шүү дээ. Энд ч хүрэхгүй байгаа. Тийм учраас үүнийг ингээд Эрүүгийн хэрэг хянан шийдвэрлэх ажиллагааны явцад бүрэн тавиад ингээд асуудлаа шийдвэрлүүлээд явна.
Цаашид авч хэрэгжүүлэх арга хэмжээ тодорхой байгаа. Эрх хүлээн авах дээр байгаа энэ Эрүүгийн хэрэг хянан шийдвэрлэх ажиллагааг бид нар өөрсдийнхөө тооцоолж гаргасан гомдлууд болон тэр шинжээчийн дүгнэлт дээр 238.6 тэрбум төгрөгийг энэ буруутай этгээдүүдээр төлүүлнэ ээ гэдэг зарчимтай ажиллана. 
2 дугаарт, энэ зээлийн гэрээний дагуу хэвийн төлөгдөж байгаа 9.5 тэрбум төгрөгийн зээл байгаа. 2048 он хүртэл дуустал байгаа энэ ерөөсөө хэвийн зээл. Ипотекийн зээл. Тийм учраас эд зээлдэгчдийг өнөөдөр төл, маргааш төл гэж урьдчилж хугацааг нь төлөх, зэлийг хаалгуулах хуулийн болон гэрээний боломж байхгүй ээ. Үүнийг төлүүлэх ажиллагаа хийнэ ээ. 
Эвлэрлийн гэрээтэй төлбөр тохирчихсон 31 зээлдэгчийн 4,1 тэрбум төгрөгөө төлүүлээд явна. 
Шүүхийн шатанд 12 зээлдэгчийн 26.3 тэрбум төгрөг ажиллагаа явагдаж байгаа. Энэ дээр яах вэ, хариуцагч нь гадагшаа дотогшоо гараад явчихсан ч байдаг юм уу ер нь асуудлууд байдаг. Тэгэхдээ ингээд шүүхийнх нь журмаар шийдвэрлээд дуусгана. Тэгээд дуусахаар нь шийдвэр гүйцэтгэх ажиллагаа руу шилжүүлнэ. 
Шийдвэр гүйцэтгэх ажиллагаа дээр байгаа энэ 282 зээлдэгчийн 60 тэрбум төгрөгийн ажиллагааг түрүүний хэлсэн хамтын ажиллагааны хүрээнд хийгээд дуусгана. 

Тэр гэмт хэргийн эрэн сурвалжлах 2 дээр тэрбум төгрөг байгаа. Энэ 66 зээлдэгч гадагшаа дотогшоо гараад явчихсан улсууд байдаг. Тэгээд эрэн сурвалжлах ажиллагааг цагдаагийн байгууллагаар дахин хүсэлт хүргүүлээд ингээд эрчимжүүлж өгөөч ээ гээд ажиллаж байгаа. 

Гэмт хэргийн чанартай болзошгүй байна 6 зээлдэгчийн 38.4 тэрбум төгрөг гээд. Энэ нөгөө өмнөх удирдлагуудтай холбогдох этгээдүүдтэй холбоотой зээл байгаа юм. Тэгэхээр үүнийг энэ эрүүгийн журмаар тогтоогоод хохирлоо шийдэж чадна. Үгүй бол нэгэнт зээлийнх нь гэрээ бичиг баримтууд байгаа учраас эрүүгийн журмаар шийдэж өгөхгүй бол бид нар үүнийгээ үргэлжлүүлээд Иргэний шүүхээр гомдол гаргаад явах юм. 

Одоо энэ бүртгэлтэй хөрөнгүүд байгаа. Бид дахиад 4 дэх удаагийн үнэлгээгээ хийлгэж байна. Үнэлгээ гараад ирэхээр 2 сар, 3 сар дуудлага худалдаагаа явуулаад, тэгээд худалдан борлуулах үйл ажиллагаа хийнэ. 
Үлдсэн энэ зөрчилтэй хөрөнгүүд түрүүний хэлсэн тэр 3 том хөрөнгө гэхэд чинь л бараг нийлээд л 50 хэдэн тэрбум байгаа. Тэгээд эдгээрийн асуудлуудыг шийдвэрлэнэ. Ялангуяа энэ байран дээрээс бид нарыг энэ байрыг чөлөөлж өг гэдэг асуудал сүүлийн 4 жилд тавигдаж байгаа. Өмчлөгч нь та нар энд байх эрхгүй ээ, чөлөөлж өг, өндөр хэмжээний түрээс төл гэдэг шаардлага тавьдаг. Бид нар энэ хуулийн байгууллагаар шалгагдаж байна. Үүнийг эцэслэн шийдвэрлэгдсэний дараа энэ хөрөнгийг хүлээлгэх ажиллагаа хийгдэнэ ээ гээд ингээд байж байгаа юм. 
Хөрөнгүүдийн хувьд бол энэ АТМ, Пос энэ тэр үнэндээ хуучирсан, 19 онд ч хуучирчихсан байсан 2 жи технологийн АТМ-үүд нь орлого авдаггүй. Зөвхөн зарлагын тэгээд хуучин банкнуудын хэрэглэж байгаа АТМ, пос шаардлагад хүрдэггүй. Ингээд нөгөө технологи учраас ингээд дороо дороо хуучраад явчихдаг. Тэгээд үүнийг сэлбэг болгодог юм уу? Томоор нь авах банк байвал зараад тэгээд л тийм ажиллагаа хийнэ ээ. 

Ингээд дүгнээд хэлэхэд бол зээл төлүүлэх ажиллагаа, тэр шүүх шийдвэр гүйцэтгэл төлбөр тохирсон. Тэгээд хэвийн гээд төлүүлэх ажиллагаа явагдана. Хөрөнгийн хувьд ингээд үнэлүүлээд дуудлага худалдаа хийгээд явагдана. 
Одоо байгаа балансын банкны активыг ангилах журмын дагуу байх юм ингээд зөрүү 338 тэрбум төгрөг байгаа. Эндээс бид нар ингээд хамгийн их хүлээлттэй байгаа энэ эрүүгийн хэрэг хянан шийдвэрлэх ажиллагаанаас ихэнх хохирол төлөгдөж орж ирнэ ээ л гэсэн ийм байдалтай ажиллаж байна. Баярлалаа. 
П.Анужин: Мэдээллийг сонслоо. 

Мэдээлэлтэй холбогдуулан асуулт асууж, үг хэлэх гишүүдийн нэрсийг авъя.  Буланы Бейсен гишүүн, Сандаг-Очир гишүүн, Жигжидсүрэнгийн Чинбүрэн гишүүнээр нэрийг тасалъя. Буланы Бейсен гишүүн асуулт асууна.

Б.Бейсен: Капитал банкны асуудалтай холбоотой энэ ажлын тайлантай танилцлаа.  Харамсалтай байна. Улсыг ингээд хохироогоод эрүүл мэндийн салбар тэр тусмаа даатгалын мөнгөөр ингээд л хариуцлагагүй ажилласан тухайн үеийн Капитал банкны удирдлагууд, ЗГ чинь анхаараагүй ийм асуудлууд байна л даа. Энэ дотор бас нэг нэлээн их мөнгөтэй юунууд байна. Шүүхийн шатанд 26.3 тэрбум гэж байна. Шүүхийн шийдвэр гүйцэтгэл дээр 16 тэрбум, шүүхийн шийдвэр гүйцэтгэх ажиллагаатай 40 тэрбум. Энэ дээр чинь 56 тэрбум гээд гарч байна, сая зөрүүтэй байна, тэр нь.

Дараа нь гэмт хэргийн холбогдолтой цагдаад шалгагдаж бай 38 тэрбум гээд маш их мөнгө байна л даа, энэ. Эд нар тийм төлбөрийн чадвартай юм уу аль эсвэл хөдлөх хөрөнгө барьцаалаад сууж байгаа улсууд уу? Энэ талаар асууя. Ямар, ямар компани байдгийг нь хамгийн их юутай нь. 
Тэгээд энэ Капитал банканд 109 үл хөдлөх хөрөнгө байна гэж ярьж байна. Энэ Капитал банк чинь аймгууд дээр байгаа хуучин соц нийгмийн үед баригдчихсан зориулалтын аптек эм ханган нийлүүлэх байгууллагын байруудыг авсан юм байгаа юм.  Үүнийг бас Эрүүл мэндийн яам, ЭМД-ын ерөнхий газрын харьяанд шилжүүлж болдоггүй юм уу? Тэр дотроо бүр зориулалтын складуудтай тэр, унтуулгын бодис хадгалах хортой юм хадгалах, шингэн эм хадгалах зориулалтын складтай шүү. Үүнийг чинь бүр дэлгүүр болгоод зарим нэг контор байгаад л ингээд авчхаад зориулалтын бусаар ашигласан. Одоо бид жишээ нь энэ эм ханган нийлүүлэх байгууллага дээр нь зарим дээр нь зориулалтын байр байхгүй. Үүнийг бас Эрүүл мэндийн яам бас анхааралдаа аваад төр засгийг нэг буцааж авах тал дээр нь ярихгүй юу? 
ЭМД-ын ерөнхий газраас бас асуух асуулт байна. 2023 оны сүүлээр бид нар төсөв баталж байхад Сангийн сайд 130 хэдэн тэрбум төгрөгийг ЭМД-ын сангаас авсан юм. ЗГ-ын ковид энэ тэр гээд. Бид нар яг тэр баталсныг мэдэж байна. Үүнийг буцааж олгосон юм уу. Өчигдөр нэг хэвлэл дээр бас өөр юманд явсан сураг гараад байх юм. Энэ талаар асууя.

П.Анужин: Ажлын хэсэг хариулъя. 3 номерын микрофонд хариулт өгье. 
Т.Дэлгэрхүү: Бейсен гишүүний асуултад хариулъя. Төлбөрийн чадвартай юу гэж асууж байна. Бид нар зээл төлүүлэх ажиллагаа хийж байгаа. Энэ дээр барьцаатай, компани нь үйл ажиллагаа явуулж байгаа гэдгээс хамаараад зээл төлүүлэх ажиллагаанууд хийгдэнэ. 
Төлбөрийн нөгөө чадваргүй болгох буюу дампууруулах хүсэлт гаргадаг тохиолдлууд байдаг. Энэ дээр бүр 2, 3 ч компани нь байгаа юм. Тэгэхээр энэ дээр бид нар 1 дүгээрт, Цагдаагийн байгууллагад гомдол гаргадаг. Үндэслэлгүйгээр төлбөрийн чадваргүй тооцуулах гээд байна уу, энэ асуудлаа шийдэж өгөөч ээ гээд. Энэ нь асуудал нь цагдаагийн байгууллагаар шийдэгдээд, иргэнээрээ яв гэвэл иргэн дээрээ очоод нэгэнт тэр этгээд төлбөрийн чадваргүй гээд хүсэлтийг нь шүүхэд гаргаж байх тэр процесс нь явдаг. Эрх хүлээн авагчийн хувьд төлбөрийн чадваргүй буюу дампуурлын хуулиар явахаар зөвхөн дампуурч байгаа этгээдийн хөрөнгөөр хохирол барагдуулах ажиллагаа руу орчихдог. Тэгэхээр бид нар тийшээ ерөөсөө орохыг хүсдэггүй. Бид нар зээлийн гэрээ, барьцааны гэрээгээ үндэслээд зээлээ төлүүлээд, зээлээ төлүүлж чадахгүй бол тэр барьцааны гэрээгээрээ үүргийн гүйцэтгэлийг нь хангуулаад явах ажиллагаа хийдэг юм. 
Компаниудыг бол эрх хүлээн авагчийн хувьд 2, 3 ч удаа олон нийтэд зарласан. Эд нарыг олон нийтэд зарласан. Эдгээр компаниуд бол олон компани байгаа л даа. Тэгэхээр нэг бүрчлэн бүгдийг нь хэлэхэд тийм байна. Ер нь олон нийтэд 3 ч удаа бүх компаниудыг ер нь бүх зээлдэгчүүдийг зарласан юм.
109 үл хөдлөх хөрөнгө гэж байна. Энэ орон нутгуудад энэ эмийн хангамж энэ эм импексийн байрууд банкны нэр дээр байсан. Ихэнхийг нь эрүүл мэнд, нийгмийн даатгалд өгөөд үлдсэнийг нь худалдан борлуулаад олсон орлогыг бол энэ 2 байгууллага руу шилжүүлж өгсөн. Өнөөдрийн байдлаар яг эм хангамжийн эмийн зориулалттай байр гэвэл энэ Дундговь аймгийн төв дээр нэг нэг муу барилга байна. Бусдыг нь бусад бүх аймгуудыг ер нь хохирол барагдуулахад зарцуулчихсан байгаа юм. Баярлалаа. 
П.Анужин: Бейсен гишүүн тодруулъя. 
Б.Бейсен: Миний асууж байгаа юм. Сая хуучин эмийн сангуудыг удирдах газар гэж байсан. Аймаг болгонд маш том барилгатай. Зориулалтын складтай. Энэ бүх аймгуудын эмийн сангийн удирдах газрын барилгыг Капитал банк авсан юм уу. Зарим аймгуудынхыг явсан юм уу, 1 дүгээрт. 
2 дугаарт, энэ ЭМД-ын сангаас олгогдож байгаа хөнгөлөлттэй эмийг зориулалтын складад хадгалж байгаад хөдөөгийн бүх сумуудаар түгээх боломжтой юм байгаа юм, тэр. Тийм учраас би бас ЭМД-ын ерөнхий газарт бас санал болгож байгаа л даа, үүнийг. Энэ талаар бас асууя.  
П.Анужин: 3 номерын микрофонд ажлын хэсэг хариулъя.

Т.Дэлгэрхүү: Бейсен гишүүний асуултад хариулъя. Бүх аймгуудад, бараг ихэнх аймгуудад байсан ерөнхийдөө ихэнх аймгуудад байсан. Үүнээс эрүүл мэнд, нийгмийн даатгалын газрын авъя гэсэн хөрөнгүүдийг шилжүүлсэн. Үлдсэнийг нь бараг энэ Эм импекс компани, бас нэг өөр бусад компаниуд дуудлага худалдаанд ороод авсан. Яг эмийн сангийн удирдах газар гэж байгаад ингээд байрлаж байсан гэдэг тэр хэсгийг нь би мэдэхгүй. Бүгдээрээ Эм импекс компанийн ашиглалтад байсан. Ерөнхийдөө тэдний аптекууд байсан. Бид худалдан борлуулах хүртэлх хугацаанд Эм импекс компанитай түрээсийн гэрээ байгуулаад түрээслүүлж байгаад тэгээд дуудлага худалдаагаар худалдах болон өр төлбөрт тооцон шилжүүлэх байдлаар ажилласан.

П.Анужин: Цэндийн Сандаг-Очир гишүүн асуулт асууна.  
Ц.Сандаг-Очир: Зүгээр мэдээллийг анх удаа сонсож байгаа учраас Өр барагдуулах алба бас өнгөрсөн 4 жилийн хугацаанд багагүй сайн ажилласан байна гэж харахаар байна. Гэхдээ та бүхэн 339.3 тэрбум төгрөгийн нийтдээ 353134 харилцагчийн нийт харилцагчийнхаа 99.9 хувийн өр төлбөрийг барагдуулсан гэсэн байна. Тийм ээ. Одоо цаана нь 61 харилцагч үлдээд байгаа юм байна, 1 сарын 15-ны байдлаар. Нийт харилцагчийнхаа тоогоор та бүхэн 99.9 хувийн харилцагчийнхаа өр төлбөрийг барагдуулсан байна. 339 аравны төгрөгийн өртөгтэй. Мөнгөн дүнгээр нь харахаар та бүхэн 672.1 тэрбум төгрөг, одоо ингээд шинэ оны 1 сарын 1-ний байдлаар 375.5 тэрбум төгрөгийн үлдэгдэлтэй байна. Тийм үү. 61 харилцагчийн 375.5 тэрбум төгрөгийн өр төлбөрийг үлдээд байна. Ингэхээр үндсэндээ 4 жилийн хугацаанд харилцагчийнхаа 99 хувь, нийт мөнгөн төлбөрийнхөө өр барагдуулалтын гуравны хоёрыг нь барагдуулчхаад байгаа юм байна гэсэн ийм тоо харагдаж байна.
4 жилийн хугацаанд нийгмийн даатгалын санд та бүхэн 34.9 тэрбумыг барагдуулсан. ЭМД-ын сангийн өр төлбөрөөс 56.5-ыг барагдуулсан. ЭМД-ын ерөнхий газарт 79, НДЕГ-т 69 тэрбум төгрөгийн өр төлбөрийг барагдуулахаар ийм өр төлбөр үлджээ гэж харагдахаар байна. Зөв үү. Би харж байгаа нь. Энэ 79, 69 энэ өр төлбөрүүдийг ямар хугацаанд барагдуулахаар төлөвлөгөө график гарч байгаа вэ? Би зүгээр ингээд харахаар та бүхэн энэ 4 жилийн хугацаанд ер нь төлөгдөж болох өр төлбөр юмнуудыг барагдуулчхаад байгаа. Одоо гагцхүү та нараас үл хамаарах Шүүх, Эрүүгийн хуулиар шүүх дээр оччихсон. Шүүх хуралдаанаас хамаараад шүүх хуралдаан нь болдоггүй ч гэдэг юм уу. Шүүхийн шийдвэр гүйцэтгэл дээр оччихсон. Шүүхийн шийдвэр гүйцэтгэл хэрхэн яаж хийгдэх нь тодорхойгүй гэдэг ч юм уу. Ийм зүйлүүд л үлдчихээд байгаа юм байна. 
Ер нь өр барагдуулах албаны зүгээс шаардлагатай барагдуулах юм зүйлүүдээ ерөнхийдөө хийчхээд байгаа байна л гэж ингэж ерөнхий байдлаар дүгнэвэл тэгж харахаар энэ миний энэ дүгнэлт зөв үү, үгүй юу. Одоо та бүхэн үлдэж байгаа хугацаанд ингээд ажиллахад яг та бүхэнд төрийн байгууллагуудын хооронд шүүхийн шийдвэр гүйцэтгэлтэй ч гэдэг юм уу, шүүхтэй холбоотой гээд хүндрэл бэрхшээлүүд юу байна. Та нарын зүгээс өр харагдуулах албаны зүгээс ажиллахад тулгамдаад байгаа энэ дээр л ингэчихвэл шүүхийг хуралдуулах гэдэг юм уу, Шүүхийн шийдвэр гүйцэтгэлийг бас яаравчлуулах, эрчимжүүлэх. Үүнийг ЗГ-аас гэдэг юм уу, хаанаас юм холбогдох яамдаас шахаж шаардах, холбогдох мэдээ мэдээллийн тайланг авч үзэх, эрчимжүүлэх талаар дорвитой арга хэмжээ хийдэг ч гэдэг юм уу. Ийм санал юу байна гэвэл та бүхэн ямар санал хэлэхээр байна вэ? 
Энэ өр барагдуулалтыг хамтарч л хийх ёстой шүү дээ. Зөвхөн бас танай та бүхний үүрэг бодох албаны ажил гэж ингэж ойлгож болохгүй. Яагаад гэхээр энэ нийгмийн даатгалын сан, ЭМД-ын санд энэ олон арван тэрбум төгрөгийн хохирол учирчхаад байж байгаа. Цаана нь ингээд.

Нөгөө талаар та бүхэн энэ 79, энэ 69 үлдэгдэл, үндсэндээ зуу зуу орчим тэрбум төгрөгийн хохирлууд барагдсан. Хэрвээ энэ 100, 100 тэрбум төгрөгүүд тухай тухайн дансандаа байсан бол өнөөдрийн … /минут дуусав/

П.Анужин: Сандаг-Очир гишүүнд нэмж 1 минут өгье. Асуултаа гүйцээгээд асууя.  
Ц.Сандаг-Очир: Энэ зуу гаруй, зуу гаруй тэрбум төгрөгүүд 4 жилийн хугацаанд дансандаа байсан бол ер нь ямар хэмжээний өсөж энд мөнгөнүүд чинь даатгалын сангийн мөнгө чинь арилжааны банкнуудын юун дээр байдаг шүү дээ. Тэгээд жилдээ өсөөд явж байдаг энэ хохирлыг та бүхэн авч үзсэн үү гэдгийг та бүхэн нэг тодруулж өгөөч. Ийм 2 асуултад.

П.Анужин: Ажлын хэсэг 3 номерын микрофонд хариулъя. 2 асуултад тодорхой хариулаарай. 
Т.Дэлгэрхүү: Тодорхой хариулна. Сандаг-Очир гишүүний асуултад хариулъя. 339.3 тэрбум төгрөгийг барагдуулчихсан байгаа. Харилцагчид одоо иргэн бол үндсэндээ ерөөсөө иргэд, хуулийн этгээдийн хохирлыг барагдуулчихсан. Энэ дээр яах вэ, одоо 375.5 тэрбум төгрөг гэж байна. Энэ яагаад өндөр байна гэхээр энэ хугацаанд долларын хадгаламжтай бас 2 том хадгаламжтай. Маш их хэмжээний олон сая долларын хадгаламжтай 2 харилцагч байсан. Энэ 2 харилцагч маань яасан бэ гэхээр бид нар доллар хадгалуулсан, доллароор авна гээд ингээд 3 шатны шүүхээр шийдвэрлүүлсэн. Энэ 3 шатны шүүхээр шийдвэрлүүлээд эрх хүлээн авагчийн хувьд энэ 22 онд дахиад гомдол гаргасан. Ингээд долларын ханшийн өсөлт энэ Орос, Украйны дайн гээд гэх мэтчилэн шинээр илэрсэн нөхцөл байдлын улмаас үүнийг шийдэж өгөөч ээ гэсэн. Ингээд Улсын дээд шүүхээс эцэслэн шийдвэрлэгдээд энэ хүмүүст доллар хадгалуулсан байна. Тийм учраас доллароор нь өг өө гэдэг. Тэгэхээр манай баланс яаж гардаг вэ гэхээр өнөөдөр 2019 оны 1 сарын 17 гэвэл 1 сарын 17-ны өдрийн ханшаар баланс гардаг. Тэгэхээр энэ 2 хүн чинь үндсэндээ ханшийн өсөлтөөр маш өндөр дүнтэй болчхож байгаа юм. Тэгэхээр өр төлбөр өдөр болгон өсөж харагдаж байна гэсэн үг. Тэгэхээр манай өнөөдрийн өр төлбөр яах вэ, хувилбал гуравны хоёр ч арай хүрэхгүй байх. Нэг 59 хувьтай ч юм уу тэгж харагдана. Өр төлбөр барагдуулалт. Тэгэхдээ энэ яагаад ингээд байна гэхээр ханшийн зөрүүний өөрчлөлт байгаа юм. 
Өөр юу нөлөөлдөг вэ гэхээр энэ банкны тухай хуулиар эрх хүлээн авах томилогдоод, томилогдсоноос хойш 3 сарын хугацаанд нэхэмжлэл авдаг юм. 60 хоногийн хугацаанд нэхэмжлэл авдаг юм. Тэгээд түүнийхээ араас үргэлжлүүлээд 3 сарын хугацаанд үүнийгээ шалгаад тэгээд ингээд дарааллаа тогтоогоод мөнгөн дүнг нь гаргадаг юм. Тэгтэл энэ хооронд Монголд байгаагүй ч гэдэг ч юм уу, сонсоогүй ч гэдэг ч юм уу. Маш олон харилцагч нар шүүхэд гомдол гаргаад би мөнгө байсан, байсан гээд эд нар нэмэгдээд явчихдаг. Ингээд өр төлбөр нь үүсдэг асуудал нэг ийм хуулийн байгууллагаар явдаг асуудал байгаа юм. Тэгэхээр яг тэр 672 саяас хасдаг нь 339 гэвэл гарахгүй. Тэгэхээр саяын ханшийн зөрүү сүүлд нэмэгдэж байгаа өр төлбөр өнөөдрийн баланс дээр явж байна гэсэн үг. 

Хугацааны хувьд бол Монголбанкнаас энэ татан буулгах ажиллагааг 1, 1 жилээр сунгаад явдаг. 1 жилийн хугацаанд дуусгах гэдэг шаардлагыг тавьдаг. Эрх хүлээн авагчийн хувьд бол шахаад ажиллаж байгаа. Тэгэхдээ эрүүгийн процесс, иргэний процесс, захиргааны процесс нөгөө олон талын оролцогчтой, оролцогчид өөрсдийнхөө хуулиар олгогдсон эрх, боломжийг ашигладаг учраас мэдээж тэд нар чинь бас чадвартай өмгөөлөгч энэ тэр авчихна. Ингэхээр ингээд процесст удаашруулдаг асуудлууд байгаа. Тэгэхээр энэ хугацааг тодорхой зарлаад яг энэ 148 тэрбум төгрөгийг 1 жилийн хугацаанд, 2 жилийн хугацаанд гэдгийг би хугацааны хувьд хэлж чадахгүй байна.
Хүлээж авсан хөрөнгүүд энэ зээлүүдийг Монголбанкнаас ажлын хэсэг томилогддог. Энэ ажлын хэсэг 2, 300 хүнтэй ажлын хэсэг гараад улс даяар гараад, 7 хоног юм уу, 10 хоног ажиллаад эрх хүлээн авагчид баланс хөрөнгүүдийг бүгдийг нь хүлээлгэж өгдөг. Ингэж өгөхдөө тэр Сангийн сайд, Монголбанкны Ерөнхийлөгчийн тушаалаар баталсан тэр актив ангиллын журмаар активуудыг нь ангилаад өгдөг. Сайн, муу байна уу, зөв ангилж уу, буруу ангилж уу гээд. Ингээд тэр нь ангилал нь буюу үндсэндээ үнэ цэнийг нь ингээд тогтоогоод өгдөг юм. Тэгэхээр энэ дээр бид нар одоо энэ байгаа актив буюу энэ зээл, хөрөнгө 2 бохироор буюу ингээд 139 тэрбумын зээлийг 100 хувь төлөгдөнө гэж өөдрөгөөр бодож байгаа дүн. Үүнийг ангилал хийгээд харах юм бол энэ 130 тэрбум төгрөг чинь чанаргүй болчихсон. Ангиллаараа болох юм энэ чинь тоо нь багасаад явчихдаг юм.
Банкны тухай хуулиар 2019 оны 4 сарын 8-наар Монголбанкны Ерөнхийлөгчийн тушаал гардаг. Энэ тушаалаар 4 сарын 8 хүртэлх үүргийг банк хүлээнэ ээ, 4 сарын 8-наас хойш энэ хадгаламжид нь ч юм уу, хүүд нь ч юм уу хүү тооцно оо гэсэн хуулийн зохицуулалт байхгүй. 
Төрийн байгууллагын хүндрэлүүдийн хувьд … /минут дуусав/

П.Анужин: 3 номерын микрофон хариултаа гүйцээгээд хариулъя.  
Т.Дэлгэрхүү: Баярлалаа. Төрийн байгууллагуудын хувьд ерөнхийдөө бид нар асуудлуудаа шийдсэн бүртгэлийн асуудал байдаг. Жишээ нь бүртгэл дээр гэхэд улсын бүртгэл дээр ерөөсөө үл хөдлөх хөрөнгийг өв залгамжлалаар юм уу худалдах, худалдан авах гэрээгээр юм уу бэлэглэлийн гэрээгээр ингээд бусдад шилжүүлэхийг бүртгэдэг. Тэгтэл бид нар өр төлбөр барагдуулж байдаг, хөрөнгө шилжүүлж байдаг, улсын бүртгэлд байдаггүй. Үүнийг бид нар Хууль зүйн яам, төрийн байгууллага одоо тэр улсын бүртгэлийн байгууллагуудтай уулзаж байгаад тэр программдаа өөрчлөлт оруулж өгөөч ээ гэдэг хүсэлтийг тавьсан. Манай үйл ажиллагааны үндсэн чиглэл ийм байна гэдэг ч юм уу. Ингээд бүртгэлийн хувьд асуудал шийдэгдээд явж байгаа. 
Татвар маш том асуудал байдаг. Татан буулгах ажиллагааны явцад татвараас чөлөөлөгддөггүй. Хөрөнгө шилжүүлэх, өр төлбөр барагдуулах энэ татварууд ер нь бус бүх татваруудаас ер нь төлөөд явдаг. Ганцхан шүүхэд нэхэмжлэл гаргахад улсын тэмдэгтийн хураамжаар чөлөөлөгдөөд шүүхэд бүр хариуцагчаар ороход хүртэл улсын тэмдэгтийн хураамж төлөх ийм асуудлууд байдаг. Энэ өндөр зардал болдог. 
Түрүүн тэр битүүмж байсан. Энэ прокурорын битүүмж байсан. Энэ бүх төрийн бүх ер нь бусад бүх асуудлуудыг нь тал талаасаа уулзалдаад л шийдвэрлээд явчихсан. Өнөөдөр яг ингээд бодитой яг ингээд гацаад байна гэдэг асуудал ер нь төрийн байгууллагууд дээр гайгүй. Тэгэхдээ яах вэ тэр түрүүний тэр Туул нэг коллектортой холбоотойгоор газрын асуудал ингээд маш олон байгууллага оролцдог болохоор шийдэгдэхгүй удаж байгаа.

Эрүүгийн хэрэг хянан шийдвэрлэх ажиллагаанд хуулиараа бид нар шүүхэд нөлөөлөх л боломжгүй. Прокурорт нөлөөлөх боломжгүй. Процесс явагдаж байгаа. Бид нар хохирогч иргэний нэхэмжлэгчээр тогтоогдчихсон энэ хүрээндээ бид нар хуулийнхаа бүх эрх боломжийн дагуу бүх одоо хуулийн болон нотлох баримтын боломжуудаа гаргаад ингээд хохирлыг бодитойгоор тогтоолгоод төлүүлэх ажиллагааны төлөө явна. Баярлалаа. 
Алдагдсан боломжийн хувьд харин би банкны тухай хуулиар 2019 оны 4 сарын 8 хүртэлх үүргийг тооцоолно оо. Үүнийг банк төлнө. Үүнээс цаашаа хүү төлөхгүй ээ. Тийм хуультай болохоор бид нар энэ алдагдсан боломжийг тооцоолоод Эрүүл мэнд, нийгмийн даатгалын сангийн хувьд ингэж өсөх боломжтой байсан байна гэж ийм тооцоолол байхгүй. Магадгүй энэ 2 байгууллагад энэ мөнгийг авснаараа ийм ийм боломжууд алдсан гэдэг байдлаар тайлбар өгөх байх. 
П.Анужин: Баярлалаа. Жигжидсүрэнгийн Чинбүрэн гишүүн асуулт асууна.
Ж.Чинбүрэн: Баярлалаа. Бүгдэд энэ өглөөний мэнд хүргэе. Энэ харамсалтай тохиолдол. Одоо ингээд эрүүл мэнд, нийгмийн даатгалын хадгалуулсан мөнгийг ингээд үрэн таран хийгээд үүнийг нь буцааж олж авах гээд энд ажиллаж байгаа юм байна. 
Би 2020 оны энэ даатгалын хуульд нэмэлт, өөрчлөлт оруулахад Сангийн яамтай бас нэг ярьж байсан асуудал яг энэ сэдэв байсан. Яаж энэ ЭМД-ын мөнгийг дахин алдахгүй байх уу? Мөн энэ чинь бас их том хэмжээний мөнгө учраас хаа нэг газар байршуулж, түүнээс одоо олж болох бага зэргийн нэмэлт орлогыг энэ салбартаа яаж авах вэ гэдэг асуудлыг бас энэ хууль хэлэлцэж байх явцад ярьж байсан юм. 
Би бас энэ Чинзориг сайдыг байгаа учраас бас эндээ бүр сануулж хэлье гэж бодож байна. Чинзориг сайд аа. 2020 оны 8 сарын 28-нд энэ хууль батлах үед Сангийн яам, ЭМД-ын мөнгийг төрийн санд байршуулаад, байршуулсныхаа бас урамшуулал болгож эрүүл мэндийн салбарын тоног төхөөрөмж шинэчлэхэд бид бас тодорхой хэмжээний хөрөнгө оруулалтыг хийж байна гэж амласан. Тэгэхээр энэ амлалтыг ЭМД-ын ерөнхий газрын дарга Бямбасүрэн дарга энд байж байна. Энэ тал дээр ер нь Сангийн яам та бүхэнд ямар нэгэн одоо тийм боломжуудыг хөрөнгө оруулалтуудыг хийж байна уу? Энэ асуудал ахиж яригдсан уу? Эс үгүй бол бүр мартагдаад дарагдсан уу? Тэгэхээр Чинзориг сайдад би зориуд бүр сануулж хэлье. Яг ийм байгаа шүү, ингэж амлаж байсан. Тийм учраас энэ амлалтын дагуу бид өчигдөр та хэллээ тийм ээ. Ямар ч хөрөнгө оруулалт байхгүй их засварын мөнгө байхгүй гэж байна. Тэгвэл үүнтэй холбоотойгоор Сангийн яамнаас бас бид энэ асуулгыг бас тавих ёстой. Энд нэг хариулт өгөөч. Бямбасүрэн даргаас асууя. 
П.Анужин: 6 номерын микрофонд Бямбасүрэн дарга хариулъя. ЭМД-ын ерөнхий газар. 
Л.Бямбасүрэн: Чинбүрэн гишүүний асуултад хариулъя. Энэ 2020 оны Их Хурлын энэ чуулганаар Эрүүл мэндийн багц хуулиудад нэмэлт, өөрчлөлт ороод тэгээд Төрийн санд байршуулсан гэдгийг та сая хэллээ. Тэгэхээр бүх хадгаламжийг бол 350 тэрбум төгрөгийн хадгаламжийг бүгдийг нь Төрийн санд татсан байгаа. Бүх мөнгө төрийн сангаар дамжиж гүйлгээнд ороод явж байгаа гэдгийг бас хэлье. 
Хөрөнгө оруулалтын чиглэлээр бол ЭМЯ хариулах байх. Тийм ээ. 
П.Анужин: Эрүүл мэндийн сайд Чинзориг сайд хариулна. 
С.Чинзориг: Би Чинбүрэн гишүүний асууж байгаа асуултыг ойлгож байна. Агуулгыг нь. Ер нь ЗГ-аас, ялангуяа энэ ковидын нөхцөлд эрүүл мэндийн байгууллагуудын төсөв, ялангуяа хөрөнгө оруулалттай холбоотой асуудал нэлээн анхаарсан гэж ойлгож байгаа. Би сая Чинбүрэн бүрэн гишүүний ярьж байгаа санааг бол ЭМД-ын сангийн чөлөөт хөрөнгийг Төрийн санд байршуулчхаад, тэгээд түүнийхээ оронд хөрөнгө оруулалтын санхүүжилтийн асуудал шийдэж өгч байна гэдэг л юм ярих шиг л болоо. Би ойлгохдоо миний ойлгож байгаа нь Төрийн санд энэ ЭМД-ын сангийн чөлөөт үлдэгдлийг байршуулж байгаа бол төрийн сан тодорхой хэмжээгээр энэ хөрөнгийг арвижуулах хуримтлал үүсэх нөхцөл боломжийг нь хангаж өгөөд тодорхой хэмжээгээр хүүтэй хадгалах ёстой л гэсэн. Би бол тийм агуулгаар ярьж байна л гэж ойлгоод байгаа юм. Би ч гэсэн тийм байр суурьтай л байдаг. Ядаж арилжааны банканд өндөр хүүгээс болоод бид нар энэ өмнө нь ийм гашуун сургамж гарсан. Үүний дагуу хуульд өөрчлөлт ороод ЭМД-ын сангийн чөлөөт үлдэгдлийг Төрийн санд байршуулж байгаа. Гэхдээ төрийн санд байршиж байгаа ч гэсэн тодорхой хэмжээний бас хүү өгөх ёстой л гэдэг асуудал байгаа юм. Үүнийг цаашдаа бид нар энэ Сангийн яамтай нэлээн ярина. Бас нэлээн үг хэл хийж ярих ёстой асуудал. Энэ нэг нь болбол мөн.

2 дахь асуудлыг хэлэлцэж байгаа асуудалтай холбоотойгоор миний нэг бодол яах вэ, бид нар ингээд Капитал банканд ЭМД-ын сангийн хөрөнгийг байршуулаад 136 тэрбум төгрөг алдчихсан. Одоогийн байдлаар нэг 48 хувь байна. 47 хувийн барагдуулалттай гэж явж байгаа. Гэхдээ энэ 47 хувийн барагдуулалтын чинь дийлэнх нь үндсэн хөрөнгө байгаа юм. Уг нь хуулиараа бол ЭМД-ын шимтгэлийн мөнгө мөнгөн хэлбэрээрээ ЭМД-ын сандаа төвлөрч байх хуультай, хуультай. Гэхдээ яах вэ, нэгэнт банк нь дампуурчихсан учраас бид нар хоосон хоцорч байхаар гээд үндсэн хөрөнгө аваад байгаа юм байна лээ. Гэхдээ энэ үндсэн хөрөнгийг чинь борлуулалт нь бас нэлээн удаашралтай. Цаашдаа энэ үндсэн хөрөнгө нь ямар хугацаанд борлогдох вэ гэдэг нь бас эргэлзээтэй. Хугацаа удах тусмаа энэ үндсэн хөрөнгүүдийн чинь чанар байдалд өөрчлөлт орно. Үнэ ханшид нь өөрчлөлт орно. Тэгэхээр ер нь үүнийг бид яах вэ гэдэг бас нэг толгойны өвчин болчхоод байгаа юм. Хуулиараа үндсэн хөрөнгө аваад ЭМД-ын шимтгэл төлөх асуудал байхгүй. Мөнгөн хэлбэрээр л төлж байх ёстой. Гэтэл ингээд л аргагүй байдалд ороод бид нар үндсэн хөрөнгө аваад байгаа юм. Энэ нь тэгээд бас борлогддоггүй. Тэгээд хугацаа адах тусмаа тэр эдэлгээ чанар байдалд нь өөрчлөлт орно. Үнэ ханшид нь өөрчлөлт орно. Тэгээд тэр зөрүүг нь бас хэн үүрэх вэ. Яах вэ гэдэг асуудал бас нэлээн бас гарах болов уу гэж би бас нэлээн болгоомжилж байгаа шүү. Эрх баригч аа, тийм. 
Тэгэхээр энэ дээр манай энэ Монголбанкны эрх хүлээн авагч нэлээн онцгой анхаарч энэ хөрөнгүүдийг бас хурдан хугацаанд даатгалын санд нь хүлээлгээд өгчихсөн гээд ингээд манайханд даатгаад хаячхаж болохгүй ээ. Нэгэнт Монголбанк шийдвэр гаргаад энэ банкийг дампууруулсан. Өөрөө эрх хүлээн авагч ажиллуулж байгаа. Тийм учраас энэ үндсэн хөрөнгүүдийг аль болохоор эрх хүлээн авагч өөрөө борлуулж, энэ мөнгөн хэлбэрээр ЭМД-ын санд өр төлбөрийг нь барагдуулах юман дээр нь анхаармаар байгаа юм. Тэгэхгүй бол зүгээр нэг үндсэн хөрөнгө заачхаад ингээд манайхныг өөрсдөө борлуул аа гэвэл наадах чинь үнэ ханшийн асуудал, зөрөө гарна. 
Би хэлээд байна шүү. Хуультайгаа ч зөрчилдөж байгаа шүү. ЭМД-ын шимтгэлийг мөнгөн хэлбэрээр л төлөх болохоос биш биет хэлбэрээр үндсэн хөрөнгө хэлбэрээр шимтгэл төлөх хуулийн зохицуулалт байхгүй шүү дээ. Энэ асуудлыг эрх хүлээн авагч нэлээн бас онцгой анхаарч, цаашид ажиллаарай гэдгийг би хэлмээр байна. 
Би дараа нь та бүхэнтэй нэлээн жич уулзаж нэлээн бас шаардлага тавьж, шахаж шаардаж байж ажиллана. 

П.Анужин: Чинбүрэн гишүүн тодруулж асууя.

Ж.Чинбүрэн: Тэгэхээр Чинзориг сайд бас чухал зүйл дээр яг санал нийлж байгаад баяртай байна. Ер нь энэ чөлөөт үлдэгдэлд тухайлах юм бол 300 тэрбум төгрөг байна гээд төсөөлөхөд хамгийн бага одоо хүүгээр бодлоо. Жилийн хүү 5 хувь гээд бодоход 15 тэрбум төгрөг байгаа байхгүй юу. 15 тэрбум төгрөгөөр эрүүл мэндийн салбарт асар их засвар үйлчилгээ, тоног төхөөрөмжийн шинэчлэл хийх боломж байгаа. Тийм учраас Чинзориг сайд та энэ дээр манлайлаад Сангийн яамтай асуудлаа тавьж яагаад гэхээр үүнийгээ бид энэ хуулийг батлах үед бүр амласан, ингэнэ ээ гэж. Тийм учраас энэ амлалтыг ковид цар тахалтай үед бол мэдээж ЗГ эрүүл мэндийн салбарт олон хөрөнгө оруулалтууд хийсэн. Бид ойлгож байгаа. 
Харин энэ 23 онд ЭМЯ энэ дээрээ энэ мөнгийг босгож бусад зүйлдээ зарцуулаасай гэж хүсэж байна. Баярлалаа.

П.Анужин:  Дамбын Батлут гишүүн асуулт асууна.

Д.Батлут: Та бүхэндээ энэ өдрийн мэндийг хүргэе. Энэ Капитал банкны энэ өр барагдалтад холбоотой асуудлуудтай танилцлаа. Яах вэ өнгөрсөн хугацаанд бас чамгүй ажлууд хийгдэж, өр төлөгдсөн байна, тодорхой хэмжээнд. Тэгэхээр үүнтэй холбоотойгоор хэд хэдэн асуулт байна.
Энэ Капитал банкнаас хураагдсан эд хөрөнгө гээд энэ эд хөрөнгө нь өөрөө одоогийн зах зээлийн үнэлгээгээрээ энэ хохирлыг бүрэн барагдуулах боломжтой юм уу? Хохирлыг бүрэн барагдуулах боломжтой юм уу? Тэр дундаа энэ ЭМД, нийгмийн даатгал дээр ингээд 56.6 тэрбум, 34.9 тэрбум төгрөг гээд төлөгдсөн гээд тэгж байна л даа. Энэ чинь өөрөө бэлэн мөнгөөр юм уу эсвэл бараа материал эд хөрөнгөөр төлөгдчихөөд явж байгаа юм уу. ийм 2 дахь асуулт байна. 
3-т нь, Шүүхийн шийдвэр гүйцэтгэх байгууллага 2.4 тэрбум төгрөгийн авлага гүйцэтгэлтэй холбоотой ажлыг зогсоосон гэж байгаа юм. 18 иргэн, хуулийн этгээдтэй холбоотой асуудал дээр. Энэ ямар учир шалтгаанаар ингээд зогсоочихсон байгаа юм бэ гэдэг асуултад хариулж өгөөч. 
Түрүүн бас Чинбүрэн гишүүн, Чинзориг сайд нар бас тодорхой зүйл хэллээ. Ер нь ЭМД-ын сангийн чөлөөт үлдэгдлийг бас банканд байршуулж байгаа. Энд хүү тооцдог асуудлыг яаралтай шийдэх хэрэгтэй байгаа юм. Зүгээр дээхэн нь бас яригддаг л байсан. Хэн нэгэн эрх бүхий албан тушаалтан төрийн мөнгөнөөс хүү цохидог асуудал. Тэгэхээр тийм эрсдэл бас байж болохгүй шүү дээ. Магадгүй тэр нь төр өөрөө албажуулаад хүүгээ тооцдог болчихсон. Цаашлаад төрийн мөнгө нь өөрөө арвиждаг тодорхой хэмжээгээр. Түүгээрээ бас тодорхой хэмжээгээр хөрөнгө оруулалт хийдэг болох ёстой. Тэгэхээр энэ санал дээр би санал үг байгаа шүү сайд аа. Та бас энэ дээр анхаарлаа хандуулж ойрын хугацаанд энэ шийдвэрүүдийг гаргаж ажиллаарай гэж хүсье. Энэ асуултуудад хариулт аваадахъя.  
П.Анужин: 3 номерын микрофонд ажлын хэсэг хариулъя.  
Т.Дэлгэрхүү: Батлут гишүүний асуултад хариулъя. Банкны хөрөнгийн хувьд бол хураагдсан хөрөнгө гэж хэлэхээс илүүтэй банкны үндсэн хөрөнгө болон өмчлөх бусад хөрөнгө буюу зээлийн өр төлбөрт тооцож авсан ийм хөрөнгүүд байгаа. Түрүүн би хөрөнгүүдийг задаргааг нь тайлбарласан. Яг хөрөнгөөр бол энэ 2 байгууллагын хохирлыг барагдуулж хүрэхгүй. Бүр асуудалтай хөрөнгүүд нь маш их байгаа. Энэ хөрөнгүүдийг хуулийн байгууллагуудаар шийдүүлнэ ээ. Хөрөнгөөр бол барагдуулж хүрэхгүй ээ.

Зээлийн хувьд зээлийн активын хувьд 139 тэрбум төгрөгийн зээл байгаа. Энэ дээр бас 130 орчим нь бараг чанаргүй зээл. Эндээс 40 нь эрүүгийн хэрэг дээр хянагдаж байгаа. Тэгээд үлдсэн 90-ийг нь бид нар төлүүлэхийн төлөө ажиллана. Хуульд заасан арга хэрэгслээр. Ингээд эндээс орж ирсэн мөнгөөр энэ 2 сангийн хохирлыг барагдуулна. Тэгэхээр хугацааны үед бүрэн барагдуулалтын хувьд яг тэдэн сарын тэднээр гэж хэлж чадахгүй нь ээ.

Тэгээд тэр шүүхийн шийдвэр гүйцэтгэл дээр байгаа 2.4 тэрбум төгрөг бол энэ шийдвэр гүйцэтгэл дээр ажиллагаа явагдаж байгаа. Шүүхийн шийдвэр гүйцэтгэх тухай хуулиараа энэ төлбөр төлөгч нь нас барчихдаг, эс үгүй бол гадагшаа гараад явчихдаг, эс үгүй хөрөнгүүд нь шатчихдаг, байхгүй болчихдог гэх мэтчилэн. Тэгээд хамгийн их гардаг асуудлууд нь бол нөгөө үнэлгээ дээр маргаад явчихдаг. Анх зээлийн гэрээ байгуулаад барьцаанд тавихдаа нэг үнэ хэлдэг. Тэгээд ингээд зээлийн асуудлаа нэг 3 шатны шүүхээр шийдүүлээд шийдвэр гүйцэтгэх ажиллагааг ирэхээр үндсэндээ бараг амандаа орсон тоогоо хэлчихдэг юм. Тэгээд энэ дээр дахиад үнэлгээ хийлгэхээр нь үнэлгээг нь зөвшөөрөхгүй байна гээд. Ингээд энэ үнэлгээ дээрээ дахиад л 3 шатны шүүхээр явдаг. Энэ зөвхөн эрх хүлээн авах дээр биш. Хөгжлийн банк, жирийн үйл ажиллагаа явуулж байгаа банкнууд. Манай энэ жижиг дунд үйлдвэрлэлийн сан. Ер нь зээл төлүүлдэг бүх байгууллагуудад л энэ шүүхийн процессын хувьд ингэж удаан болдог. Тэгээд энэ асуудал нь өөрөө цаг хугацаа, зардал болоод ингээд хүндрэл болоод явдаг юм.
Сангийн чөлөөт үлдэгдлийн хувьд манайд хамаарахгүй асуулт байна. Баярлалаа.  
П.Анужин: Мөнхөөгийн Оюунчимэг гишүүн. Батлут гишүүн тодруулга хийе. Тодруулга авъя. 
Д.Батлут: Тэр ЭМД-ын сан нийгмийн даатгалын санд төлсөн мөнгө тэрбум төгрөг 56.6, 34.9 тэрбум чинь бэлэн мөнгөөр юм уу эсвэл зүгээр бараа материалаар эд хөрөнгөөр төлөгдөөд байгаа юм уу гэдэг дээр хариулт өгөөдхөөрэй. 
Тэгэхээр энэ зүйлийг бас нэг ярихдаа нэг зүйлийг бодох ёстой юм л даа. Капитал банк зээл олгохдоо мэдээж хөрөнгө барьцаалсан байгаа. Хөрөнгө барьцаалахдаа бас тухайн хөрөнгийг үнэлгээжүүлж авсан байгаа шүү дээ. Үгүй ээ, одоо жирийн иргэд ингээд банканд очоод зээл авахад чинь өөрсдийн эд хөрөнгийг үнэлүүлээд л зээл авдаг шүү дээ. Магадгүй манай арилжааны банкнуудын энэ барьцаа хөрөнгүүдийн үнэлгээ харьцангуй бага байдаг л гэж эргэж ярьдаг шүү дээ. Тийм биз дээ. Үгүй ээ. тэгээд л ингээд барьцаанд орж ирсэн хөрөнгө … /минут дуусав/

П.Анужин: 3 номерын микрофонд хариулт өгье.  
Т.Дэлгэрхүү: Асуултаа дуусгаагүй ч гэсэн би асуултыг нь ойлголоо. Батлут гишүүний асуултад хариулъя. Хөрөнгөөр ЭМД-ын сан, 46.7, Нийгмийн даатгалын санд 25.1 тэрбум төгрөгийг шилжүүлсэн. Хөрөнгийн хувьд энэ банк дээр байсан, үндсэндээ маш гайгүй хөрөнгүүдийг энэ 2 байгууллага сонгож авсан. Энэ дээр энэ 2 хөрөнгийг түрүүлж авснаараа ямар давуу тал үүсэж байна гэхээр хэрвээ эрх хүлээн авагч дээр худалдан борлуулагдсан мөнгөн хөрөнгө болсон бол энэ чинь бусад төлбөр авагч нартаа ингээд хуулиараа хувь тэнцүүлээд авах ёстой. Энэ 2 байгууллага хөрөнгөөр нь авчихаар энэ 2 худалдан борлуулаад зуун хувь өөрсдөдөө хохирлоо барагдуулах боломжтой юм. 

Хөрөнгийн чанар, үнэлгээний хувьд би түрүүн хэлсэн. Үнэлгээний хувьд хуулийн байгууллага үнэ тогтоогоод өгчихсөн. АТГ, эрүүгийн цагдаагийн тогтоогоод өгчихсөн үнийг би хямдруулж чадахгүй.  Мэдээж чанарын хувьд … /минут дуусав/

П.Анужин:  3 номерын микрофон хариултаа гүйцээе.  
Т.Дэлгэрхүү: Тийм. Ингээд чанарын хувьд бол янз бүрийн хөрөнгүүд байгаа. Бараг 21 аймгаар хөрөнгүүд байгаа юм. Анх зээл барьцаа авахдаа мэдээж үнэлгээ арай хямдруулсан байдлаар барьцаанд тавьдаг. Ингээд шүүхийн зээлийн маргаан явдаг. Тэгэхээр нөгөө энэ хөрөнгийн эзний хөрөнгийг барьцаанд тавьснаар үл маргах журмаар авах эрх манай Монгол Улсын хуулиар байхгүй. Тийм учраас тэр үнэлгээгээр банк авна гэдэг ерөөсөө ямар ч тийм ажиллагаа аль ч банк дээр явагдахгүй. Ингээд яг шүүхийн шийдвэр гарчхаад нөгөө барьцаа хөрөнгөөрөө хохирлоо барагдуулъя гэхээр үнэлгээний асуудал дахиад гарч ирдэг. Ингээд шүүхийн шийдвэр гүйцэтгэх ажиллагааны явцад үнэлгээ хийгдээд тэгээд үнэлгээ дээрээ тохирвол дуудлага худалдаанд 70, 50 гээд явчихдаг. Тохирохгүй бол дахиад маргаад явдаг. Шийдвэр гүйцэтгэх ажиллагааны явцад энэ 70, 50 хувь бол ингээд татан буулгах ажиллагаа хийгдэж байгаа явцад бас дахиад хүндрэлтэй. 70, 50 хувиар худалдагдахгүй бол 100 хувиар аваад зөрүүг нь наад хүндээ төл өө гээд ингээд шахдаг. Шүүхийн шийдвэр гүйцэтгэх тухай хуульд тийм. Тэгэхээр энэ ажиллагаа нь өөрөө ингээд худалдан борлуулахдаа ч чандарлагдчихдаг. Зарагддаггүй бол нөгөө төлбөр авагчдаа бараг зөрүүг нь төл гээд ингээд дахиад өөрөө төлбөр авагч мөртөө өрөнд ороод яваад байдаг ийм хүндрэлүүд байдаг юм.
П.Анужин: Мөнхөөгийн Оюунчимэг гишүүн асуулт асууна.  
М.Оюунчимэг: Энэ Капитал банкны эрх хүлээн авагчид бас амаргүй ажиллаж байгааг харж байгаа. Янз бүрийн яриа хэлнээс өгсүүлээд. Тэгэхдээ энэ мэдээж нийгмийн даатгалын сан, ЭМД-ын санг ашигтай ажиллуулах энэ их өр төлбөрийг барагдуулах ажил зайлшгүй хийгдэх ёстой ажил. Энэ дээр зөвхөн Капитал банкны удирдлагууд, Капитал банктай холбоотой асуудал яригдаад байна. Яг энэ дээр гарын үсэг зурсан, шийдвэр гаргах түвшний тухайн үеийн сайд ч гэдэг юм уу тийм ээ. Яг тэр банкуудад байршуулаад ингээд явж байгаа энэ хүмүүстэй холбоотой асуудал ер нь хууль хүчний байгууллагаас юм уу эсвэл энэ дээр эрх хүлээн авагчдын зүгээс асуудлыг хөндөж тавиад энэ хүмүүсийн үүрэх ёстой хариуцлагын асуудал ер нь энд яригддаггүй юм уу? Одоо ганц л нэг л хүн яригдаад байна шүү дээ. Капитал банк Ундармаа захиралтай тэр хүмүүс нь гээд. Мэдээж ийм их хөрөнгө мөнгийг ингэж аймаар үрэн таран хийж дураар тоглоно гэдэг асуудал байж болохгүй л дээ. Өчигдөр л хар тийм ээ. Хөгжлийн банкнаас авч байгаад Дуслын үйлдвэр барина гээд 7.5 тэрбумаар зүгээр л цацаад явчихсан байна. 
Сая нийгмийн даатгалын сангийн байршуулсан мөнгөний асуудлыг бид нар ярьж байна. Тэгээд бас хамгийн сүүлд 96 тэрбум төгрөгийн авлага үлдсэн гээд ярьж байсан. Тэгэхээр яг нийгмийн даатгалын сан, ЭМД-ын сан дээр яг энэ Капитал банктай холбоотойгоор яг шийдэгдэх боломжтой тийм өрийг хэд байна гэж та бүхэн яг тооцоолж гаргаж байгаа вэ. 96 байна уу эсвэл сая та нар хэллээ, шүүхийн шатанд 26.6 гээд л хэд хэдэн өөр тоонууд хэлж байна л даа тийм ээ, шат шатанд байгаа. Тэгэхээр үүнийг ер нь яг хэд байна. Үүнийг хэдий хугацаанд барагдуулах бололцоо байгаа юм, эсвэл энэ зүгээр тэр үл хөдлөх хөрөнгийг үнэлээд ингээд барагдуулах гэдэг чинь өөрөө хугацаа их авна. Үүнийг шийдэх гарц дээр эрх хүлээн авагчид, холбогдох хүмүүс яаж ажиллаж байгаа юм бэ. ЭМЯ, ХНХЯ-ны Үндэсний зөвлөл энэ тэр гээд. Олон жил бид нар үүнийг ярьж байна л даа. 1 дүгээрт, энэ талаасаа нэг тодорхой мэдээлэл авахыг хүсэж байна. 
2-т нь, яг энэ Капитал банкны өмчлөгчдийн зүгээс бид нарын энэ үл хөдлөх хөрөнгийг зах зээлийн үнээс хамаагүй доогуур үнээр үнэлээд байна гэсэн гомдлыг гаргаад энэ дээрээ бас эрх хүлээн авагчдыг хүртэл буруутгаад ингээд яваад байсан л даа. Тэгэхээр энэ үнэлгээ дээр яг ямар стандарт барьж ажиллаж байгаа юм бэ? Яг энэ үнэлгээний асуудал дээр жишээлбэл орон сууц, үл хөдлөх хөрөнгө гээд өөрсдөө тэр үнэлчихсэн, тэр үнэлгээнээс хамаагүй доогуур үнээр үнэлээд байна гэдэг асуудал бас гараад байгаа. Тэгээд энэ дээр үнэлгээний стандарт энэ түүнийг тогтоохдоо ямар журмыг голлож ингэж барьж ажиллаж байгаа вэ гэдэг дээр нэг хариулт өгөөдхөөч. Ийм 2 зүйлийг асуучихъя.

П.Анужин: Ажлын хэсэг 3 номерын микрофонд хариулъя.  
Т.Дэлгэрхүү: Оюунчимэг гишүүнд баярлалаа. Би түрүүн бас яриагүй өнгөрчихсөн байна. Асуултад нь хариулъя. Банкны эрх хүлээн авагчийн хувьд яг энэ тодорхой хуулийн байгууллагын ажиллагаанд эрүүгийн хэрэг хянан шийдвэрлэх ажиллагаанд хохирогч иргэний нэхэмжлэгчээр оролцоод явж байгаа. Энэ 2 сангийн хувьд байршуулсан гээд ингэхээр магадгүй энэ эрүүл мэнд, нийгмийн даатгал талаасаа оролцоод явж байгаа байх. Миний хувьд АТГ-аас энэ 19, 20 онд энэ байршуулсан үүнтэй холбоотой бүх баримт материалуудыг хуулийн байгууллагаас нотлох баримтаар гаргаж өгөхийг ирүүлсэн албан бичгийн хариунд эдгээр баримтуудыг хүргүүлсэн. Тэгэхээр яг энэ байршуулсан этгээдүүдтэй холбоотой ажиллагаанд эрх хүлээн авагчийн хувьд оролцоод явж байгаа зүйл байхгүй. Магадгүй энэ 2 байгууллагын хувьд оролцоод явж байгаа байх. Тэгэхээр тэнд ямар хариуцлага, ямар шийдвэр гаргалт явагдаж байгааг энд хариулах байх. 

ЭМД, Нийгмийн даатгалын сангийн одоо яг энэ байгаа активаар бид нар түрүүн би хэлсэн мэдээж 2 арга байгаа. Тэгэхээр энэ дээр түрүүн хэлснийг шууд товчлоод хэлэхэд Монголбанкнаас тэр 2, 300 хүнтэй ажлын хэсэг гарч ирээд энэ банканд чинь өмнө нь нэг өөрсдөө нэг тайлан ингээд активаа ингээд бид нар ийм үнэтэй ийм бүртгэлтэй гээд ингээд өгчихдөг. Банкны хэлээд байгаагаар маш өндөр дүнтэй. Энэ дүнгээрээ нөгөө банкны өөрийн хөрөнгийн шаардлага тэгээд хүрэлцээ үүнийгээ хангаад байна гээд байсан баланс дээрх дүнг бид нарт Монголбанкны ажлын хэсэг яадаг вэ гэхээр тэр активыг ангилах журмын дагуу ангилаад өгдөг. Тэгэхээр энэ бараг ер хэдэн хувийнх нь зээл нь чанаргүй энэ хөрөнгө дээр бүртгэгдсэн том дүнтэй хөрөнгүүд нь нөгөө сан байгуулаагүй ч юу өмчлөх бусад тэр хөрөнгүүд нь буруу дүнтэй байж байдаг. Өмчлөх бусад хөрөнгө дээр буруу байнгуут нь эд нар чинь ерөөсөө нэг этгээдэд холбогдох этгээдийн зээлээсээ болоод өмчлөх бус хөрөнгөөр бүртгэхгүй нэг 8 охин компани байдаг. Тэр нь үйл ажиллагаа явуулдаггүй. Хувьцааг нь том дүнгээр ингээд бүртгэчихдэг. Ингээд олон нийтэд юу гэж хэлдэг вэ гэхээр Монголбанкны эрх хүлээн авагч очоод хөрөнгийг үнэгүйдүүлээд байна гээд байдаг. Энэ дээр би бол итгэлтэй байна. Энэ хөрөнгийг үнэгүйдүүлэх ямар ч боломж байхгүй. Эхний удаад бид хэд Хөрөнгийн үнэлгээний тухай хуулиар хөндлөнгийн үнэлгээнүүдийг хийлгэсэн. 2 дахь удаа хуулийн байгууллага үнэлгээг хийлгэсэн. 3 дахь удаад бид нар судалгаа хийж байгаад тодорхой өссөн хөрөнгүүд дээр үнэлгээ хийлгэсэн. 
Одоо 23 он гарчихсан учраас 4 дэх удаагийн үнэлгээ хийгдэж байна. энэ үнэлгээ хийгдэх явцад эрх хүлээн авагч шууд худалдах худалдан авах гэрээгээр хөрөнгө зардаггүй, дуудлага худалдааны комисс орж ирдэг. Энэ комисст эрүүл мэнд, нийгмийн даатгалын төлөөллүүд байгаа. Үнэлгээнийх нь дүн бол нөгөө хуулийн байгууллагын үнэ байгаа. Тэгэхээр би үнэлгээ бууруулдаггүй. Тэгээд нэг шууд худалдах худалдан авах гэрээ ч хөрөнгө зардаггүй учраас надад тэгж хөрөнгийг үнэгүйдүүлээд өгөөд байх боломж байхгүй. Энэ нь өөрөө банкны тухай хууль, банкийг албадан татан буулгах арга хэмжээний журам гээд ерөөсөө энэ 2 дүрмийнхээ дагуу ажиллаад явж байгаа юм.
Тийм учраас зах зээлийн үнээс доогуур хөрөнгө зардаг асуудал байхгүй ээ. 

Үнэлгээний хувьд тэр хөрөнгийн үнэлгээний тухай хуулиараа зах зээлийн үнийг тооцоод, тэгээд тэр бүх хөрөнгө болгон дээрээ хувийн хэрэгтэй, хувийн хэрэг болгон дээрээ энэ 2, 3 үнэлгээнийх нь тайлан ингээд хавсралттай ингээд явж байдаг юм. Үүнийг хурдлуулах гарц юу байна вэ гэхээр би түрүүн цаашид авч хэрэгжүүлэх арга хэмжээгээ тодорхой хэлчихсэн. Хөрөнгөө бид нар дуудлага худалдаандаа оруулна. Энэ хөрөнгийн дуудлага худалдаа адилхан л байгаа. Хөгжлийн банк, банкнууд, шүүхийн шийдвэр дээрх албадан дуудлага худалдаа, энэ эрх хүлээн авах дээрх дуудлага худалдаа. Ингээд энэ эрх хүлээн авахаас хүлээн авсан Монголбанк, нийгмийн даатгал, ЭМД гээд энэ хөрөнгө авсан газрууд бүгдээрээ л хөрөнгүүд худалдан борлогдохгүй байна. Эдийн засаг бүр муу байна, худалдан авах этгээд гарч ирэхгүй байна, хугацаа орж байна уу гэдэг асуудлууд яригддаг. Эрх хүлээн авах дээр ч гэсэн ийм байгаа. 
Хурдлуулах боломж бол би одоо энэ эрүүгийн хэрэг дээр энэ Хөгжлийн банкны 54.4-ийг … /минут дуусав/

П.Анужин: Оюунчимэг гишүүн тодруулъя. 
М.Оюунчимэг: ЭМЯ-ны Үндэсний зөвлөл, ЭМЯ, ХНХЯ-ны Үндэсний зөвлөл сая яг би тэр хэлсэн шүү дээ. Нөгөө шийдвэр гаргах түвшний хүмүүстэй холбоотой гарын үсэг зурсан, энд тэнд байршуул гэсэн хүмүүстэй холбоотой асуудлууд нь энэ та нар энэ хөндөж тавьж байгаа юм уу, үгүй юм уу гээд. Хуулийн хүчний хуулийнхан түүнийг өгсөн үү. Энэ жишээлбэл хариулт байгаа юу гэдэг асуудал 1 дүгээрт байна. 
2-т нь, сая тэр нөгөө нэг эрүүл мэндийн асуудал дээр нэг гарсан шүү дээ. Нөгөө өөрсдийнхөө ажилчдад хямд байр худалдахын тулд Капиталаас барьцаанд өгсөн байрыг өөрсдөд нь ингээд ажилчдадаа хямдхан үнээр авлаа гээд нэг баахан асуудал гарсан. Энэ өөрөө хууль зөрчлөө гэсэн асуудал үүссэн шүү дээ. Тэгэхээр энэ тохиолдлуудыг би түрүүн асуусан юм л даа. Энэ 2 дээрээ хариултаа авчихъя.

П.Анужин: 3 номерын микрофонд тодорхой хариулт өгөөрэй. 
Т.Дэлгэрхүү: Оюунчимэг гишүүний асуултад хариулъя. Банкны эрх хүлээн авагчийн хувьд энэ тухайн үед Капитал банканд энэ хөрөнгийг байршуулсан Үндэсний зөвлөл байдаг юм уу, тухайн үеийн дарга нартай холбоотойгоор бид гомдол гаргаагүй ээ. 
2 дахь асуудлын хувьд тэр ЭМД-ын газрын ажилчид энэ байрыг хувьдаа авсан байна гэж маш ташаа мэдээлэл явсан. Энэ бол 51 байрыг эрүүл мэнд, нийгмийн даатгалд бас тэр хөндлөнгийн үнэлгээний дүнгээр өр төлбөрт тооцож шилжүүлсэн. Үүнийгээ буцаагаад нэг дор сангийн хөрөнгө чинь мөнгөн хөрөнгөөр байх ёстой учраас банкны зээл болгоод маш хурдан мөнгөжүүлээд бас үр дүнтэй ажилласан гэж ойлгож байгаа. ЭМД-ын газрынхан. Баярлалаа.
П.Анужин: Үндэсний зөвлөлөөс ирсэн байгаа. 2 номерын микрофонд гүйцээгээд хариултаа өгье.

Нийгмийн даатгалын үндэсний зөвлөлийн гишүүн Сансармаа. Бид энэ ажлын хэсэгт ороогүй. Гэхдээ хурал хурал дээр хариуцлагын асуудал үнэндээ яригдахгүй байгааг харж байна. Одоо энэ банкнаас гадна Чингис хаан банк гээд бас асуудал хурал дээр яригддаг. Тэгэхээр тухайн үеийн хариуцагч нь хэн бэ, хариуцлага нь хэнд үүрүүлэх вэ гэхээр зэрэг энэ тал дээр ерөөсөө хурлаар төдийлөн авч хэлэлцдэггүй. 
Дээрээс нь Үндэсний зөвлөлд өнгөрсөн оны 7 сард сонгогдсон би. Түүнээс хойш 2 удаа хуралд суусан. 8 үүрэг хэрэгжүүлэх үүрэг байдаг. Түүнээс ерөөсөө ганцхан 2 удаа хуралд суусан. Дээрээс нь нийгмийн даатгалын ерөнхий хууль мөн бусад хуулиудад санал өгсөн. Ийм л ерөөсөө ажил хийгдээд байна. 

Төсвийн хэлэлцүүлэгт суусан. Тэгэхээр Үндэсний зөвлөл бол яг шууд энэ банканд байршуулна гэдэг мөнгө үлдэгдлийг сангийн үлдэгдлийг шийдвэр шууд дангаараа гаргадаггүй, 4 байгууллага гаргадаг юм байна лээ. Тэгээд Монголбанк бол яг эрсдэлгүй гэсэн банкнуудаа тодорхойлж өгдөг юм байна лээ. Тэгэхээр би энэ Монголбанк дараагийн бас Чингис хаан банкны энэ асуудал дээр ямар хариуцлага хүлээх юм бол оо. Ер нь тал талд энэ шинэчилж байгаа ерөнхий хууль дээрээ үүрэг хариуцлагуудаа маш тодорхой хиймээр байна. Одоо энэ шинэчилж байгаа нийгмийн даатгалын ерөнхий хуулийн байцыг харахад бас л хэн ч хариуцлага хүлээхээргүй, тэр битгий хэл байж байгаа хуулиасаа ч дордуулчихсан НДЕГ-ыг Үндэсний зөвлөл болон сайд 2-улаа удирдахаар ийм болон гэж байгаад бүр сайдтайгаа Үндэсний зөвлөлийн дарга нь удирдана гээд заачихсан. Ийм хариуцлагагүй хэн ч хариуцлага үүрэхгүй байх ямар механизм байна вэ гэдэг болгоныг бодож хуульд нь ч хийж байна гэж харж байгаа. Тэгээд энэ дээр нэлээн их санал өгсөн. Энэ саналууд маань бас хаана, яаж явааг нь бас мэдэхгүй байгаа. Тийм л байна даа.  
П.Анужин: Мэдээлэлтэй холбогдуулж Байнгын хорооны гишүүд асуулт асууж, үг хэлж дууслаа. 
Идэрбат гишүүн үг хэлье. 
Ц.Идэрбат: Та бүхэнд энэ өдрийн мэнд хүргэе. Ер нь энэ Капитал банктай арилжааны банканд байршуулсан нийгмийн даатгалын хөрөнгө, ЭМД-ын хөрөнгөтэй холбоотой асуудлыг энэ Их Хурлын гишүүн болсон цагаас л хойш ярьж байгаа. Одоо ингээд ахмад настнууд дээр очоод тэтгэврийн мөнгө тэтгэврээ нэмэх бололцоо байхгүй байна. Эрүүл мэндийн салбарынхантай уулзаад тоног төхөөрөмж авах мөнгө байхгүй байна гээд ингээд хэлээд яриад сууж байхад нүүр халуун оргидог л болсон л доо. Энэ үйлдлүүдээс болоод. Тэгээд бид нар бас би энэ эрх хүлээн авагч танай багийг бас өнгөрсөн жилийн жил гаруйн хугацаанд бас бид нар 3 дахиа ч бараг уулзаж байна. Ер нь бас боломжоороо ажиллаж байна л гэж ингэж харж байгаа юм. Мэдээж хууль, эрхзүйн янз янзын тээг саадууд ч бас байгаа. Үүнийг бас ойлгож байна. Тэгэхдээ ингээд үлдэж байгаа ер нь төлчихсөн байгаа хөрөнгө маань байгаа үлдэж байгаа хөрөнгө маань би төлөгдөнө гэж хэлэхэд туйлын хүнд, төлөгдчихсөн гэж байгаа тооны тэр үл хөдлөх хөрөнгүүд борлогдоно гэхэд бас их хүнд. Ер нь тэгээд яваандаа энэ Монгол Улсын энэ нэг эрүүл мэнд, нийгмийн даатгалын тогтолцоонд нэг хар толбо болоод л ингээд л үлдэх л ийм л юм руугаа орж байна л даа. 
Тэгээд энэ дээр сая Оюунчимэг гишүүний ярьж байгаа тэр энэ банкнуудыг сонгосон энэ процесс яг тийм шударга байж чадсан уу, үгүй юу? Заавал яахаараа энэ их мөнгө байрлуулсан банкнууд нь дампуураад байдаг юм. Монголд дампуураагүй арилжааны банкнууд нэлээн байгаа шүү дээ. Тэгээд би энэ дээрээс эхлээд л надад хардлага сэрдлэг байдаг юм. Тэгээд би тэр Сансармаа гэдэг Үндэсний зөвлөлийн хорооны гишүүнтэй би санал нэг. Яг энэ талаар би үг хэлэх гэж байсан юм. Юу вэ гэхээр бид нар ингээд капиталыг тойроод л ингээд шуугиад л байна, шуугиад л байна. Яг ийм нөхцөлийг үүсгэж байгаа үндэс суурийг нь бид нар таслах ёстой. 
Одоо нийгмийн даатгалын багц хууль яригдаж байна. Энэ дээр сая яг энэ тэр Сансармаа гэдэг хүний хэлж байгаатай адилхан энэ банкийг сонгох процесс чинь бас л их бүдэгхэн юм байна лээ. Арилжааны системдээ нөлөө бүхий банканд байршуулна. Үндэсний зөвлөл нь шийднэ энэ тэр гэсэн ийм зүйлүүд байгаа. Их Хурлын гишүүд танхимд юу ярьж байна вэ гэхээр тэр капиталыг сонгох юмыг Үйлдвэрчний эвлэлээс орж ирсэн 3 хүн дэмжээд л явчихсан юм байна лээ шүү дээ гэдэг зүйлийг бас саяхан бас нэг Их Хурлын гишүүн ярьсан байх жишээтэй. Тэгэхээр энэ чинь ингээд банк сонгоно оо гэдэг чинь өөрөө бас асар их лобби. Ийм юмнууд явдаг юм байна гэж би бол энэ олон мэдээллүүдээс ингэж ойлгоод байгаа юм. Тэгэхээр энэ шинэ хууль дээр тэр таны ирүүлсэн санал хааш нь явуулсан юм. Юун дээр дарагдаж байгаа хаана байгаа юм. Та, магадгүй над руу хувь гишүүн над руу явуулаач. Би энэ нийгмийн даатгалын энэ багц хууль дээр яг тэр банк сонгох процесс дээр би бас онцгой анхаарлаа хандуулаад цаашдаа ийм байдал гаргахгүй юм сан гэж ингэж бодоод байгаа юм. 
Дээрээс нь одоо бид нар ингээд луйварчдаас болоод мөнгө олох боломжоо хаагаад Төрийн санд хүүгүй байршуулаад ингээд яваад байна шүү дээ. Хэрвээ луйварчин байдаггүй энэ ингээд өсөөд үрждэг 300 тэрбумын хамгийн багаар бодоход 15 тэрбум гэдэг чинь 15 тэрбумаар энэ нэг Монгол Улсын 330 сумын эмнэлэгт энэ өнөөдрийн унаагүй, машингүй, тэр тоног төхөөрөмжгүй энэ тэр гэдэг бүх юм чинь ард үлдэх мөнгө байхгүй юу. Тийм учраас би арилжааны банканд байршуулъя. Байршуулахдаа хамгийн чанартайд нь байршуулдаг байя. Тэнд ямар нэгэн байдлаар хууль бус лобби битгий ороосой. Одоо ингээд нэг капиталын ард гарч байтал Чингис хаан банк гээд нэг бас нэг хөгийн юм байгаа юм. Тэгээд нэг ийм хөгийн юмыг бид нар үндсээр нь таслах юмыг яримаар байгаа юм.
Ийм байдал руу оруулсан нөхдүүдийг хариуцлага яримаар байгаа юм. Түүнээс капиталд тэр нэг байшин савыг хэзээ зарах. барих нь бол тэгээд тэр ном журмынхаа дагуу л явмаар байна. Би бол ирээдүйд үүсэх эрсдэлээс хамгаалаад энэ нийгмийн даатгалын энэ мөнгө өсдөг, үрждэг юм руугаа ороод түүнийх нь үр шимийг энэ ард иргэд маань хүртээд явдаг байгаасай. Ганц нэгхэн луйварчин банкнаас болоод бүр тогтолцоог нь өөрчилж хаяад ямар ч хөгждөггүй, өсдөггүй, үрждэггүй ийм үхмэл юм битгий байгаасай л гэж ингэж бодоод байгаа юм. 
Одоо эрх хүлээн авагчид би бас нэг 2 санал байгаа юм. Та бол Монголбанкнаас төлөөл, банкны салбарыг би нэвт шувт сайн мэддэг хүн гэж ойлгож байгаа юм, 1 дүгээрт. Тэгэхээр банк талаасаа энэ арилжааны банкнууд дээр тавих хяналт чинь сул байж байгаад ийм байдалд орсон бол одоо байгаа эрх зүйн орчныг яаж сайжруулбал арилжааны банкнуудыг ийм дампуурлаас бид нар ирээдүйд сэргийлж чадах юм бэ, 1-д.

2-т, ийм байдал үүслээ гэхэд эрх хүлээн авагч дээр үүсээд байгаа энэ хуулийн янз янзын хоорондох уялдаа холбоо муугаас гэх үү, сулаас гэх уу болж байгаа энэ хүндрэлүүдийг яаж зохицуулах ийм бололцоо байгаа вэ гэдэг дээр та бол энэ том дампуурлын ард гарах гэж ингэж үзэж байгаа хүний хувьд бас энэ Нийгмийн бодлогын байнгын хороо эдийн засаг, төсөв энэ холбогдох Байнгын хороод руу, яам руугаа Сангийн яам руугаа энэ бас ийм нөхцөлөөс бид нар маш хурдан гарах ямар бололцоо, хууль, эрх зүйн орчин шаардлагатай байгаа вэ гэсэн ийм 2 саналаа бас би боловсруулж хүргүүлээч ээ гэж ингэж бас хүсэлт … /минут дуусав/

П.Анужин: Хэлэлцэх асуудалтай холбоотойгоор гишүүд үг хэлж дууслаа.  
Монгол УИХ-ын чуулганы хуралдааны дэгийн тухай хуульд заасны дагуу нийгмийн даатгалын болон ЭМД-ын үндэсний зөвлөлийн тайланг бид хаврын чуулганаараа хэлэлцэж сонсдог байгаа. Энэ хүрээнд Байнгын хорооны хуралдаанд өнөөдөр яригдсан асуудлуудыг шийдвэрлэж, тусгаж ажилласан байх чиглэлийг ажлын хэсэгт өгч байна.
Хэлэлцэх асуудлынхаа 3 дугаарт оръё.

Өнөөдөр Байнгын хорооны гишүүн Сандаг-Очир гишүүний гаргасан саналын дагуу хүүхдийн мөнгөний асуудлаар бид нар хэлэлцэх болсон. 
Ажлын хэсэг бас богино хугацаанд зар тарааж бас бүрэн бүрэлдэхүүнээрээ ирсэн байна. 
Ажлын хэсгийг орж ирэхийг урьж байна.  
Ажлын хэсгийг яаралтай оруулж ирээрэй. Ажлын хэсэг. ХНХЯ-ныхан Хишгээ дарга аа, Дэд сайд яасан. Танай яамны ажлын хэсгийг жаахан түргэлүүлмээр байх юм, манайхан дуудаад. Сайд. Статистикийн газрын дарга яасан бэ, хүлээгээд байна. Статистикийн хорооны дэд дарга хүрэлцэн ирсэн байна. 
Байнгын хороогоор хэлэлцэх асуудал бид түрүүн та бүхэнд танилцуулсан. 
ҮСХ өрхийн амьжиргааны түвшин тогтоох аргачлалыг бодож гаргасан байна. Энэ аргачлалын хүрээнд Хөдөлмөр халамжийн үйлчилгээний ерөнхий газар хүүхдийн мөнгө авах өрхийн жагсаалтыг гаргасан байгаа. Энэ жагсаалтад ард иргэдийн зүгээс маш их эсэргүүцэлтэй байгаа. Энэ аргачлалыг буруу, шударга биш байна гэсэн ийм нийгмийн зүгээс шүүмж маш их байна. 

Ийм учраас бас Байнгын хорооны гишүүн Сандаг-Очирын гаргасан саналын дагуу өнөөдөр энэ асуудал хэлэлцэх асуудлын дараалалд орж ирсэн. 
Ингээд өнөөдрийн асуултад хариулах ажлын хэсэг, холбогдох хүмүүс хүрэлцэн ирсэн байна. Та бүхэнд танилцуулъя. 
Хөдөлмөр, нийгмийн хамгааллын дэд сайд Зулпхар ирсэн байна. Батдаваа ҮСХ-ны дарга ирсэн. Санжаадорж Сангийн яамны Төсвийн бодлого, төлөвлөлтийн газрын дарга Хишигбаяр ХНХЯ-ны Бодлогын төлөвлөлтийг зохицуулах газрын дарга, Билэгдэмбэрэл Цахим хөгжил, харилцаа холбооны яамны БХЗГ-ын дарга, Даваа-Эрдэнэ ХНХЯ-ны Бодлого, төлөвлөлтийг зохицуулах газрын хэлтсийн дарга, Алтангэрэл ХНХЯ-ны Бодлогын төлөвлөлтийг зохицуулах газрын ахлах мэргэжилтэн, Алтанхуяг Татварын ерөнхий газрын Мэдээллийн технологийн төвийн дарга, Энхбат НДЕГ-ын Мэдээллийн технологийн төвийн дарга, Бадрахбаяр Хөдөлмөр, халамжийн үйлчилгээний ерөнхий газрын даргын албан үүргийг түр орлон гүйцэтгэгч, Анхбаяр УБЕГ-ын программын хэлтсийн дарга, Эрдэнэчулуун АТҮТ-ийн Мэдээллийн технологийн хэлтсийн дарга, Өсөхбаяр АТҮТ-ийн мэргэжилтэн, ҮСХ-ны дэд дарга Лхамсүрэн гэсэн бүрэлдэхүүнтэйгээр хүрэлцэн ирсэн байна. 

Энэ гаргасан шийдвэр, энэ аргачлалтай холбоотойгоор Нийгмийн бодлогын байнгын хорооны гишүүд асуулт асууж хариулт авна. Ингээд уг асуудалтай холбоотойгоор асуулт тавих гишүүдийн нэрсийг авъя.

Туваан гишүүнээр нэрсийг тасалъя. Дамбын Батлут гишүүн асуулт асууна.
Д.Батлут: Юуны өмнө та бүхэндээ энэ өдрийн мэндийг хүргэе. Өнөөдөр бас нийгэмд энэ хүүхдийн мөнгө өгч байгаа энэ асуудал дээр нэлээн шүүмжлэлтэй хандаж байгаа. Тэгэхээр энэ хүүхдийг алагчилна гэдэг нь өөрөө тэр зохистой зүйл биш юм байгаа юм, зохистой зүйл биш.  Тэгээд өнөөдөр бид нар Их Хурал дээр шийдвэр гардаг. ЗГ дээр нэг шийдвэр гараад явж байгаа юм. Тэгээд тэр нэг дунд шатандаа шийдвэр гаргах түвшиндээ Их Хурал дээр гарч ирж байгаа шийдвэрүүд дандаа өөрчлөгдөөд байгаа. Энэ бас их асуудал дагуулж байна гэж харж байгаа юм. Тухайлах юм бол хүүхдийн мөнгийг олгох чиглэлээр баг, хорооны дарга нар иргэддээ мэдээлэл өгч байгаа. Тэд нар юу гэж өгдөг вэ гэхээр хүүхдийн мөнгө авах хүмүүс хүсэлтээ гарга гээд мэдээж шаардлагатай болоод л хүүхдүүд хүсэлтээ гаргаж байгаа юм, аав ээжүүд хүсэлтээ гаргаж байгаа юм. Тэгээд түүн дээр нь мэдээллийг боловсруулаад авахдаа асуудалд хэрхэн хандаж байгаа юм бол, ойлгогдохгүй байдалд хүрч байна л даа. Иргэдэд бас тодорхой хэмжээний алдаа дутагдал байхыг үгүйсгэхгүй. Төрд бас байна. Мэдээллийн зөрүүтэй байдлууд.

Өнөөдөр энэ цахим шилжилтийн үед гээд ингээд мэдээллүүдийг аваад улсын бүртгэл дээрээс авахад зарим нэг аав, ээжүүд нь мөнгө авах болоод бүртгүүлэх болоод ирэнгүүт хүүхэдтэй хүмүүс 2 хүүхэдтэй байлаа гэхэд 4, 5 хүүхэдтэй болчихсон. Авто машингүй бол машинтай болчихсон. Үл хөдлөх хөрөнгөгүй бол үл хөдлөх хөрөнгөтэй болчихсон. 2, 3 байртай болчихсон ийм мэдээллүүд гарч байгаа юм.  
Энэ нөхцөл байдал нь эргээд нөгөө нэг журмынхаа дагуу, журмын дагуу шийдэл гаргангуут хүүхдийн мөнгө авахгүй нөхцөл байдал үүсгэж байгаа юм. Тэгээд энэ асуудлууд чинь л иргэдийг бухимдуулаад байна л даа. Тэгээд тэр Монгол Улсын ЗГ-ын журам гарсан гээд байгаа юм. 2023 оны 1 сарын 05-ны өдрийн энэ журам чинь албажиж ирээгүй байгаад байх юм. Энэ яг ямар журам байгаад байгаа юм бэ? Тэгээд үүнийг бид нар яаж цаашдаа зөв голдиролд нь оруулах юм бэ, нөхөд өө.  
Ажил хийдэг татвар төлдөг аав ээж нар хүүхдийн мөнгө авахгүй байгаадаа их бухимдаж байгаа. Үгүй ээ, яагаад. Татвар төлснөөрөө хүүхдийн мөнгө авахгүй байх нөхцөл байдал үүсэж байгаа юм уу? Энэ хүүхдийн мөнгөтэй холбоотой асуудал орж ирж байхад би ч гэсэн эсрэг байр суурьтай байсан Их Хурал дээр. Хүүхдийг алагчилж болохгүй. Энэ хүүхдийн мөнгө өөрөө халамжийн мөнгө юм уу эсвэл хөгжлийн мөнгө байх ёстой юм уу. Дор хаяж бид нар энэ дээрээ ч гэсэн тодорхой шийдэл гаргаж зөв томьёолж явах ёстой байхгүй юу. Тэгэхгүйгээр энэ асуудлыг шийдэх бүрэн боломж бололцоо байхгүй байгаад байгаа юм. Та бүхэн хариулт өгөөч. 
Энэ ЗГ-ын тэр журам чинь ямар журам байгаа юм, яаж шийдвэрлээд энэ асуудлууд үүсээд байгаа юм бэ. Цаашдаа бид ямар арга хэмжээ авах гээд байгаа юм. Хүүхдийг алагчилна гэдэг хамгийн муйхар шийдвэр шүү нөхөд өө.  
П.Анужин: Хариулт өгье. 3 номерын микрофонд ХНХ-ын дэд сайд хариулт өгье.  

С.Зулпхар: Батлут гишүүний асуултад хариулъя. Хүүхдийн мөнгөн тэтгэмж олгох журмыг ЗГ-ын 2023 оны 1 сарын 06-ны өдрийн хуралдаанаар баталсан байгаа. Энэ журам болбол албажсан. Энэ журмын дагуу бид хүүхдийн мөнгө олгох үйл ажиллагааг зохион байгуулж байна.

Хүүхдийн мөнгө олгохтой холбоотой энэ журамд гол зохицуулсан зүйл бол хүүхдийн мөнгөнд хамрагдах өрхүүдийн орлогын борлуулан тооцох гаргаснаар хүүхдийн мөнгөнд хамрагдах хүүхдийг тодорхойлох энэ харилцааг зохицуулсан байгаа 1 дүгээрт.

2 дугаарт, хүүхдийн мөнгөнд хамрагдах явцад гарч болох зарим асуудлууд буюу хэрвээ иргэн хүүхэд нь хүүхдийн мөнгөнд хамрагдах ёстой байгаад хамрагдаагүй гэж үзэж байгаа бол хүсэлтээ гаргаад энэ асуудлаа шийдвэрлүүлэх энэ зүйлүүдийг бүгдийг нь энд зохицуулсан байгаа гэдгийг хэлье. 
Нөгөөтээгүүр бид анх удаа захиргааны мэдээллийг ашиглаад тодорхой шийдвэр гаргаж байгаа ийм үйл явц. Үүнийг бид нар бас цахим шилжилтээ ч гэсэн холбож байгаа. Төрийн захиргааны байгууллагад байгаа иргэн болон өрхтэй хамаатай мэдээллүүдийг бид шууд аваад тэгээд түүний дагуу саяын аргачлалын дагуу боловсруулалт хийгээд, тэгээд үүний дагуу шийдвэр гаргаж байгаа ийм үйл явц юм. 
Иргэд хүсэлт гаргаад, өөрөөр хэлбэл хамрагдана, хамрагдахгүй гэдэг ийм зүйл биш. Энэ илүү жишээ нь хялбарчилсан байдлаар мэдээллийг ашиглаад шийдвэр гаргах ийм зохицуулалт болсон гэж үзэж байгаа юм. Яах вэ мэдээлэлтэй холбоотой бас захиргааны мэдээлэл дээр алдаа гарч байна. Энэ алдааны тухай хэлбэл Өрхийн мэдээллийн сан дээр үүсэж байгаа алдаанууд байна. Сая таны хэлсэн нэг өрх дээр өөрийнх нь хүүхдүүдээс гадна 2 хүүхэд нэмэгдчихсэн, нэг хүүхэд нэмээд бүртгэчихсэн гэдэг ийм алдаанууд гарч байна. Тэр нь юу гэхээр зэрэг тухайн өрхөд бүртгэлтэй урьд нь байсан өрхийн хүүхдүүд тэр өрхөөс хасагдаагүй байгаа учраас бид ингээд тооцоод л хийхээр зэрэг тэр хүүхдүүд ингээд гараад ирж байгаа юм. Гэхдээ үүнийг иргэн өөрөө хүсэлтээ өгөөд үүнийг засуулах бүрэн боломжтой. Тухайн хүүхдүүдийг хэрвээ хасах юм ахиад боловсруулалтыг тооцооллыг дахиж хийгээд тухайн өрхийн хүүхдийг хүүхдийн мөнгөнд хамруулах эсэх шийдвэрийг гаргах энэ эрх нь нээлттэй байгаа.

П.Анужин: Дамбын Батлут гишүүн асуулт асууя. Батлут гишүүн хариултад тодруулга авах уу. 
Д.Батлут: Тэгэхээр хүмүүсийн орлогод нийцүүлсэн хэлбэрээр та бүхэн энэ журамлаж байгаа гэж би харж байгаа юм. Тухайлах юм бол 3.5 сая төгрөгөөс дээш орлоготой өрх гэрт энэ хүүхдийн мөнгө олгохгүй гээд шийдэл гарч байгаа юм байна гэж би ойлгож байгаа. Зөв үү?  Орлого гэж бодъё, тухайлах юм бол энэ дээр чинь бас нэг байртай байх, машинтай байх асуудлуудыг зоогоод оруулаад өгчихсөн байна. Зээлээр авч байгаа нөхцөл байдалд яах юм тэгвэл. Байрны лизингтэй, авто машины лизингтэй хүмүүсийг та нар юу гэж үзэх юм. Хүүхдийн мөнгө авахгүй гэж үзээд байгаа юм уу, авах ёсгүй гэж үзэж байгаа юм уу гээд. Энэ дотор маш олон тийм нарийн нюансууд байгаа байхгүй юу. Асуудал асуудал дотор чинь. Энэ бүхнийг зохицуулж байж шийдэл гаргахгүй болохоор нийгмийн бухимдал энд гараад байгаа юм, нийгмийн бухимдал гараад байгаа юм. Тэгээд өнөөдөр манай энэ яг … /минут дуусав/

П.Анужин: Батлут гишүүнд нэмж 1 минут өгье. 
Д.Батлут: Манай энэ тоон мэдээллүүд бантан болчихсон байна. Статистик мэдээлэл маш муутай байна, статистик мэдээлэл бол нийгмийг харах толь мөн. Тэгвэл яагаад бид нар ийм буруу мэдээллүүдтэй байгаа юм бэ? Бид яагаад энэ асуудлаа иргэддээ ойлгуулж чадаагүй юм. Иргэд яагаад энэ асуудалдаа тодорхой мэдээлэлтэй болчхоод төртэйгөө хамтарч ажиллаж чадахгүй байгаа юм. Төр яагаад түүнийг нь хийхгүй байгаа юм тэгвэл. Энэ төр хийж чадаагүйгээс болоод асуудал үүсэж байна. Өнөөдөр бид нар ийм статистик мэдээлэлтэй бол Монгол Улсын хөгжлийн тухай ярих юм бол ёстой уучлаарай ямар ч тийм бүтэлтэй зүйл болохгүй шүү. Зөв мэдээлэлтэй байж байж, зөв хөгжлийн гарцуудыг бид нар тодорхойлж гаргаж ирж чадна. 
Тийм учраас энэ статистик мэдээлэл гэдэг чинь хамгийн чухал зүйл мэдээлэл байдаг. Өнөөдөр бид … /минут дуусав/

П.Анужин: Оюунчимэг гишүүн. 
М.Оюунчимэг: Энэ гишүүддээ хэлэхэд одоо энд Сангийн яамнаас хүн байна уу, байхгүй байгаа байхгүй юу. Санжаадорж дарга тэгэхээр асуудал цогцоор явах ёстой. Энэ чинь Сангийн яам, ХНХЯ, Статистик тэгээд бусад энэ хариуцаж байгаа хүмүүс бүгд нийлж байж энэ нөгөө Цахим Монгол хөтөлбөрийн хүрээнд энэ мөнгө ямар ч асуудалгүй олгогдох ёстой. Бид төсөвт мөнгийг нь суулгаж өгсөн. Зохион байгуулалтын юмаа засаг өөрөө хийгээд явах ёстой. Тэгэхээр Сангийн яамны хүмүүс байж байж бид цогц ийм мэдээлэл авах ёстой ийм зүйл бас байж болохгүй байхгүй юу. Уг нь Нийгмийн бодлогын байнгын хороо бид нар энэ асуудлыг үүсэхээс нь өмнө урьдчилан сэргийлэхийн тулд ХНХЯ-д ажиллаад энэ мэдээллийг ХНХЯ, холбогдох Байнгын хороондоо өгөөд Эдийн засгийн байнгын хороон дээр статистик маань, манайх мэдээллийн платформ байхгүйгээс болоод асуудал үүсэж магадгүй гээд энэ зүйл дээрээ уялдаа холбоотой ажиллах ёстой байхгүй юу. Авто тээврийн үнэлгээний газар. Ийм зүйлээс болоод эргэж хохирч болохгүй. Тэгэхээр энэ 5 байгууллагын мэдээллүүд бүгд зөрсөнтэй, тухайн иргэд бас мэдээллээ хуучин мэдээлэл нь өөрчлөгдөөгүй байдгаас ч гэдэг юм уу энд янз янзын шалтгаануудаас энэ асуудал үүсээд байна шүү дээ. Тэгэхээр Нийгмийн бодлогын байнгын хороо ингэж зүгээр нэг өм цөм хэлэлцэх биш. Сангийн яамнаас яг тэр Санжаадорж дарга энэ тэрийг нь байлгаж байгаад ЗГ-аас энэ бүх салбарын хүмүүсийг нь байлгаж байж нухацтай энэ асуудлыг хэлэлцэх хэрэгтэй. Сангийн яамгүйгээр энэ асуудал угаасаа хэлэлцэгдэхгүй ээ. 
Тийм учраас би хэлэлцэх асуудлыг хойшлуулах саналтай байна. 
П.Анужин: Хэлэлцэж байгаа асуудлыг хойшлуулъя гэдэг горимын саналыг Мөнхөөгийн Оюунчимэг гишүүн гаргалаа. Оюунчимэг гишүүн. 

Мөнхөөгийн Оюунчимэг гишүүний хэлсэн горимын саналаар өнөөдрийн хэлэлцэж байгаа асуудлыг хойшлуулъя гэсэн томьёоллоор санал хураая, гишүүдээ, саналаа л өгчих. Хойшлуулах, авах гээд.

Оюунчимэг гишүүний гаргасан уг асуудлыг хойшлуулъя гэсэн горимын санал дэмжигдсэнгүй. 
Хэлэлцэх асуудалдаа оръё.  
Хэлэлцэх асуудалтай холбоотойгоор Туваан гишүүн асуулт асууя.  
Ц.Туваан: Энэ угаасаа ийм асуудал болох байсан юм. Тэгээд үүнийг нэлээн ярьж байсан юм. Энэ хүүхэд ялгаварлалын асуудал гарчихсан юм. Энэ Үндсэн хууль дээр хүнийг гарал үүсэл, хөрөнгө чинээгээр ялгадаг гээд мөн олон удаа хэлсэн. Энэ асуудал яг л одоо босож ирж байна. Тэгэхээр энэ байж болохгүй ээ. Үндсэн хуулиа зөрчөөд явж байгаа юм. 
Дээрээс нь хүүхдийн мөнгийг бид нар баялгийн тэгш хуваарилалт гэж үздэг. Энэ яг өөрөө шийдвэр гаргахгүй 18 нас хүрээгүй байгаа хүмүүстээ төрөөс олгож байгаа ийм баялгийн хуваарилалтын мөнгө гэж үздэг. Дээрээс нь энэ мөнгөөр хүүхдүүд хуримтлал үүсгэх бодлого өнгөрсөн жил явж байгаад харин энэ жилээс энэ мөнгө халамжийн мөнгө юм байна гээд ингээд 9 хувийн хасалт гээд ийм нэг шударга бус зүйл ингээд ороод ирчихсэн. Энэ мөнгөөр хүүхдүүд эцэг эхчүүд хүүхдээ хөгжүүлэх, хүүхдээ эрүүл байлгах, секц дугуйланд явуулах, эрдэм номтой илүү боловсролтой хүн болгох талд нь анхаарч хөрөнгө оруулалт хийдэг байсан мөнгө өө. Тэгээд үүнийг харамсалтай нь өнөөдөр бид нар Нийгмийн бодлогын байнгын хороогоор яг цаг үеэ олж хэлэлцэж байна. Юу гэхээр энэ мөнгө улсын төсөв дээр хасаад баталчихсан. Олуулаа тэгээд л хүчээр ингээд батлаад явсан. Тэгээд өнөөдөр энэ асуудал чинь босож ирж байна шүү дээ. 
Иргэдийг яагаад ингээд энэ их амьдрал инфляц өндөр, юмны үнэ өндөр байгаа энэ үед нь энд байгаа энэ олон төрийн байгууллагууд та нар иргэдийг ингээд бухимдуулж байгаа юм бэ? Энэ дээр төсөв батлагдсанаас хойш бэлдэхгүй яасан юм бэ? Тэгээд л он гараад ирсэн, юм болонгуут ингээд хүмүүсийг бухимдуулаад энэ хамгийн гол нь энэ худлаа мэдээлэл гэдэг юм чинь ингээд хүмүүсийг төөрөгдүүлж байна. Худлаа бүртгэл гэдэг чинь ингээд бухимдал үүсгээд байна шүү дээ. Маш бэлтгэлгүй энэ ажил руу оржээ. 
2023 оны улсын төсөв дээр энэ асуудлыг яриад ингээд болохгүй ээ гээд яриад байхад л тэгээд баталчихсан. Тэгээд өнөөдөр энэ асуудал үүсэж байна. Тэгэхээр хэдэн асуулт байна. 
Энэ байртай, машинтай хүмүүс гээд байгаа юм. Энэ хүмүүс чинь бүгд лизингээр авч байгаа. Ажил эрхэлж байгаад сар сард нь төлөөд ингээд явж байгаа. Үүнийг яг энэ аргачлалдаа энэ ҮСХ ер нь яаж тусгасан юм бэ? Энэ зээлийн асуудлыг. Энэ ер нь яг ямар аргачлал батлаад энэ юмыг явуулчхав. Урьд нь ХНХЯ дээр Өрхийн мэдээллийн нэгдсэн сан гээд ингээд асуудал тавиад явдаг байсан. Үүнээс ондоо аргачлал ороод ирчихсэн юм уу?


            Тэгээд энэ аргачлалаа нэг яг цаасаар байвал бид нарт өгөөдхөөч. Иргэдээ яагаад энэ аргачлалаар мэдээлэлжүүлээгүй юм бэ? Энэ татвар НДЕГ-аас ингээд байж байна. Энэ аргачлалтай холбоотой энэ асуумжуудыг нэгдсэн энэ нөгөө системийн энэ асуумжуудыг авсан уу? Хүн хэр өндөр татвар төлж байгаатай холбоотой, НДШ-ийг хэр өндөр төлж байгаатай холбоотой асуумжуудыг энэ ҮСХ руу энэ татаж авсан уу гэдэг асуултыг нөгөө Татварын ерөнхий газар, НДЕГ ингээд хариулаач. 
Тэгээд өмнө нь бас иргэдийг нь бухимдуулдаг энэ индүүтэй, телевизтэй дээрээс нь бас цахилгаан хэрэгсэл энэ тэрийг нь тоолоод ялгаварлаж байна гээд бид нар бөөн л юм болж байгаад больж байсан шүү дээ. Тэгээд үүнийг яагаад сургамж авч бэлтгэл хангахгүй өнөөдөр ингээд хамгийн гол нь иргэдийг бухимдуулчхав аа. Тэгээд ер нь энэ чинь яг жинхэнэ утгаараа хөдөлмөр хийж сайн өндөр татвар төлж, нийгмийн даатгалын өндөр шимтгэл төлж байгаа иргэдээ бухимдуулж, тэр зүйлийг нь дэмжих биш харин нураах унтраах тал руу нь энэ юм чинь явж байна шүү дээ. Та нар энэ иргэдийнхээ бухимдлыг нь сошиал юмаа харж байна уу, үгүй юу.  
Тэгэхээр энэ саяын асуусан асуултууддаа хариулт авъя. Ер нь энэ болдог бол үүнийг буцаамаар байна. Асуудлыг сөхөж тавимаар байна. 
П.Анужин: Асуултад хариулт авъя. 4 номерын микрофон дээр хариулъя.  
Д.Батдаваа: Эрхэм гишүүн Тувааны асуултад хариулъя. ҮСХ, ХНХЯ, ажлын хэсгийн арваад байгууллага Дэлхийн банктай хамтраад энэ төрд байгаа мэдээлэл буюу энэ цахим мэдээллийн сангуудыг ашиглаад энэ иргэдийн аж амьдралыг, өрхийн аж амьдралыг тодорхойлох энэ орлого орлуулан тооцох аргачлалыг боловсруулсан байгаа. Энэ аргачлалын хувьд ер нь бас дэлхийн 40-өөд оронд ашигладаг. Бид нар бас Дэлхийн банктай нэлээн зөвлөлдөж гаргасан байгаа. Аргачлалыг боловсруулахдаа энэ өрхийн аж амьдралыг тодорхойлох боломжтой үзүүлэлтүүд нь ҮСХ-ноос явуулдаг өрхийн нийгэм, эдийн засгийн судалгаагаар гарсан өрхүүдийн аж байдалтай хэр тохирч байна вэ гэдэг тэр загварыг боловсруулсан гэсэн үг. Тэгээд загварыг боловсруулахад зөвхөн цалингийн орлогоос бус дээрээс нь өрхийн бусад бизнесийн орлого, хадгаламжийн хүүгийн орлого гээд бүх татварын бусад орлогуудыг оруулж байгаа. 
Дээрээс нь хөдлөх, үл хөдлөх хөрөнгүүдийг бас давхар оруулж өгч байгаа. Өрхийн гишүүдийн тоог бас оруулж өгч байгаа. Тэгэхээрээ нэг ёсондоо өндөр цалин авдаг иргэдээ бид шууд хохироохгүй гэдэг байдлаар буюу 10 гаруй үзүүлэлтүүдийн хоорондын одоо нийлбэр дүнгээр үүнийг загварын үндсэн дээр гаргаж байгаа гэж хэлж болж байгаа. Энэ дээр иргэдээс зээлтэй өрхүүдийн мэдээлэл яагаад орж ирэхгүй байна гэдэг ийм асуултууд орж ирж байгаа. Энэ загвар дээр бид нар зээлийн мэдээллийг оруулж үзсэн. Оруулж үзээд загвараа үнэлэхэд зээлийн мэдээлэл статистикийн ач холбогдолгүйгээр гараад бид нар үүнийг шууд нөгөө энэ 10 гаруй үзүүлэлт дотроо энэ зээлийн мэдээлэл давхар орж байгаа гэдэг утгаараа юуг зээлийн мэдээллийг шууд аваагүй байгаа. 
Өмнө нь дээр үедээ энэ индүүтэй, телевизтэй, угаалгын машинтай гэдэг байдлаар энэ өрхийн орлого орлуулан тооцохыг тооцдог байсан. Энэ удаагийн хувьд бид нар төрд байгаа мэдээллийн сангуудыг ашиглаж энэ цахим байдлаар өрх дээрээ очиж мэдээлэл цуглуулахгүйгээр хийж байгаагаараа 1 онцлогтой байгаа. Энэ гарч байгаа алдаанууд маань анхан шатан дээр бид нар нөгөө мэдээллээ шинэчлээгүй байгаа алдаанууд л гол нь гараад байгаа ийм асуудал байгаа. Тэгээд энэ дээр яамнаас бас тодорхой хариу өгөөд хугацаа өгөх болов уу гэж би бодож байна. Баярлалаа.  
П.Анужин: Цэндийн Сандаг-Очир гишүүн асуулт асууя. Туваан гишүүн тодруулга авъя гэж байна. Туваан гишүүн тодруулга, юун дээр тодруулга авах вэ. Яг тодорхой хариулаад өгөөч. Тойруулахгүйгээр юм нь энэ аргачлалыг л асуугаад байгаа шүү дээ. 
Ц.Туваан: Энэ татвар, нийгмийн даатгалынхан энэ цахим байдлаар энэ арваад байгууллага ингээд нэгдсэн байдлаар энэ мэдээллүүдээ нийлүүлсэн юм байна. Цахим хөгжлийн яамнаас байна уу? Цахим яамнаас хариулаад өгөөрэй. Танайх дээр энэ дээрээс энэ Монгол Улс чинь цахим орчин гээд цахим яам байгуулаад ажиллаж байгаа. Энэ дээр танайхаас яаж оролцсон юм бэ. Яаж хяналт тавьсан юм бэ? Энэ төрийн мэдээллүүд чинь энэ нэгдсэн юманд байтугай дан дангаараа ажиллахгүй байгаа асуудал шүү дээ. Энэ НДШ-ийн энэ бусад энэ юунууд чинь дангаараа ажиллахгүй байгаа. Тэгэхээр энэ дээр цахим яам байлгасны хэрэг. Та нар яаж оролцсон юм? 
2 дугаарт нь, энэ мэдээлэл шинэчлээгүй гээд, хэний буруу юм. Та нар бэлтгэл яагаад хангаагүй юм. Түүний чинь л буруу шүү дээ. Тэгээд орлого орлуулан тооцох аргачлалыг ашиглаагүй, ашиглахаа больсон. Шинэ маягт гаргасан л гээд байсан. Тэгээд ашиглаж л байгаа юм байна шүү дээ. Байр, машин л гэдэг болсон болохоос биш индүү зурагт маягийн зүйлээр юм хийж л байгаа юм байна шүү дээ. Энэ дээр … /минут дуусав/

П.Анужин: 3 номерын микрофонд ХНХЯ хариулъя. Энэ бэлтгэлийг ер нь хэдий хугацаанд хангаж хийсэн юм бэ. Ямар ч бэлтгэл хангаагүй, судалгаагүй ингээд ийм зүйл ийм шийдвэр гаргасан юм биш үү гэж байна. 3 номерын микрофонд хариулаарай.

С.Зулпхар: Туваан гишүүний асуудал д хариулъя. 2012 оны 10 сарын 10-нд Монгол Улсын Ерөнхий сайдын захирамжаар ажлын хэсэг байгуулагдсан. Энэ ажлын хэсэг үндсэндээ өнгөрсөн хугацаанд бэлтгэлийг хангах чиглэлээр төрийн байгууллагуудын хооронд уялдаа хангаж ажилласан гэдгийг хэлье. 
1 дүгээрт, бид аргачлалыг бэлэн болгож туршсан, аргачлалыг бэлэн болгож туршихдаа бас бидэнд урьд нь байсан 16000 өрхийн мэдээлэл дээр тулгуурласан байдлаар үүнийг туршсан, өөрөөр хэлбэл энэ аргачлал хэр алдаатай байх нь вэ. Алдаа байвал тэр алдааг яаж бид засаж болох вэ гээд ингээд мэдээлэл явсан. 
2 дугаарт, төрийн байгууллагуудаас мэдээллийг авах энэ ажил зохион байгуулагдсан. Энэ хуулийн хүрээнд болбол маш тодорхой жишээ нь зохион байгуулсан гэдгийг хэлье. Энэ маань Цахим хөгжил, харилцаа холбооны яам энэ ажлыг хариуцсан, дэд ажлын хэсэг бол Цахим хөгжил, харилцаа холбооны яам дээр ажилласан. Төрийн байгууллагуудаас ирсэн мэдээллийг нэг бүрчлэн хуулийн дагуу жишээ нь авах түүнийг буцаагаад нэгтгэж өгөх … /минут дуусав/

П.Анужин: Цахим хөгжлийн яам хариулт өгье. 7 номерын микрофонд хариулаарай. 
Цахим хөгжлийн яамны Бодлогын төлөвлөлтийн газрын дарга Билэгдэмбэрэл. Тэгэхээр Хүүхдийн мөнгөн тэтгэмжийн талаар авах арга хэмжээний тухай 71 дүгээр УИХ-ын тогтоолд хүүхдийн мөнгөн тэтгэмж олгох үйл ажиллагааг өрхийн амьжиргааны түвшинг нарийвчлан тооцохдоо өрхийн мэдээллийн нэгдсэн сан болон төрийн мэдээллийн бусад санг ашиглан бүрдүүлэх гэсэн ийм чиглэл өгсөн. Энэ тогтоолын хүрээнд ЗГ-аас 2 дэд ажлын хэсэг байгуулж ажилласны нэг нь цахим мэдээллийн санг бүрдүүлэх тухай ажил байсан. Тэгэхээр өнгөрсөн хугацаанд үндсэндээ Өрхийн мэдээллийн нэгдсэн сан дээр түшиглэн нийтдээ 5 байгууллагын нийтдээ 71 төрлийн мэдээллийг хуульд заасан үндэслэлийн дагуу төрийн мэдээлэл солилцооны системээр дамжуулан ХНХЯ-ны Хөдөлмөр халамжийн газар дээр бүрдүүлж бий болгосон. Энэ мэдээллийн санг Үндэсний Дата төвд тавьж Кибер аюулгүй байдлын газраас эрсдэлийн үнэлгээ хийж ажилласан. Энэ мэдээллийн … /минут дуусав/

П.Анужин: 7 номерын микрофонд хариултаа гүйцээе. 
Б.Билэгдэмбэрэл: Нийт 5 байгууллагын мэдээллийн санг нэгтгэж иргэдэд мэдэгдэл хүргэж ажилласан. Өөрөөр хэлэх юм бол нийтийн мэдээллийн ил тод байдлын тухай хуулиар хөдөлмөр халамжийн ийм хүүхдийн мөнгөн тэтгэмж тогтоох тухай зорилгоор энэ хуулийн үндэслэлээр таны мэдээллийг ийм зорилгоор нэгтгэж авлаа гэдэг мэдэгдлийг нийт 1.6 сая иргэдэд хүргэсэн. Эдгээр мэдээллийг нэгтгэсний дараа статистикаас гаргасан тооцоо, тооцоолол дээр үндэслэж Хөдөлмөр халамж нийгмийн хамгааллын яамнаас өрхийн хүүхдэд мөнгө олгох эсэх энэ оноог юуг тавьж өгсөн байгаа. Ингээд тавьсны дараа бид эргээд иргэддээ и-монголоор дамжуулаад үүнийг бол …

П.Анужин: Ерөнхий тайлбар. Ерөнхий хариулт яах вэ. Алдаа яагаад гараад байгаа юм. Ер нь ХНХЯ ч гэсэн хариулт нь бид нар маш нягт удаан судалж байж энэ шийдвэрийг гаргасан гэж байна. Тэгээд ийм юм яагаад бараг иргэн бүхэн өнөөдөр бухимдаж байгаа юм. Яаж тооцоолсон тооцоолол болохоороо ийм их алдаа гарчхаад та нар ингээд хариулахдаа ямар ч алдаа гараагүй. Бид нар нарийн ингээд тооцоолол хийсэн гэж хариулаад байгаа юм бэ? Ийм асуулт хариулт энэ асуудлыг бид нар ингэж яаралтай хэлэлцэж байгаа утга учир байхгүй шүү дээ. Тэгэхээр яг ядаж асуусан асуултад тодорхой хариулъя. 7 номерын микрофон яагаад алдаа гарав гэдэг дээр хариулт өгье дөө.

Статистик бас хариулмаар байна. Нэмж 4 номерын микрофонд статистикийн газрын дарга хариул. 
Д.Батдаваа: Эрхэм гишүүн Туваан гишүүний асуултад хариулъя. Аргачлал дээр бид нар нэлээн сайн ажилласан. Энэ дээр аргачлалын хувьд алдаа бол маш бага. Энэ яг загварын үеийн алдаа байгаа.

Гол алдаа нөгөө мэдээллийн зөрүүтэй байдал гараад байгаа юм. Энэ дээр жишээнүүд дурдах юм бол жишээлбэл, би БЗД-т амьдарч байгаад СХД рүү өөр байр руу нүүгээд явчихсан. Тэгээд миний тэр шилжилт хөдөлгөөн хийгдээгүй байгаа байдал маань энэ дээр нөгөө өрхийн гишүүдийн тоон дээр нөлөөлөөд байгаа гэсэн үг. Тэгэхээр энэ нэг алдаа байгаа. 

Дараагийн бид нарын бас өчигдөр ажлын хэсэг дээр яриад харж байгаа алдаанууд юу байсан бэ гэхээрээ авто тээвэр дээр гэхэд жишээлбэл авто машинаа зарах худалдан авах гэрээ хийчхээд нотариатаар баталгаажуулчхаад үүнийгээ нөгөө дараад нь нөгөө бүртгэл нь түүн дээр хийгдээгүй, аль эсвэл бүртгэл орохдоо өөрөө мэдээлэл буруу орсон гээд нөгөө дата-ны өөрийн алдааны асуудлууд байгаа. Энэ дээр тэгээд ХНХЯ-аас бол иргэн өөрөө мэдээлэл дээр ямар нэгэн алдаа гаргах юм бол хүсэлт өгөөд 10 хоногийн хугацаанд энэ мэдээллүүдээ засуулах боломжийг нь олгож байгаа. Ийм байдалтай байгаа.  
П.Анужин: Энэ мэдээлэл дээр алдаа гаргачихсан гээд байх юм. Мэдээллээ нягтлаад орж болохгүй байсан юм уу? Ийм зүйл дээр 1 дүгээрт.

2 дугаарт, Та нар 10 хоног өгч байна гээд байна. Энэ чинь маш их чирэгдэл гарна шүү дээ. Бараг толгойтой бүхэн өнөөдөр миний мэдээлэл буруу байна, буруу шийдвэр гарсан байна гэж байна. Тэгээд энэ бүх хүн ингээд 10 хоногийн дотор бужигнаад мэдээллээ ингээд засварлах ийм боломж байгаа юм уу. Арай л тоглоом шоглоомтой юм яриад байгаа юм биш үү. Энэ хариулт чинь хангалтгүй нийцэхгүй байна шүү дээ. Тийм. Тэр иргэдийн мэдээллийг нягтлах тухай дээр нэг тодорхой хариулт өг. Та нар бол боломжгүй. Энэ хүний хувийн мэдээлэл учраас иргэн өөрөө шинэчлэх ёстой гэдэг юм яриад байгаа. Энэ дээр маш тодорхой хариулт авъя.
3 номерын микрофон.

С.Зулпхар: Хүүхдийн мөнгөн тэтгэмж олгохтой холбоотой энэ зохицуулалтын хүрээнд саяынхтай уялдсан бас ийм бэрхшээлүүд гарна гэдгийг бас бид урьдчилан харж байсан. Гэхдээ энэ гарсан нөхцөлд яаж үүнийг шийдвэрлэх вэ гэдэг бол хүүхдийн мөнгө, мөнгөн тэтгэмж олгох журмаар зохицуулсан байгаа. Үүний дагуу одоо бид иргэд эхнээсээ хүсэлтээ гаргаад эхэлж байна. И-монголиа-оор дамжуулаад. Энэ хүсэлтүүдийг бид 1 дүгээрт, тухайн холбогдох байгууллагууд руу шуурхай хүргүүлж байна, нэрсийг нь гэсэн үг шүү дээ. Ямар иргэн дээр ямар мэдээлэл зөрж байна гэдгийг тухайн байгууллага руу.
Нөгөөтээгүүр энэ мэдээлэл хүргэхээс гадна энэ мэдээллийг жишээ нь засах эрх нь иргэнд байдаг. Тэгэхээр иргэн тухайн төрийн байгууллага руу хандана гэсэн үг. Үл хөдлөх хөрөнгөтэй холбоотой юм уу, хөдлөх хөрөнгөтэй холбоотой мэдээлэл нь зөрүүтэй байх юм бол үүнийгээ засварлуулна л гэсэн үг. 
Гэхдээ хүсэлт гаргасан учраас хүсэлт гаргаад дараа нь тэр мэдээлэл нь засагдчих юм бол бид нар дахиад тооцоолол хийнэ. Түүний дагуу хүүхдийн мөнгөнд тэр чинь хамрагдах болох юм бол энэ хүүхдийн мөнгийг тухайн хүсэлт гаргасан өдрөөс нь эхлээд олгоод явна гэсэн ийм зохицуулалтыг хийсэн байгаа, журмын дагуу.

П.Анужин: Зулпхар сайд аа. Таны хариултад бид нар ийм юм болно гэж мэдэж байсан гэдгийг мэдэж байгаа хэр нь ийм юм руу оруулчихлаа гэдэг нь л өөрөө маш ноцтой хариулт байхгүй юу даа. Ийм юм гарна гэдгийг мэдээд оруулах биш гарна гэдгийг нь мэдэж байсан бол асуудлаа зөрчлөө арилгачхаад тэгээд бид нар энэ шийдвэрийг гаргах ёстой байсан шүү дээ. Тэгэхээр ийм асуулт хариулт аваад сууж байж болж байгаа ч юм уу үгүй ч юм уу. 
Цэндийн Сандаг-Очир гишүүн асуулт асууна. 
Ц.Сандаг-Очир: Баярлалаа. Би юуны өмнө энд сууж байгаа олон яамны Бодлого, хэрэгжилтийг зохицуулах газрын дарга нар энэ ард түмнийг сүүлийн нэг өдөр бухимдуулсныхаа төлөө төрийнхөө бүртгэл ажиллагаа, хүүхдийн мөнгийг олгох бэлтгэл ажлыг дутуу хийснийхээ төлөө уучлалт хүсэж, хариуцлагаа хүлээж огцрохыг шаардаж байгаа. Энэ олон иргэдийг бухимдуулсныхаа төлөө энэ олон бодлогын хэрэгжилтийг зохицуулах газрын дарга нар. Ерөөсөө манай төрийн байгууллагуудын ажлын байгаа бодит байдал, нүүр царай энэ. Бүртгэл судалгаа ямар байдаг вэ. Та бүхэн дунд шатандаа ажлаа хэрхэн яаж хийж байна. Иргэдийн бүртгэл үнэн зөв байдаг уу, үгүй юу. ҮСХ нэг тоотой, халамж нь нэг тоотой, ХНХ нь нэг тоотой, Сангийн яам нь нэг тоотой гээд. Тоо чинь нийлдэггүй байдлын нэг гай нь энэ. 
УИХ 2023 оны төсөв дээр 1.3 их наяд төгрөг. Нийт 979000 өрхийн сая 268 мянган Монгол улс хүүхэдтэй. Үүний 91 хувьд нь буюу 78000 өрхийн 113000 хүүхдэд энэ 9 хувьд нь хамаарч байна. Тийм үү, 78000 өрхийн 113000 хүүхэд 9 хувьд нь хамарч байна. 
Одоо та нар юу ямар итгэлцүүр гаргаад ирсэн юм гэхээр байртай, машинтай газартай бол ингээд хүүхдийн. Тухайн үед улсын төсөв батлахад Сангийн яамны сайд юу гэж ярьж байсан гэхээр хүүхдийн мөнгө 10000, 20000 төгрөг байхад 9 хувь нь буюу энэ тооны айл өрхүүд хүүхдүүд мөнгөө авдаггүй байсан. Тийм учраас ирэх жилийн төсөв дээр 91 хувьд нь тухайн үед 10, 20000 төгрөг байхад нь авч байсан айл өрхүүдэд мөнгийг нь үргэлжлүүлж өгөөд, авдаггүй байсан айл өрхийн буюу тэр тухайн үеийн 9 хувийнх нь айл өрхүүдэд өгөхгүй гэж ярьж байсан. Гэтэл таны бүхний гаргаж ирсэн итгэлцүүрүүд одоо байртай, машинтай газартай бол өгөхгүй ээ. Зарим айлуудыг хүүхэдгүй айлуудыг хүүхэдтэй, хүүхэдтэй айлыг хүүхэдгүй болгоод гаргаад ирсэн байна. Энэ юу гэсэн үг юм бэ. Ийм байж болдог юм уу.

УИХ 91 хувьд нь 100000 төгрөгөөр бодоод 1.3 их наяд төгрөг баталчхаад байна шүү дээ. Гэтэл та бүхэн дунд шатандаа энэ төсөв батлагдсан төсвийг яаж хэрхэн зохицуулах байдлаар асуудалд ингэж хандаж, хариуцлагагүй хандсаныхаа төлөө би ажлаасаа хариуцлагаа хүлээж, огцрох асуудлыг тавиад байгаа юм. Шаардлагатай бол яамны сайд нар чинь ч огцрох ёстой шүү дээ. Өнөөдөр яагаад сайд нар чинь энд ирэхгүй байгаа юм. Тэгээд хэдэн орлогч, сайдаасаа авхуулаад хэдэн газрын дарга нараа явуулчихдаг. Дандаа л ийм байдаг. Тэгээд дандаа өөрсдөө уснаас хуурай гардаг. Үгүй ээ, та нар энэ анхан шатан дээр очиж үзэв үү? Энэ хороо, өрхийн эмнэлэг, сумын халамжууд дээр яаж байна, ард иргэд. Энэ хүүхдийн мөнгө амьдрал энэ эдийн засгийн хямралтай үед, бараа бүтээгдэхүүний үнэ ханш өссөн үед хүүхдийн мөнгө, ядаж яаж амьдралынх нь амьжиргааных нь орлогын эх үүсвэр болж байна гэдгийг мэдэж байна уу. Яаж уурлаж бухимдаж байгааг та нар ойлгож байна уу. Та нарын анхан шатны халамжийн ажилтнуудыг хасчихсан мэтээр иргэд хүлээж авч тэд нарыг чинь барьж идэх нь холгүй байж байна. Гэтэл та нар яамныхан ямар удаан юм, ямар тайлбараа яагаад хийдэггүй юм. Бүртгэл мэдээлэл чинь ийм уялдаа холбоогүй, худлаа, дандаа худлаа явсаар ирсэн. Одоо ч худлаа болоод, нөгөө Цахим хөгжлийн яам хаана байна. 
П.Анужин: Сандаг-Очир гишүүнд нэмэлт 1 минут өгье. 
Ц.Сандаг-Очир: Тэгээд та нарын хассанаар 78000 өрхийн 113000 хүүхэд хасагдаж байгаа юм байна л даа, 1268000 хүүхдээс 113000 хүүхэд. Нийт 979000 улсын өрхөөс 78000 өрхийг хасаж байгаа юм байна. Хүүхдийн тоогоор 113000 хүүхэд хасагдаж байгаа юм байна. 
Хуучин хүүхдийн мөнгөө авч байсан айлын хүүхдүүд мөнгөө буцаагаад л авах ёстой гэж төсвийг нь баталсан. Үнэхээр харамсалтай байна та нарт. Яагаад ингээд авч байсан айлын хүүхдүүдийг ахиад хасчхав аа, хасчхав аа. Энэ дээр чинь л асуудал үүсээд байна шүү дээ. Тэгээд үүндээ яаралтай тайлбар мэдүүлгээ өгөөч. 
Хариуцлагаа хүлээ гэвэл та нар шударгаар ийм ард иргэдээ хүндрэл учруулсандаа уур, бухимдал учруулсандаа хариуцлагаа хүлээж байна гээд шударгаар хүлээчих хүн байна уу үгүй юу. Манай төрийн албаны нэг цаашдаа ийм зарчим л … /минут дуусав/

П.Анужин: Сандаг-Очир гишүүн голдуу санал хэллээ. Гэхдээ энэ хариуцлага хүлээх, хариуцлагын тогтолцооны талаар маш тодорхой асууж байна. Энэ холбогдох байгууллагад хариулт өгч байгаа байгууллагууд бүгдээрээ та нар энэ дээр хариулт өгөхийг хүсэж байна. 
Статистикийн ерөнхий хороо энэ аргачлалыг бодож гаргаж маш нарийн үйл ажиллагаа хийсэн. Манай аргачлалд буруу байхгүй ээ гэдэг хариултыг өгч байгаа. Та нар энэ хариуцлагын тал дээр ер нь юу гэж боддог юм. Ард иргэдийг ингэж уурлаж, бухимдуулж, уурлаж бухимдуулах ч асуудал биш л дээ. Үгээр илэрхийлбэл ингээд байгаа юм. Наадах чинь амь, амьжиргааны өрхийн амь амьжиргааны маш нарийн асуудал явж байгаа шүү дээ. Тэгээд яагаад ийм бэлтгэлгүй ингэж орсон юм бэ? Бэлтгэлгүй орсон энэ үйлдэлдээ ингээд хариулт өгч чадахгүй сууж байна. Тэгээд та нараас үүнээс илүү хариулт яг энэ тал дээр гарахгүй юм байна, шийдвэрийн. Тэгэхээр энэ хариуцлагын тал дээр ямар бодолтой санаа оноотой явдаг юм бэ? 

Хариулаад явъя. 4 номерын микрофонд хариулт өгөөрэй. 4 номерын микрофоноос авхуулаад хариулт өгөөрэй. 
Б.Билэгдэмбэрэл: УИХ-ын эрхэм гишүүн Сандаг-Очирын асуултад хариулъя. Аргачлалын хувьд бид нар бас нэлээн нягт нямбай ажилласан гэж бодож байгаа. Өнөөдөр бас мэдээллийн энэ алдаатай байдлаас болоод иргэдийн бухимдлыг төрүүлж байгаа дээр ажлын хэсгийн зүгээс бид бас уучлалт хүсэж байна. Тэгээд энэ алдаатай байдлыг засах хугацаа энэ дээр нэмж ажиллая гэж бодож байна. Баярлалаа.  
П.Анужин: Энэ мэдээллийн алдаатай байдал гэдэг ганц л зүйлийг хэлээд байна. Энэ дээр хэн буруутай юм бэ. Та нар тэгээд ингээд дараа дараалсан хэвлэлийн хурал хийгээд л асуултад хариулаад яваад байна. Яагаад гэвэл энэ гаргасан шийдвэрээ бид нар буцаах талаар яаралтай ийм тодорхой хариултыг өгөхгүй, ингээд яваад байгаа юм бэ? 
3 номерын микрофонд ХНХЯ хариулъя.

Уг нь энэ салбарын сайд нар хариулах хэрэгтэй байгаа юм. 
С.Зулпхар: Сандаг-Очир гишүүний асуултад хариулъя. Анужин гишүүний асуултад мөн адил. Бид Хөдөлмөр, Халамж үйлчилгээний ерөнхий газар дээр шуурхай удирдлагын багийг ажиллуулж байна. Үүний дагуу саяын иргэдийн санал гомдлыг, санал хүсэлтийг шуурхай шийдвэрлэх ийм зохион байгуулалтыг хийж байгаа. Иргэдэд аль болох жишээ нь хүндрэл учруулахгүйгээр цахим хэлбэрээр бас хүсэлтүүдийг нь аваад бас энэ хүсэлтийг төрийн байгууллагууд руу шуурхай хүргүүлэх энэ ажлыг зохион байгуулж байна.
Мэдээлэл бол түрүүн бас хэлсэнчлэн тодорхой мэдээллийг засах, засуулах, өөрчлөх шинэчлэх эрх нь иргэнд байдаг учраас энэ тухайн эрх зүйн харилцаагаараа явна. Энэ дээр манай төрийн байгууллагууд бас шуурхай ажиллана гэдгийг бас танд хэлье. 
Бид мэдээж тооцооллыг шуурхай хийгээд иргэдийн хувьд хэрвээ жишээ нь өрхийн хүүхэд мөнгөн тэтгэмжид хамрагдахаар ийм, жишээ нь үнэлгээ гарч ирэх юм бол энэ хүүхдийг нөхөн тухайн хугацаанаас нь олгох энэ ажлыг бас шуурхай зохион байгуулна гэсэн ийм бэлтгэлтэй байна.
Тэгээд мэдээллийн бас алдаатай байдал 2 талтай байна. Өөрөөр хэлбэл иргэний хувьд заримдаа мэдээллээ шинэчлээгүйгээс болсноос ийм асуудал үүсэж байна. Нөгөө талаар төрийн байгууллага бас тухайн тухайн тохиолдолд бас мэдээллүүдээ шинэчлээд явах ийм шаардлагатай гэдгийг ойлгож байна. Бид энэ захиргааны мэдээллийг ашиглаад шийдвэр гаргадаг энэ шинэ шат руу шилжиж байгаа шүү дээ. Тэгэхээр энэ дээр бидэнд энэ шинэ алхмыг илүү цаашдаа боловсронгуй болгоод хийх бас ийм шаардлагатай байна гэдэг ийм ойлголттой байна. Иргэдийн хувьд ийм бухимдал үүсэж байгаад бид бас ажлын хэсгийн. Би бол жишээ нь хувиасаа болон манай салбарын хувьд бас уучлалт хүсч байна. Бид энэ асуудлыг шуурхай шийдвэрлэх чиглэлээр зохион байгуулалт хийж ажиллана. 
П.Анужин: Цагаанхүүгийн Идэрбат гишүүн асуулт асууна. 
Ц.Идэрбат: Би ер нь шулуухандаа наад иргэд рүү наадахаа чихэхээ боль оо. Юу яриад байгаа юм. Та нар Баянзүрхээс Сонгинохайрхан руу шилжихэд тэр хөрөнгө мөнгө, цалин цагааны асуудал чинь ямар хамаатай юм. Тэр чинь нэг хаягийн зөрчлийн асуудал болохоос хүүхдийн мөнгө өгөх өгөхгүй энэ бүртгэл хийгдсэн, хийгдээгүйтэй тэс өөр шүү дээ. Тэгээд энд орж ирчхээд ингээд иргэдийн л буруу, бид сайн бэлдсэн энэ тэр гээд наад амьдрал дээр та хэд юу ч бэлдээгүй. Шал түүхий, заваарсан юм хийснээ энэ хөдөлмөр халамж, Сангийн яам, тэр цахим яам та нар хүлээн зөвшөөрөх ёстой шүү дээ. Тэгээд иргэд рүү чихээд.

Би нэг тодорхой кэйс асууя. Яагаад гэхээр би үүнийг Их Хурал дээр энэ хүүхдийн мөнгөний асуудал яригдаад өгнө, өгөхгүй яаж өгөх вэ, энээ тэрээ яригдаж байгаад 10 хувь буюу 9 хувийг нь болино оо. Гэхдээ энэ хүмүүс бол хасуулах гэж байгаа хүмүүс 1 дүгээрт, авдаггүй 2 дугаарт, орлого нь гурван саяас дээш хүмүүс байгаа юм гэж л ийм л тайлбарыг Сангийн яам хэлсэн шүү дээ. Тэгээд өнөөдөр ингээд ирээд байгаа гомдлуудаас харж байхад нэг сумын төвд байгаа нөхөр нь багш, эхнэр нь декриттэй, өөрөө хашаатай байшинтай орон сууц биш шүү. Нэг машинтай хэдэн малтай. Тэгээд энэ хүний орлого яахлаараа ингээд хүүхдийн мөнгөнөөс хасагдчихдаг юм. Тэгэхээр би энэ дээр нэг юм тодруулах гээд байгаа юм. Та нар үүнийг ард иргэд сонсож байгаа учраас тодорхой хариулах хэрэгтэй. 
Сангийн яам Их Хуралд оруулж ирэхдээ 91 хувь буюу 9 хувь нь л хасагдана гэж ингэж тооцож ирсэн. Тэр ямар аргачлалаар бодож тэр 9 гэдгийг гаргаж ирсэн юм. Гэтэл зөрүүлээд яг өгдөг дээрээ болоод ирэхээр Нийгмийн хамгаалал хөдөлмөрийн яам, ҮСХ нь болохоор өөр аргачлал оруулж ирээд ингээд 2 аргачлал чинь хоорондоо зөрөөд нөгөө анх Их Хурлын гишүүдэд өгсөн 91 буюу 9 хувь гэсэн энэ харьцаа чинь одоо бараг 50, 50 хувь болчхоод байгаа юм биш үү. Тэгэхээр энэ дээр Сангийн яам ямар аргачлалаар 91 хувь гэж ингэж тооцож оруулж ирээд 9 хувь хасагдана гэсэн түүнийгээ тайлбарламаар байна. Нийгмийн хамгааллын яам, Сангийн яамнаас ямар зөрүүтэй аргачлал оруулж ирээд өнөөдөр ийм будилаан тавьчхаад сууж байгаа юм. ЗГ-ын шийдвэрээр л гээд байгаа, та нарын оруулж ирснийг л үзэж байгаа шүү дээ ер нь бол. Та нарын оруулж ирсэн дээр л ярьж байгаа шүү дээ. 
Тэгэхээр энэ дээрээ би энэ 2 аргачлал, Сангийн яамны аргачлал, нийгмийн бодлого, энэ ХНХЯ-ны 2 аргачлалын зөрүү юу байгаа юм бэ гэдэг дээр би асуумаар байгаа юм. 
2 дугаарт, энэ бас л энэ нөгөө оны сүүл сарын сүүл болж байгаатай холбогдуулаад цалингийн зөрүүний асуудал. Бас л яамныхны цалин нэмэгдсэн. Улаанбаатар хотынхон нэмэгдсэн. Орон нутгийнх нэмэгдээгүй. Нөгөө Ерөнхий сайдын яриад байсан орон нутагт ажилла гэдэг юм чинь амьдрал дээр ийм л байна шүү дээ гээд л ингээд л харьцуулж гаргаж ирээд байгаа юм. Нэг хүснэгт гарчихсан. Сошиалаар 3, 4 өдөр явлаа. Би өнгөрсөн тав дахиас хойш яриад л байгаа юм. Өчигдөр бүлэг дээр ярилаа. Хэрвээ энэ нь буруу байдаг юм та нар наадахаа хурдан залруулаад ард иргэдэд зөв мэдээллийг нь өгөөд ингээд явах үүрэгтэй биз дээ. Тэгээд та нарын зүгээс би өнөөдөр 3, 4 хоногийн дараа болтол нэг ч тийм тайлбар мэдээлэл харсангүй. Аргаа барахдаа Нийгмийн бодлогын байнгын хороо дээр тайлбар авахаар иргэд рүү бурууг нь ч гэсэн юмыг та нар ингээд өөдөөс яриад сууж байгаа. Тэгэхээр энэ бас би энэ Хөдөлмөрийн яамтай холбоотой бас нэлээн хэдэн үг хэлмээр байгаа юм. Тэр хөдөлмөр эрхлэлтийн асуудлаар та нарын танилцуулсан юм. Бүгд л ингээд л нэг баахан хүмүүсийн бухимдал төрүүлсэн. Ийм л зүйлийг танай яам байнга л оруулж ирээд байгаа шүү дээ. Тэгэхээр надад тэр аргачлалын зөрүү, тэр Сангийн яамны аргачлал яаж бодоод, танай яам яаж бодоод, ҮСХ тэр аргачлалаа яаж гаргаад энэ олон хүмүүсийг хүүхдийн мөнгөнөөс нь хасаад, ингээд тооцчихов оо гэдгээ та нар яг бодитой хэлмээр байна.
Тэр хаягийн зөрчил, тэр машины зөрчил тэр яах вэ? ард иргэд дээр байдаг л юм буруу. Тэр иргэдийн буруу байгаа байх. Тэгэхдээ тэр нэг их тийм нийтлэг биш. Тэгээд энэ мөнгө өгөх өгөхгүйтэй тэр хаягийн зөрчил машины зөрчил 2 яагаад ч шалгагдахгүй. Магадгүй Их Хурал дээр машинтай байртай, хашаатай байсан бол энэ мөнгө олгогдохгүй гэсэн бол … /минут дуусав/

П.Анужин: Асуултад Сангийн яам хариулъя. Санжаадорж дарга орж ирсэн байна. Сангийн яам. 6 номерын микрофоныг өгөөрэй. 
Сангийн яамны Төсвийн бодлого, төлөвлөлтийн газрын дарга Санжаадорж Идэрбат гишүүний асуултад хариулъя.
Тэгэхээр 2022 оны оны 11 сарын 12-нд батлагдсан 23 оны Төсвийн тухай хуулийг батлуулахдаа ЗГ-ын зүгээс 91 хувьд нь олгоно гэдэг байдлаар төсвийн төслийг оруулж ирсэн. УИХ дээрээс мөн ийм байдлаар баталсан. 91 хувь дээрээс бид нар 9 хувийг нь дээд талд нь, 91 хувь нь хамрах хүрээнд нь орно оо гэдгийг гаргаж ирэхдээ бол ҮСХ-ноос гаргасан урьдчилсан өрхийн мэдээллийн гүйцэтгэлээс бид нар багц тооцооллыг гаргасан байгаа. Ингэхдээ Улаанбаатар хотод өрхийн дундаж орлого 1700000 төгрөг. Хөдөө орон нутагт 1500000 төгрөг байна гэсэн ийм ерөнхий тооцоолол байсан. Энэ тооцооллыг бид 2 дахин нэмэгдүүлэхээр тооцож өрхийн орлоготой нь тооцоод түүнд хамрагдаж байгаа өрхтэй нь дүйцүүлээд энэ нь 9 орчим хувь дээр гарч ирж байна гэдэг байдлаар бид нар тооцож оруулж ирсэн байгаа. 
Мөнгөний хувьд төсөвлөлтийн хувьд нийт хүүхэд 0-18 насны 2023 онд хүүхдийн мөнгө авах хүүхдийн тоо бол тэр чигээр нь бид нар төсвийг нь тавьж байгаад 9 хувийн төсвийг л хассан байгаа. Түүнээс биш илүү хувиар хасагдсан зүйл байхгүй. Тэгэхээр төсөв санхүүгийн хувьд 91 хувь дээр боломжтой байгаа гэдгийг л хэлье.

П.Анужин: ҮСХ үргэлжлүүлээд хариулъя. Энэ сарын орлого нь 3.5 сая гэсэн байхад та нар яагаад үүнийг дураараа өөрчилж өөр аргачлал бодож гаргаж өрхийн орлого нь хоёр саяд ч хүрэхгүй хүмүүсийн хүүхдүүдийг оруулсан юм бэ гэдэг дээр тодорхой хариулт авъя.
Д.Батдаваа: Эрхэм гишүүний асуултад хариулъя. Анх энэ 9 хувиар хасвал өрхийн дундаж орлого хэдээр таслагдах тооцоо гарч байна гээд түүврээс бид нар 3.7 сая гэж гарч байна гэдэг мэдээллийг бол Сангийн яам, холбогдох байгууллагуудад өгсөн байгаа. Энэ аргачлалын хувьд бид ХНХЯ-тай хамтарч баталдаг ийм аргачлал байгаа. Энэ дээр хэд хэдэн хувилбарууд яригдсан юм, яригдсан. 
1 дүгээрт юу вэ гэхээрээ зөвхөн цалингийн үзүүлэлтийг нь юм уу аль эсвэл хөрөнгийн үзүүлэлтийг нь ганц нэгээр нь авах нь өөрөө учир дутагдалтай. Яагаад вэ гэхээр гэр бүлийн нэг гишүүн нь өндөр цалинтай боловч тэр гэр бүл дотроо өрхийн гишүүдийн тоо олон. Тэр хүнээс хамаарч амьдрал амьжиргаанд залгадаг хүн олон байх юм энэ шударга бус байна гэдэг байдлаар бид нар энэ ажлын хэсэг дээрээ энэ аргачлалаа яриад тэгээд дэлхий нийтээр түгээмэл энэ ашиглаж байгаа энэ орлого орлуулан тооцох буюу загвар дээр үндэслэсэн. Зөвхөн байр эсвэл машин аль эсвэл цалин биш арваад үзүүлэлтүүдийг орлогын цалингаас гадна бусад татварын өмнөх орлого, хадгаламжийн хүү, бизнесийн орлого, дээрээс нь машин, малын тоо, амины орон сууц, орон сууц, өрхийн гишүүдийн тоо зэрэг энэ үзүүлэлтүүдийг түүр судалгаан дээр өрхүүдийн амьжиргааг тодорхойлсон тэр мэдээлэлтэй харьцуулж үзээд энэ загвар бол өрхийг төлөөлөх хамгийн боломжтой 10 гаруй үзүүлэлт байна гэдгээрээ ХНХЯ-аар хэлэлцүүлээд тэгээд бид нар ингээд хамтарсан байдлаар энэ аргачлалыг баталсан байгаа. Баярлалаа.

П.Анужин: Идэрбат гишүүн тодруулъя.  
Ц.Идэрбат: Тэгэхээр Сангийн яам яг Их Хурал дээр ярьсан зүйлээ л ярьж байна. Бид ийм л үндэслэлээр гаргаж ирсэн. Түүнийг гаргаж ирэх үндэслэл танайх байсан юм байна. Үндэсний статистик юу 2, хөдөлмөр. Тэгээд Сангийн яам руу өгсөн аргачлалаа та нар хэдүүлээ ямар аргачлалаар хийх вэ гэдгээ эргээд яриад тэгээд дахиад өөр аргачлал гаргаж ирээд ингээд хийхээр чинь энэ чинь зөрөхгүй яах юм бэ. Тэгэхээр би ойлгохдоо төрийн ажил бас нэг л шугамаар явмаар юм. Сангийн яаманд буруу мэдээлэл өгөөд тэгээд тэндээс шийдвэр гараад Их Хурал дээр бүр шийдвэр гараад төсөв батлагдаад хууль нь батлагдсаны ар дээр үүнийгээ яаж өгөх вэ гэдэг аргачлалаа танай яам, танайх 2 дахиад ярьсан болж таарч байна шүү дээ. Тэгээд өнөөдөр иргэдийн үл хөдлөх хөрөнгө гэж яриад байгаа эд нар чинь бүгд л зээл шүү дээ. 
Би бол гар дээр ирэх бэлэн мөнгөөр нь эхэлж тооцоод л энэ 91 гэдэг хувийг гаргаж ирж байгаа юм байна л гэж ингэж ойлгосон чинь нөгөө буруу байна.

2 дугаарт, тэр төрийн албаныхны цалингийн асуудал, тэр хөдөлмөр, халамж үйлчилгээний хөдөлмөр халамж юуныхан яамныхан түүнд хариулаач дээ.  
П.Анужин: Сангийн яам хариулт өгөх үү. Хэд байна, микрофон, Сангийн яам, Статистик, ХНХЯ гүйцээгээд хариултаа өгчих өө.
Тэгэхээр 3 номерын микрофон, 4 номерын микрофонд дараалаад хариулаарай. Яагаад энэ аргачлалыг нь та нар ахиад тусдаа нэг юм бодож өөрсдөө зохиогоод хүмүүсийн машин гараашийг ер нь тооцчихъё гэдэг ийм юмыг та нар өөрсдөө дур мэдэж гаргасан юм бэ? Яг энэ асуултад хариулт авъя. 
С.Зулпхар: Идэрбат гишүүний асуултад хариулъя. Энэ өрхийн орлогыг орлуулан тооцох аргачлалыг бид урьд нь бас ашиглаж байсан. Хэрэглэж байсан. Халамжийн хөтөлбөрүүдийг хэрэгжүүлэхэд халамжийн хөтөлбөрт хамрагдах өрхүүдээ тодорхойлоход бид нар хэрэглэдэг аргуудын нэг байсан. Энэ аргачлалыг харин бид … /минут дуусав/

П.Анужин: Зулпхар сайд аа, ингэж хариулахгүй. Идэрбат гишүүн ахиад асуултаа давт.

Ц.Идэрбат: Зулпхар сайд аа. Сангийн яам руу өгсөн тэр тоо Статистикийн газар танайх 2-оос гарсан байна шүү дээ, тийм үү. 100 хувь хүүхдээс 9 хувийг нь хасаж тооцъё оо. Ингэхэд ийм 9 хувийг хасах бололцоотой байна гээд Сангийн яам түүнийг чинь Их Хуралд ороод төсвөө батлуулчхаж. Тэгэхээр тэр Сангийн яам руу тэр явуулсан аргачлал чинь таны яриад байгаа тэр өрхийн орлогыг тооцоолох аргачлал 2 чинь зөрөөд байна шүү дээ. Сангийн яам руу ямар юм явуулсан түүгээрээ та нар өнөөдөр бодоод гаргаж ирэх ёстой байтал Сангийн яам руу нь шал өөр аргачлалаа явуулчхаад төсөв батлагдсаны ар дээр дахиад өөр аргачлалаар наадхыг чинь бодоод ирэхээр энэ нөгөө 9 хувь биш бараг 91 9 биш 9, 91 болгож хувираад байгаа юм биш үү. Би түүнийг асуугаад байна. Түүнээс наад наад нэг өрхийн орлогыг орлуулан тооцох аргачлал гэж нэг бөөн хэрүүлийн боохолдой болсон юмыг чинь би мэднэ ээ. Нөгөө айлын будаа агшаагчтай агшаагчгүй, телевизтэй, телевизгүй нь хуваагаад яваад байдаг тэр. Мөн биз дээ. Түүнийг яриад байгаа биз дээ. Та тийм. Тэр чинь … /минут дуусав/

П.Анужин: 91 хувийг гаргуулахад нэг тооцоо тооллого хийж өгчхөөд Сангийн яаманд, 91 хувиа батлуулсныхаа дараа шал өөр аргачлал хийгээд айл өрхүүдийг жагсаасныг л хариулаад өгөөч ээ. Нэг асуудлын төлөө явж байж яагаад өмнө нь нэг арга хойд талд нь нэг арга хэрэглэсэн юм бэ. Энэ дээр чинь л бүх асуудал үүсчихлээ гээд ийм энгийн асуулт байна. 
3 номерын микрофонд хариулт өгье. 
С.Зулпхар: ҮСХ-ноос анх тэр 9 хувийн өрхийг тогтоохдоо түүвэр судалгаан дээр тулгуурласан байдлаар өрхийн амьжиргааг тодорхойлох түүвэр судалгаан дээр тулгуурласан байдлаар тэр 9 хувь гэдгийг өгсөн. Бид түүвэр судалгаан дээр тулгуурласан байдлаар тэр аргачлалаас тусдаа бэлэн байгаа аргачлалаа ашиглаад, захиргааны мэдээллийг ашиглаад түүний дагуу шийдвэр гаргах нь зүйтэй гэдэг зүйлийг ажлын хэсэг дээр ярьж байгаад тогтсон. Түүний дагуу бид тооцоолон хийсэн. Энд алдааг статистикийн хорооноос үнэлээд алдааны магадлал багатай юм байна. Үүгээр явж болно оо гэсэн ийм байдлаар хийсэн.

Нэг нь бол бүх өргүүдээ бид нар сүүлийнх чинь бүх өрхүүдээ хамруулсан байдлаар бид нар үнэлгээ тооцоолол хийж байгаа. Эхнийх нь түүвэр судалгааны үр дүн дээр тулгуурласан бидний анхны мэдээлэл байсан. Үүнийг Сангийн яам өөрөө статистикийн хорооноос авч ингэж энэ асуудлыг төсөв тогтооход оруулж ирсэн.

П.Анужин: Хариулт хангалтгүй байна. Тэгээд дэгээрээ Мөнхөөгийн Оюунчимэг гишүүн асуулт асууна. 
М.Оюунчимэг: Сангийн яамны дарга Санжаадорж дарга маань морилон ирсэнд баярлаж байна. Сангийн яамны төлөөлөл байхгүй байсан учраас би энэ асуудлыг хэлэлцэх жагсаалтаас хойшлуулж, бүх албаны хүмүүсийн цуг байлга гээд асуудлыг хойшлуулж байсан, орж ирж байна. Ер нь бол Байнгын хорооны дарга аа. Энэ дээр Сангийн яамны сайд, ХНХ-ын сайд, салбарын сайд нар нь өөрсдөө заавал байх ёстой. Сая би Эдийн засгийн байнгын орны гишүүн. Тэнд сууж байхад тухайн асуудал орж байхад салбарын сайд нь орж ирэхгүй асуудал хэлэлцэхгүй буцаана гээд сайд нар нь орж ирээд сууж байна. Гэтэл өнөөдөр энд асуултад хариулж байгаа хүмүүсийг хар даа. Өөрсдийгөө өмөөрөөд эргээд иргэд буруутай болчихсон. 
ХНХ-ын дэд сайд маань бид нар өмнө нь бас хэлээд байсан. Нөгөө асуудал үүссэний дараахан та нар иргэддээ мэдээлэл өгөх үүрэгтэй. Нийгмийн ажилтнуудаараа дамжуулаад, Хөдөлмөрийн халамжийн хэлтсээрээ дамжуулаад хүүхдийн мөнгө тэдэнд олгогдоно. Та бүхэн маань ингэж баталсан, мэдээллээ солиорой, шинэчилсэн та бүхэн маань мэдээлэл энэ тэрээ солих ёстой гээд хороон дарга, тэр хөдөлмөр халамжийн хэлтсүүдээрээ дамжуулаад иргэддээ мэдээлэл өгөөд, мэдээлэл дата баазуудаа солих бололцоо байсан уу, байгаагүй юу. Энэ тохиолдол 2 дахиа болж байна шүү дээ. 
Өмнө нь бас тэр нэг хөргөгчтэй, гал нөгөө зуухтай, юутай юу энэ тэр телевизортой юу гэсэн нэг хачин асуулга явуулангуутаа судалгаа явуулангуутаа мэдээж айлд хуучин ч бай эвдэрсэн, эвдрээгүй зурагт байлаа. Хөргөгч байлаа гээд түүнийг нь бичингүүт боломжийн айл гээд нөгөө хасчихсан асуудлууд бас гашуун туршлага байгаа шүү дээ. Одоо тэгээд энэ нь бүр ингээд давтагдаад явж байна шүү дээ. 
Энэ даже 113000 хүүхдийн 9 хувь нь гээд бодоод үзэхэд хасагдлаа гэхэд сая энэ гишүүдийн яриад байгаа бидэнд иргэдээс маш их мэдээлэл ирж байна шүү дээ. Үл хөдлөх хөрөнгөтэй юм байна. Орон сууцтай юм байна. Малтай байна. Машинтай байна, энэ байна гээд шууд хасаад хасаад яваад байна гэж байна шүү дээ. Үгүй ээ энэ чинь болохгүй шүү дээ. Бид яг тэр орлого дээр нь хэд байх вэ, 91 хувь гэдэг нь ямар байх вэ гээд судалгаа хийсэн. Би энэ дээр бас Сангийн яамыг байлгаач гэсэн шалтгаан нь сая бас Идэрбат гишүүн асуугаад ингэхдээ тодорхой хариулт өгсөнгүй. Санжаадорж дарга аа. Та яг хэлээч төсөв батлах үед 1.3 их наяд төгрөгийг тусгаж байхад энэ юм яг хүүхдүүддээ 100000 төгрөгөөр яг ингээд очих юм. Энэ дээр алдаа гаргахгүй гээд та бүхэн маань энэ судалгааг Сангийн яамны яг төлөвлөхдөө. ХНХЯ, Үндэсний статистикийн газар, Цахим харилцаа, цахим хөгжил харилцааны тэр яам, үндэсний статистикийн газар гээд та бүхэн маань хамтарч уялдаа холбоо байсан уу. Ер нь мэдээллээ нэгтгэж нягталсан уу. Анх удаагаа бид хүүхдийн мөнгө олгож байгаа юм биш шүү дээ. Ганцхан өнөөдрийн энэ хүүхдийн мөнгөөр энэ 5 яамны уялдаа холбоо ямар байгааг, манай Монгол Улсын энэ төрийн байгууллагуудын дата бааз ямар түвшинд байгаа юм, хүүхдийн мөнгө зүгээр л энэ ингээд харуулаад өгчихлөө л дөө. Ер нь анхнаасаа орж ирэхэд бид нар ялгаварлах хэрэггүй ээ. Харин тоон дээр нь нэгэнт ковидын цар тахлын юу дууссан, үйлчлэх хугацаа ингээд дуусаад энэ ковидын тухай хуулийн хугацаа нь дуусаж байгаа юм чинь бид нар энэ тоо хэмжээн дээр нээрээ харин хүүхдээ ялгаварлаж хэрэггүй ээ гэсэн асуудал хөндөж байхад асуудал үүсэхгүй ээ гээд л Сангийн яамныхан маань, ХНХЯ тэгээд байсан. Одоо тэгээд юу үүсэж байна. Үнэхээр нь тэр чигээрээ бухимдал үүсгэж байна шүү дээ. 
Сандаг-Очир гишүүний хэлээд байгаа нь үнэн. Одоо нээрээ хариуцлага тооцоод явах ёстой. Алийн болгон толгойг нь илдэг юм. Алийн болгон үнэн зөв хэлснийхээ төлөө бараг шударга юм хэлсэн гишүүдийг хүртэл яаж эхэлж байна шүү дээ. Гадуурхах ч гэдэг юм уу эсвэл энэ л нэг дуугарч байх юм. Эд нар л нэг ингэх юм. Тэгээд л нэг чимээгүй байж байх юм уу. Хэн ард түмний төлөө дуугарах юм. Энэ попролт биш шүү. Хүүхдийн мөнгөө авахыг хүсэж байна. Хүмүүс ингээд тэдэн хүүхэдтэй байсан. Зарим нь мэдэхгүй, нэг 10 хувь дээр байг гэхэд 3, 4 хувь дээр энэ айл гэр бүл дээр хүүхэд нэмээд хүртэл бичигдчихсэн байна гээд ингээд гарч ирж байна. Магадгүй зүгээр хүүхэд сургууль, соёлд ах эгчийнхээ хүүхдийг гэр бүл дээрээ бүртгээд явчихдаг тохиолдлууд байдаг. Гэхдээ энэ маш цөөхөн шүү дээ. Нэг хоёрхон л хувь байх байх. Гэтэл ийм зөрчил аягүй энд гарч ирж байгаа зөрчлүүд иргэдээс ирүүлж байгаа гомдлоос харахад энэ маш их том бий. 
Тэгэхээр Санжаадорж дарга аа, та яг одоо хэлээч, аргачлалыг. Та нар энэ аргачлалыг гаргахдаа хөдөлмөр энэ 5 яам яаж хоорондоо уялдаа холбоо гаргаж яаж ажилласан юм, бантан болсон судалгаагаа битгий өмөөрөөд ... /минут дуусав/

П.Анужин: 6 номерын микрофонд хариулт өгье. Сангийн яам.

Сангийн Яамны Төсвийн бодлого, төлөвлөлтийн газрын дарга Санжаадорж. Оюунчимэг гишүүний асуултад хариулъя. 

Тэгэхээр хүүхдийн мөнгийг 2023 онд 1 их наяд 394.6 тэрбум төгрөг баталсан байгаа. Энэ хүүхдийн мөнгийг өмнө нь олгож ирсэн практик нь бол энэ саяын тэр өрхийн орлогыг орлуулан тооцох аргаар тооцдог. Үүний гол шалтгаан нь юу вэ гэхээр бэлэн юу гэдэг юм цалин авахгүй боловч эсвэл бүртгэлгүй боловч орлого олдог энэ хүмүүс энэ дээр хаягдах асуудал гарч ирээд байдаг учраас ийм арга орж ирж байдаг. Бид тухайн үедээ болбол таны хэлж байгаа яг асуудалтай бас бидний буруу л байна. Энэ аргачлалаа бид нар шалгаж үзээгүй. Өөрөөр хэлбэл цахим талдаа. Аргачлалын хувьд бид нар өмнө нь ашиглаж байсан. Яг түрүүний Идэрбат гишүүний хэлдэг шиг гэрээр нь очоод хөргөгч нөгөө будаа агшаагчийг нь тоолж байгаад тухайн үедээ өгдөг байсан. 
Одоо 23 онд бид нар тийм юм явах юм үүнийг бол олохгүй байсан л даа. Нийгэм үүнийг хүлээж авахгүй. Тэгээд ч ийм бүдүүлэг байдлаар явж болохгүй. 

Нөгөө талдаа бид чинь цахим үндэстэн болж байгаа гэдэг ийм зорилт тавьчхаад байсан ийм цаг байсан. Тэгэхээр хамгийн бодитой зүйл нь цахим төрд байгаа мэдээллээрээ дамжуулж энэ аргыг ашиглах байсан. Бид үүнийгээ туршиж үзээгүй нь бидний алдаа болсон. Хугацаа байсан уу гэвэл бидэнд бас хугацаа нэлээд уул нь байсан. Гэхдээ өнөөдөр ингээд 1 сарын өчигдөр явуулж ирсэн 16 хүртэл ингээд тодорхой хэмжээний тестүүдийг хийж байгаад явуулсан. Үүн дээр яг үнэхээр мэдээллийн алдаанууд үнэхээр гарч ирж байна лээ. Жишээ нь, яг миний хувьд хувь хүний хувьд би ам бүл 4, тэгэнгүүтээ ам бүл 6 гэж гарч ирээд би нөгөө өмнөх байраа худалдан борлуулсан. Тэгэхдээ би хаягаа өөрөө солиулаагүй байсан. Иргэн хүний хувьд миний хувьд бас зөрчил байгаа. Тэгэнгүүт миний дараачийн байрыг худалдаж авсан хүмүүсийн орлого над дээр нэмэгдэж орж ирж гээд 3 машинтай, 4 үл хөдлөх хөрөнгөтэй гээд гараад ирчихсэн байна лээ. Түүгээрээ би бас хасагдсан байсан. Түүн дээр гомдлоо гаргасан байгаа. 
Тэгэхээр системийн хувьд ийм алдаа байгаа учраас бид нар энэ системээ улам сайжруулах гомдлоо бас цааш нь ингээд засаад явах дээр алдаагаа л ухамсарлаж байна.
П.Анужин: Мөнхөөгийн Оюунчимэг гишүүн тодруулъя.  
М.Оюунчимэг: Ганц дарга ч гэсэн Санжаадорж дарга нэг үнэнийг хэлсэнд ёстой баярлаж байна. Аргачлалаа бид тооцож үзээгүй ээ гээд байгаа юм. Ингэж уг нь болохгүй шүү дээ. Үүнийгээ харин тооцож үзээд шинэ юм эхлэх гэж байна. Цахим гээд орж ирчихсэн хуучин шиг аргачлалаар явахгүй юм байна. Тэгэхээр бүгдээрээ шалгая, үзье. Ялангуяа энэ дээр эцэслэж очих ХНХЯ энэ дээр манай иргэд хохирч болохгүй шүү. Энэ юуны төлөө ХНХ билээ, тийм ээ. Иргэдийнхээ энэ дээр очих ёстой айл, нэг хүн хэлмэгдчих вий, нэг хүүхэд хоцорчих вий гээд Сангийн яам, Статистикийн газар тэр цахим харилцаа холбооны яамаа шахаад, хянаад байж байх ёстой. Гэтэл аргачлалаа шалгаж үзээгүй мэдээллээ нягтлаагүй тэгээд тараачихсан. Өнөөдөр цахим гэдэг дээр бид нар яриад байгаа шүү дээ. Эрүүл нөгөө цахим эрүүл мэнд нь гацчихаад мөнгө нь татагдаад огт хэрэгжээгүйгээс болоод өчигдөрхөн өрхийн эмнэлгүүд санхүүжилтээ авч чадахгүй гээд бөөн гацаж байсан. Өнөөдөр хүүхдүүд мөнгөө авахгүй хүмүүсийн мэдээлэл тэс өөр болоод ингээд ороод ирж байгаа байхгүй юу. 
Одоо үүнээс хэзээ гарах вэ. Хэзээ хэвийн байдалд орох вэ. Хэн энд хариулж чадах вэ.

П.Анужин:  3 номерын микрофонд ХНХЯ хариулъя. Асуудлыг яаж цэгцлэх вэ. Энэ хэвийн байдалд орох юм уу, орохгүй юм уу. 
С.Зулпхар: Оюунчимэг гишүүний асуултад хариулъя. Санжаа дарга эхний 9 хувийг тогтоосон аргачлалтай холбоотой хариултыг өгч байх шиг байна. Бид шалгаагүй тэгж хэлээд байна. Бид энэ аргачлалыг шалгасан. Бүр шалгах, шалгахдаа бид бүх энэ ажлын хэсэгт байж байгаа ажлын хэсгийн, төрийн захиргааны байгууллагуудыг оролцуулаад мэдээллүүдийн дунд 3 удаа бид үүнийг тестлээд бас мэдээллүүдийг зассан. Бид 50000 гаран мэдээллийг зассан, засварлуулсан, одоо төрийн байгууллагуудаар. Тэгж байгаад яах вэ, одоо хамгийн сүүлд ахиад бид боловсруулалт хийсэн. Гэлээ гэхдээ саяын бүртгэлтэй холбоотой зарим нэг жишээ нь мэдээлэл шинэчлээгүйтэй холбоотой иймэрхүү бэрхшээлүүд гарсан шүү гэдгийг би энд зориуд бас тодруулж хэлье.

Аргачлалыг шалгаагүй гэж тестлээгүй гэж ерөөсөө хэлж болохгүй. Ийм хариуцлагагүй зүйл огт ярьж болохгүй шүү гэдгийг хэлье. Бид бас ажил хариуцаж байгаа улсуудын хувьд иргэдийг зөв мэдээллээр хангахын тулд хэлж байгаагаа биш ямар нэгэн байдлаар биеэ өмөөрөхийн тулд биш. Бид энэ аргачлалыг нэгэнтээ ашигласан ... /минут дуусав/

П.Анужин:  Оюунчимэг гишүүнд нэмэлт 1 минут өгье. Тодруулъя.  
М.Оюунчимэг: ХНХ-ын дэд сайд арьсаа хамгаалахаа боль оо. Та бас манай яаманд улны гэдэг үг огт тэр хэрэглэдэггүй, ёстой үзээгүй, сонсоогүй гэсэн. Аль дээр үеэс хэрэглэж ирсэн байсан. Та худлаа ярьсан байсан. Өнөөдөр та бас энэ аргачлалыг бид сайн үзсэн гээд сууж байна. Арай ч дээ 50000-ыг ч зассан гэж байна. Тэгвэл энд 1 сая 260000 хүүхэд байна. 0-18 насны хүүхэдтэй 568.5 мянган өрх байна. Яагаад тэгвэл тавьхан мянгыг нь зассан юм. Энэ олон мянга айл өрхүүдээ бүгдийг нь хяначхаад болчхоогүй юм уу болоогүй юм уу. Үнэхээр сайн хянаад, ингээд аргачлалыг тооцож үзээд ингэсэн юм яагаад алдаа гарчхав аа. Яагаад алдаа гарчхав. Түүнийг л бид нар яриад байгаа болохоос хэн нэгнийг буруутгах гээгүй шүү дээ. Ингэж өөрийгөө хамгаалаад хэрэггүй ээ. Одоо яаж алдааг засах вэ гэж бид нар яриад байна шүү дээ. Түүнээс энэ нэг хэн нэгэн яамыг бид яриагүй. Алдаа гарчхаад байна шүү дээ, энэ дээр.

Бид нарын амьдрал дээр хажууд чинь сууж байгаа хүн хүртэл 6 хүүхэдтэй. Тэгээд л өмнөх айлын машин хүртэл бүртгэгдээд тооцогдоод ирчихсэн байна лээ гээд байна. Тэр мэдээлэл очоогүй байна шүү дээ, иргэнд … /минут дуусав/

П.Анужин: Буланы Бейсен гишүүн асуулт асууна. 
Б.Бейсен: Мэдээллээ алдаатай байдал гаргаж 113000 хүүхдийн мөнгийг хасаж Монгол Улсын хэмжээнд бараг бухимдалд оруулж байгаа энэ холбогдох яамдын бодлого зохицуулалтын газрынханд бас харамсаж байна. Тун хариуцлагагүй хандсан байна, та нар. Одоо хөдөө ч гэсэн халамж үйлчилгээний газрууд дээр ар дэргэд оччихсон бүгд бухимдсан хүнд байдалд байна шүү дээ. Айл өрхүүдийн тэр машин, байшин түүнийг тооцсон, тэд нар чинь бүгд зээлтэй шүү дээ. Зээлээр аваад амьдралаа сайжруулах гээд угаалгын машин ч юм уу хөргөгч, телевизор авч байгаа шүү дээ. Түүнийгээ зараад тэгээд ядуу болох юм уу энэ улсууд. Та нар юу яриад байна ер нь. Дэндүү хариуцлагагүй байдал байна. 
Аль эсвэл ЗГ-аас юм уу, Сангийн яамнаас бид нарын данс улайх гээд байна. Та нар энд тааруул гээд тийм чиг өгсөн юм уу? Үүнийг асууя. 
Нөгөө талаар энэ одоогийн энэ бензин шатахууны цахилгааны үнийн өсөлт, инфляц өргөн хэрэглээний барааны үнийг дийлэхгүй байна шүү дээ энэ ард иргэд чинь. Ихэнх айл сая дундаж цалин сая 700, сая 900 гэж байна. Түүнийг авч байгаа хэдэн төсөвт байгууллага нь төрийн үйлчилгээний байгууллага юм уу төрд ажиллаж байгаа улсууд илүү цаг ажиллаж байж л авч байгаа шүү дээ. Иргэдийн бүгд юм цалин байхгүй шүү дээ. Мал нь зарагдахгүй байна хөдөө. 

ЖДҮ, энэ Хөгжлийн банк, нүүрсний хулгайгаас юу ч биш шүү дээ, энэ чинь. Бидний ирээдүй болсон хүүхдүүдийн мөнгийг яагаад хасаж байгаа юм, та нар. Үүнийг олго оо, ялгаварлан гадуурхах шаардлага байхгүй. Ажил хөдөлмөрөө хийж шударгаар татвараа төлж байгаа ард иргэдийн хүүхдийн мөнгийг ялгаварлан гадуурхаж Монгол Улсын Үндсэн хуулийг зөрчиж байж магадгүй гэж бодож байна, ерөөсөө. Олгох боломж байна, та нарт. Ерөөсөө энэ хасаж болохгүй. Аль эсвэл тэр яамны юм уу, ЗГ шийдвэр өгөөд тэгж байна уу? тэр талаар тодорхой асууя л даа, би.

П.Анужин: Статистик, ХНХЯ хариулъя. 4 номерын микрофонд Статистикийн газар хариулъя. 
Д.Батдаваа: ҮСХ-н дээр энэ 9 хувиар хас гэж байгаа энэ дээр өрхийн аж амьдралыг тодорхойлох аргачлалыг хамгийн сайн өрхийн аж байдлыг тодорхойлох аргачлалыг боловсруулах даалгавар ирсэн л байгаа. Тэгээд энэ дээр бид нар нэлээн олон байгууллагуудын мэдээллийн сангийн үзүүлэлтүүдийг авч үзээд загвар хөгжүүлээд, статистикийн хувьд өрхийн аж байдлыг тодорхойлох боломжтой үзүүлэлтүүд нь аль вэ гэдгийг л загварын үнэлгээн дээрээсээ л гаргаж ирээд энэ 10 гаруй үзүүлэлтүүдийг авчхаад байгаа. Энэ дээр яах вэ, ганцхан өрхийн цалингийн орлого ч юм уу аль эсвэл одоо том байртай байлаа ч юм уу. Эсвэл одоо автомашинтай байлаа гэдгээр бид нар өрхийн энэ нөгөө хүүхдийн мөнгөнөөс хасагдах нөхцөл болох ёсгүй ээ. Энэ дээр 10 гаруй үзүүлэлтүүдийн хоорондын уялдаа холбоогоор энэ үзүүлэлтүүд гарах ёстой. Энэ аргачлал маань ч гэсэн бас ер нь бусад улсууд дээр туршигдсан ийм аргачлал гэдэг байдлаар хандаж энэ ажлын хэсгээр ХНХЯ-тай бусад төрийн байгууллагуудтай хамтарч ажилласан байгаа. Энэ хүүхдийн мөнгө хасах шалтгааныг одоо хариуцсан яам хариулах ёстой байх гэж бодож байна. Баярлалаа. 
П.Анужин: ХНХЯ Зулпхар сайд 3 номерын микрофонд хариулъя.  
С.Зулпхар: Бейсен гишүүний асуултад хариулъя. Монгол УИХ-аас төсвийг Монгол Улсын 2023 оны төсвийг хэлэлцэх явцад хүүхдийн мөнгөн тэтгэмжийг хүүхдийн 91 хувьд нь олгох, гэхдээ өрхийн амьжиргааг үнэлсэн байдлаар олгохоор ийм шийдвэр гаргасан. Бид шийдвэрийн хэрэгжилтийг хангах үүднээс Үндэсний статистикийн хороо, бусад төрийн байгууллагуудын бас оролцоотойгоор энэ ажлыг зохион байгуулж байгаа. Үүний дагуу бид өрхийг амьжиргааг нь үнэн бодитой үнэлэх ийм үүрэг хүлээсэн. Үүний дагуу яах вэ, эхний аргачлалаар бид үнэлгээ хийгээд өрхүүдээ, тэр өрхөд байгаа хүүхдүүдээ мөнгөн тэтгэмжид хамруулах эсэх энэ ажлыг зохион байгуулж байна. 
Энэ хүрээнд жишээ нь 9 хувьд нь хамаарах өрхүүдийн хүүхдийг 9 хувьд хамаарах хүүхдийг энэ мөнгөн тэтгэмжээс жишээ нь хасах, 91 хувьд нь зөв тодорхойлж өгөх энэ ажлыг бид нар хийж байгаа. Үүнийг бид хуулиар олгосон чиг үүргийн дагуу. Түүнээс гадна жишээ нь бидний саяын ашиглаж эхэлж байгаа энэ аргачлалын дагуу үнэн бодитой зөв тодорхойлж олгохыг бид хичээж, зохион байгуулж ажиллана. 
П.Анужин: Тилеуханы Аубакир гишүүн асуулт асууя.  
Т.Аубакир: Баярлалаа. Энэ нэг нийгэмд бухимдал бий болгосон л нэг ийм ажил болчихлоо л доо. Энэ УИХ нь төсвийг нь батлаад гаргаад өгчихдөг. Тэгээд энэ төрийн албаны дунд шатны албан тушаалтнуудын хариуцлагагүй нэг ийм байдал төр засгийг ч эвгүй байдалд оруулаад, УИХ-ыг ч эвгүй байдалд оруулаад нэг ийм хариуцлагагүй л ажил болчихлоо л доо. УИХ хүүхдүүдийг алагчлахгүйгээр яах вэ, 91 хувьд нь хүргээд үлдсэн 9 хувь нь бас зарим хүмүүс ч гэсэн өөрсдөө хүүхдийн мөнгө авахаас татгалздаг л юм байна лээ л дээ. Тэгээд тооцоод гаргасан УИХ-аас гаргачихсан хуулийг зөрчөөд дээрээс нь цаана нь хүүхдүүдийн эрхийг зөрчөөд, зарим гэр бүл чинь энэ сошиал дээр та нар хар даа. Инээдэм болгоод л тавьж байна шүү дээ. Та бүхний хийсэн ажлыг. Зарим нь эхнэр хүүхэдгүй ганц бие хүмүүсийг нөхөр хүүхэдтэй 5, 6 хүүхэдтэй болгочихсон. Нөхөр хүүхэд минь хаана байна, түүнийгээ олж авъя гээд л тийм, энэ чинь нэг ийм төр засгийн ажил нэг ийм байдалтай явж болохгүй л дээ. Бид нар орон нутгаас сонгогдсон. Зарим нийслэлийн зарим иргэд ч гэсэн Их Хурлын гишүүдийн утас сошиал дээр ил байж байдаг. Элдвээр ингээд өөрсдийнхөө санал хүслийг илэрхийлээд бухимдаад байгаад байна шүү дээ. Тэгээд нэгэнт ингээд алдаа гаргачихсан юм байжээ. Энэ яам, тамгын газруудын уялдаа холбоо байхгүй юм байна. Тааруухан гэдэг нь эндээс харагдлаа. Та бүхний ажилдаа хариуцлагагүй ханддаг байдлыг чинь бүгдээрээ үзлээ, харлаа. Үүнийгээ хэзээ цэгцлэх ийм боломж байгаа гэж харж байгаа юм? Одоо цаана нь энэ хүүхдийн мөнгөнд хамрагдаагүй 110 гаруй мянган хүүхэд байна гэж байна. Эд нарыгаа залруулаад хэзээ хамруулах боломжтой юм. Энэ үнэлгээ хийсэн аргачлалаа байдаг юм уу, бодит байдалд нь нийцүүлээд хэвийн байдалд оруулах яг хугацаа чинь хэзээ гэж хэлэх вэ? Бид нар бас иргэдтэйгээ байнга харилцаж байдаг. Бид нар бас нэг зөв зүйтэй хариулт өгмөөр байна. Үгүй бол та нар холбогдох яам тамгын газрын хүмүүс маань мэдээлэл хийх хэрэгтэй. Энэ УИХ болоод ЗГ болон энэ төр засгийн буруу биш ээ. Бид нарын нэг ийм механик алдаа гарчихжээ. Эсвэл бид нар яам нь тэр Статистиктайгаа, Сангийн яамтайгаа уялдаа холбоогүй байдаг юм гэдэг юм уу. Энэ залруулгаа яаралтай хийх хэрэгтэй. Энэ хүнд хэцүү цаг үед тэр чинь 100000 төгрөгөөр амьдардаг өчнөөн өрх байна. Үнэхээр ажлын байр хомсдолтой. Зарим аймгууд дээр ажил ч олддоггүй, орлого байхгүй. Энэ баялгийн тэгш хуваарилалтаар өгч байгаа энэ зорилго бүхий энэ мөнгийг та бүхэн маань тасалдуулчихлаа шүү дээ. Тийм учраас энэ эргээд яг хэвийн байдалд хэзээ орох вэ. Яг тодорхой хариулт өгөөч. Ганцхан л асуулт байна. 
П.Анужин: 3 номерын микрофонд Зулпхар сайд тодорхой л хариулчих. Хэвийн болох юм уу? Хэзээ.

С.Зулпхар: Аубакир гишүүний асуултад хариулъя. 91 хувийн хүүхдийн мөнгө хэвийн олгогдоод явна гэдэг ийм бид зохион байгуулалт хийж байгаа шүү дээ. 1 сарын 20-ноос эхлээд хүүхдийн мөнгөн тэтгэмж данс руу нь шилжиж орно, 1 дүгээрт.
2 дугаарт, саяын жишээ нь мэдээллийн алдаатай байдлаас мэдээлэл шинэчлээгүй байдлаас үүссэн энэ жишээ нь асуудлуудыг бид маш шуурхай шийдвэрлэх шуурхай удирдлагын баг ажиллуулж байна. Хороодод бол хамтарсан баг бас ажиллаж байна. Хороод болон жишээ нь сумдад гэсэн үг шүү дээ. Иргэдийн хүсэлтийг шуурхай хүлээж аваад тэгээд үүний дагуу бид энэ асуудлыг шуурхай шийдвэрлэх ажлыг зохион байгуулж байна. 

Нөгөөтээгүүр иргэнтэй холбоотой яг өөрөөс нь шалтгаалах яг өөрийнх нь эрхээр засагдах мэдээлэл шинэчлэгдэх мэдээлэл байгаа шүү дээ. Энэ дээр бас иргэд маань бас шуурхай ажиллаж өгөх ийм үүрэгтэй байгаа. Энэ иргэний бас үүрэг гэж байгаа. Тэгж байж төрийн захиргааны энэ байгууллагад байж байгаа мэдээлэл засагдаад үүний дагуу мөнгө нь олгогдоно. 
Мэдээлэл хэрвээ алдаатай байгаад тухайн өрх хүүхдийн мөнгөнд хамрагдахаар байж, үнэлэгдэх юм бол энэ мөнгийг бид тухайн хүсэлт гаргасан өдрөөс нь эхлээд олгохоор ингэж журамласан байгаа.  

П.Анужин: Баярлалаа. Аубакир гишүүн тодруулга хийе. 
Т.Аубакир: Яах вэ, энэ дээрээс манай ажлын хэсэг маань ер нь тэгээд энэ манай энэ Монгол Улсын дунд шатны албан тушаалтнууд ер нь хариуцлагагүй л дээ. Ард иргэдээс маш их бухимдал ирдэг. Яг ийм чухал асуудал ярьж байгаа үед хариуцсан салбарын яамдын сайдууд нь энд сууж байх ёстой. Яам болгон дээр нэг ийм гомдол ирдэг л дээ. Агентлагууд дээр ч гэсэн. Дунд шатны албан тушаалтнууд нь мэдлэг муутай, туршлага муутай. Наад захын гадаад үгийг гүүгл транслет дээр хийгээд хайгаад албан бичигт хариу өгөх чадваргүй юм байдаг л даа. Тийм учраас энэ дээр ер нь л анхаарах зүйл бол энэ дунд шатны албан тушаалтнуудыг чадавхжуулах, хариуцлагатай болгох асуудлыг нь зайлшгүй яригдах ёстой нь энэ дээрээс харагдаж байгаа юм. 
П.Анужин: Сандаг-Очир гишүүний гаргасан горимын саналаар бид хүүхдийн мөнгийг хэрхэн бодож байгаа вэ. Үүний хэрэгжилтэд гарсан алдаа энэ шийдвэр зөв эсэх тал дээр бид нар асуулт асууж, хариулт авч дууслаа.  
Энэ ажлын хэсгийн гишүүд ээ. Сая ХНХЯ алдаа, завхралыг үтэр түргэн засна, засах боломж байна гэж байна. Тэр иргэд өөрсдийнхөө мэдээллийг 10 хоногт шинэчилнэ гэдэг бол худлаа шүү. Тийм зүйл байхгүй. Тэгэхээр энэ тогтоолынхоо хэрэгжилтэд наад бодсон аргачлал эд нараа ахиж татаж авч үзэх ийм л зүйлүүд байна гэдгийг Байнгын хорооны бүх гишүүд хэлж байна шүү дээ. 
Өнөөдрийн Нийгмийн бодлогын байнгын хорооны хурлаар хэлэлцэх асуудлууд үүгээр өндөрлөж байна. 
Нийгмийн бодлогын байнгын хорооны хуралдаа идэвхтэй оролцсон гишүүддээ баярлалаа.
Дууны бичлэгээс буулгасан: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ

                 П.ОЮУНГЭРЭЛ

